
ᒐᕙᒪᒃᑯᓐᓂᑦ 

ᐅᖃᐅᓯᓕᕆᓂᕐᒧᑦ; ᒥᓂᔅᑕ 

ᐱᕙᓪᓕᐊᔪᓕᕆᓂᕐᒧᑦ 
ᐃᖏᕐᕋᔪᓕᕆᓂᕐᒧᓪᓗ 

 
ᐊᖓᔪᖅᑳᖅ Hᐊᓐᑐ ᑐᑐ 

(ᐃᖃᓗᐃᑦ ᕿᑎᐊ) 
ᒥᓂᔅᑕ ᑲᒪᒋᔭᓕᒃ ᓄᓇᕗᒥ 

ᐃᓪᓗᓕᕆᔨᖅᔪᐊᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᖁᓪᓕᖅ 

ᐃᑯᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐊᖏᕐᕋᖃᓐᖏᑦᑐᓕᕆᓂᕐᒧᑦ  

ᐊᐅᓚᑦᑎᔩᑦ 
ᐊᓪᓚᑦᑎ  
ᔮᓐ ᑯᐊᒃ 

 

ᐊᓪᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᐊᓪᓚᑦᑎᐅᑉ ᐃᑲᔪᖅᑎᐊ 
ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 
ᓲᓴᓐ ᑰᐸ 

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

ᐃᖃᓗᐃᑦ, ᓄᓇᕗᑦ 
ᐱᖓᑦᓯᖅ, ᐊᐃᐳᕈ 1, 2009 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
ᓯᕗᓕᖅᑎ ᐄᕙ ᐋᕆᐊᒃ, ᐅᖃᖅᑎ ᔭᐃᒥᓯ ᐋᕆᐊᒃ, 
ᒨᓯᓯ ᐊᐅᐸᓗᒃᑐᖅ, ᐊᖓᔪᖅᑳᖅ ᑕᒑᖅ ᑰᓕ, ᕌᓐ 
ᐃᐊᓕᐊᑦ, ᐋᑕᒥ ᖁᒻᒧᐊᑦᑐᖅ, ᐊᖓᔪᖅᑳᖅ ᓗᐊᓐ 
ᑯᓱᒐᖅ, ᔮᓐ ᓂᓐᖓᖅ, ᔮᓂ ᓂᖏᐅᖓᓐ, ᐹᓪ 
ᐅᑲᓕᖅ, ᐃᓄᒃ ᐸᐅᓗᓯ, ᐊᖓᔪᖅᑳᖅ ᑮᑦ ᐲᑕᓴᓐ, 
ᐋᓚᓐ ᕋᒻᐹᑦ, ᕗᕆᑦ ᓯᐊᓪ, ᐊᖓᔪᖅᑳᖅ ᑖᓂᐅᓪ 
ᓯᐅᑦᓴᒃ, ᐊᖓᔪᖅᑳᖅ ᓗᐃ ᑕᐹᖅᔪᒃ, ᐊᖓᔪᖅᑳᖅ 
ᐲᑕ ᑕᑉᑑᓇ, ᐊᖓᔪᖅᑳᖅ ᕼᐊᓐᑐ ᑐᑐ. 

ᐅᖃᖅᑎ (ᐊᖓᔪᖅᑳᖅ ᔭᐃᒥᓯ ᐋᕆᐊᒃ): 
ᐊᐱᕆᔪᒪᓪᓗᒍ ᐊᔪᕆᕐᓱᐃᔨᖅᔪᐊᖅ, ᐱᓴᑉ ᐹᓪ 
ᐅᓪᓚᑎᑕᖅ. ᑐᑭᓯᐊᓂᒃᑯᑦ ᐱᒋᐊᖅᑎᑦᑎᔪᓐᓇᕐᒪᖔᑦ? 
 
>>ᑐᒃᓯᐊᕐᑐᑦ 
 
ᐅᖃᖅᑎ: ᖁᔭᓐᓇᒦᒻᒪᕆᐊᓗᒃ ᐊᔪᕆᕐᓱᐃᔨᖅᔪᐊᖅ 
ᐹᓪ ᐃᓪᓚᐅᑦ. ᑕᐃᒪ ᒫᓐᓇ ᐊᐱᕆᔪᒪᓕᕆᓪᓗᒍ, 
ᐃᓄᐊᐱᒃ ᓵᒋᐊᖅᑐᖅ ᖁᓪᓕᕐᒥᑦ 
ᐃᑯᒻᒪᒃᓯᔪᓐᔪᓇᕐᒪᖔᖅ? 
 

ᐃᑭᑦᑎᑦᓯᔪᑦ ᖁᓪᓕᕐᒥᒃ 
 
ᐃᓄᐊᐱᒃ ᓵᒋᐊᖅᑐᖅ: ᖁᓪᓕᖅ ᑕᕝᕙ ᑖᓐᓇ 
ᐃᑭᒋᐊᖃᖃᑦᑕᕐᖓᑦ, ᐃᑭᑦᑎᒋᐊᖃᖃᑦᑕᕋᒪ 
ᐃᓛᓐᓂᒃᑯᑦ ᓱᔪᖃᓚᖓᓕᕋᐃᒻᒪᑦ ᑕᕝᕙᓂ 
ᐃᑭᑦᑎᓕᑕᐃᓐᓇᕈᓐᓃᕐᒥᔪᖓ ᒪᓕᒐᓕᐅᕐᕕᒻᒥ. ᒫᓐᓇ 
ᓄᑖᖑᓕᖅᑎᓪᓗᒋᑦ ᐃᑭᑦᑎᓕᑕᐃᓐᓇᖅᑐᖓ 
ᒪᓕᒐᓕᐅᖅᑏᑦ ᑭᖑᓪᓕᕐᒥᑦ ᓂᕈᐊᖅᑕᐅᓂᑯᐃᑦ.  
 
ᐃᑭᑦᑎᖃᑦᑕᖅᓯᒪᒐᒪ ᓇᒥᑐᐃᓐᓇᖅ, ᑕᒪᓐᓇ ᖁᓪᓖᑦ 
ᐱᐅᓯᒥᓂᖓ ᑕᐃᔅᓱᒪᓂᓂᑦ 
ᐅᖃᐅᓯᕆᖅᑭᑦᑖᓕᖅᑕᕋ.  

ᑐᓴᐅᒪᔭᐅᓕᖅᑐᐃᑦ ᐃᓄᐃᑦ ᐃᓚᖏᑦ, ᖃᓪᓗᓈᓪᓗ 
ᐃᓚᖏᓐᓄᑦ.  
 
ᑕᒪᓐᓇ ᐊᑐᖅᐸᓚᐅᖅᑕᕗᑦ  
ᐃᓅᓯᕆᕙᓚᐅᖅᑕᕗᑦ ᑕᐃᔅᓱᒪᓂ ᓲᕐᓗ 
ᐃᓄᑐᐃᓐᓇᐅᑎᓪᓗᑕ. ᑕᐃᒪᓐᖓᑦ ᑕᒪᒃᑯᐊ ᖁᓪᓖᑦ 
ᐅᔫᑉ ᐅᖅᓱᖓᓂ ᑭᓯᐊᓂ ᐅᖅᓱᖃᖅᑐᑎᑦ  
ᐃᑯᒪᔾᔪᑎᒋᖃᑦᑕᓚᐅᕋᑦᑎᒍ. ᓂᕕᐊᖅᓯᐊᖑᑎᓪᓗᑕ 
ᑕᐃᒃᑯᐊ ᐊᖏᔪᖅᑳᕗᑦ ᐱᓯᒃᑳᖑᓐᓂᕐᒪᑕ ᒫᓐᓇᒧᑦ 
ᑎᑭᑎᑕᐅᒐᑦᑕ. ᐃᓅᑉ ᐃᒻᒪᖃ ᑕᒪᒃᑯᐊ 
ᐊᖓᔪᖅᑳᕗᑦ ᐱᓯᒃᑳᖑᓐᓂᖏᑉᐸᑕ ᑕᐃᔅᓱᒪᓂ, 
ᑭᓱᒥᑦ ᐃᑲᔪᖅᑎᖃᕋᑦᑕ.  
 
ᑕᒪᒃᑯᐊ ᐆᒪᔪᒥᓃᑦ ᐊᓯᖏᓐᓂ ᐃᑲᔪᖅᑎᖃᕋᑎᒃ. 
ᖃᓪᓗᓈᑦ ᓂᐅᕕᖅᑎᓂᑦ 
ᓂᐅᖅᑲᖅᑖᕌᔪᐸᒃᑲᓗᐊᖅᑐᑎᑦ ᑕᐃᔅᓱᒪᓂ 
ᐱᕙᑦᑐᒥᓂᐅᒻᒪᑕ. ᑕᒪᒃᑯᐊ ᖁᓪᓖᑦ ᐊᔅᓱᐊᓗ 
ᑕᐃᒪᓐᖓᓕᒫᖅ ᐊᑐᖃᑦᑕᓚᐅᕐᖓᑕ ᓱᓂᓕᒫᒧᑦ 
ᐊᑐᖅᐸᓚᐅᖅᑐᑎᑦ. 
 
ᐊᒻᒪᓗ ᐅᖅᓱᒃᓴᒥᑦ ᐊᔪᖅᓴᕋᐃᒻᒪᑕ  
ᐃᑯᒪᒡᒐᐃᓇᖅᐸᓚᐅᖅᑐᑦ ᐅᖅᓱᓴᖅᑕᖃᖏᒐᐃᒻᒪᑦ. 
ᐅᐱᓐᓇᕋᓂ ᑕᒡᒐ ᐆᒪᔪᖁᑎᕗᑦ 
ᖃᓄᐃᓘᕈᑕᐅᖁᕙᖏᒃᑲᓗᐊᖅᐸᕗᑦ ᐅᕙᒍᑦ 
ᖃᐅᔨᒪᔪᒍᑦ ᑕᐃᔅᓱᒪᓂᓂᓴᕐᓂᑦ. ᐆᒪᔪᖁᑎᕗᑦ 
ᐊᑭᕋᖅᑑᑕᐅᓇᓱᑦᑎᓪᓗᒋᑦ ᓈᒻᒪᒋᖃᑦᑕᖏᑕᕗᑦ 
ᑕᐃᒪᓐᖓᓕᒫᖅ, ᒫᓐᓇᒧᑦᖅ ᑎᑭᐅᑎᒐᔭᖏᓇᑦᑕ 
ᑕᒪᒃᑯᐊ ᐆᒪᔪᐃᑦ ᑕᒪᒃᑰᓂᖏᑉᐸᑕ. 
 
ᑕᒪᒃᑯᓄᖓ ᑭᓯᐊᓂ ᓲᕐᓗ ᐃᓅᓯᒪᒐᑦᑕ 
ᑕᐃᔅᓱᒪᓂᓂᖅᓴᐅᔪᒍᑦ ᓯᕗᓪᓕᓂᓴᐅᔪᒍᑦ 
ᐃᓕᔅᓯᓐᓂᑦ ᐊᖓᔪᑦᑎᐅᔪᒍᑦ ᖁᓪᓖᑦ ᑕᒪᒃᑯᐊ 
ᐱᑕᖃᓚᐅᖏᑉᐸᑕ ᐆᒪᔪᐃᑦ ᐱᑕᖃᓚᐅᖏᑉᐸᑕ.  

ᑕᐃᔅᒪᓂ ᓲᕐᓗ ᐃᓄᐃᑦ ᑕᐃᒃᑯᐊ ᐱᓯᑎᐊᓘᓐᓂᕐᒪᑕ 
ᓯᕗᓕᕗᑦ ᒫᓐᓇᒧᑦ ᑎᑭᒃᑲᑦᑕᐃᓛᒃ. 
 
ᑭᖑᓕᕗᑦ ᓯᕗᓂᕆᔾᔮᖏᑕᕗᑦ ᓯᕗᓕᕆᓂᐊᖅᑕᕗᓪᓕ 
ᑕᐅᕙᓐᓇ ᖃᓄᐃᑦᑑᓛᕐᒪᖔᑦᑕ ᖃᐅᔨᒪᖏᑕᕗᑦ. 
ᓯᕗᒧᑦ ᐊᐃᕙᓪᓕᐊᒐᑦᑕ ᖃᓄᐃᑦᑑᓛᕐᒪᖔᑦ 
ᓯᕗᓂᕆᓛᖅᑕᕗᑦ ᖃᐅᔨᒪᖏᑕᕗᑦ ᐊᓪᓛᑦ, ᒫᓐᓇᒧᑦ 
ᖃᐅᔨᒪᔭᐅᖏᑦᑐᑦ ᐃᓄᐃᑦ ᑕᒪᒃᑯᓄᖓ 
ᒪᓕᒐᓕᐅᖅᑎᐅᒐᓗᐊᓄᑦ ᑭᓱᒥᑦ ᓯᕗᓂᖃᓛᕐᒪᖔᑦᑕ. 
ᓯᕗᓂᕆᓛᖅᑕᒥᓐᓄᑦ ᐅᖃᖅᐸᑦᑑᒐᓗᐊᑦ. 
ᐅᖃᓕᒪᕙᑦᑑᒐᓗᐊᑦ ᓯᕗᓂᕆᓛᖅᑕᒥᓐᓂᒃ 
ᑕᒪᒃᑯᓄᖓᓗ ᐋᖅᑭᒃᓱᓚᖓᔭᒥᓐᓂᑦ 
ᐅᖃᓕᒪᕙᑦᑑᒐᓗᐊᑦ ᖃᓄᖅ 
ᓯᕗᓂᖃᑦᑎᐊᓂᐊᕐᒪᖔᕐᒥᑦ ᖃᐅᔨᒪᖏᑦᑐᑦ, 
ᖃᐅᔨᒪᔪᕐᑕᖃᖏᒻᒪᑦ ᓄᓇᒥᑦ ᑭᓇᓕᒫᒥᑦ ᐃᓄᒻᒥ.  
 
ᑕᒪᒃᑯᐊ ᓂᕈᐊᓯᒪᖃᑦᑕᖅᑕᕗᑦ, ᓂᕈᐊᖃᑦᑕᖅᑕᕗᑦ 
ᐅᕙᒍᒃ ᓂᕈᐊᖅᑎᐅᔪᒍᑦ ᐃᖏᑎᑉᐸᑲᑦᑎᒍᑦ ᑭᓯᐊᓂ 
ᐃᔅᓯᔮᖃᑦᑕᕐᖓᑕ. ᓂᕈᐊᖃᑦᑕᖏᒃᑯᑦᑕ 
ᐃᖏᖃᑦᑕᕋᔭᖏᒻᒪᑕ ᐃᔅᓯᕙᐅᑕᕐᒧᑦ. 
ᓂᕈᐊᖅᑕᐅᓯᒪᒐᒥᒃ ᑭᓯᐊᓂ ᐃᖏᓯᒪᖃᑦᑕᕐᖓᑕ 
ᓂᕈᐊᖅᑎᒋᓯᒪᔭᒥᓐᓂᒃ 
ᐳᐃᒍᖅᓯᒪᓗᐊᖃᑦᑕᕆᐊᖃᓐᖏᑦᑑᒐᓗᐊᑦ, 
ᖃᐅᔨᒋᐊᕐᔫᒥᖃᑦᑕᕐᓗᑎᑦ ᖃᓄᐃᓕᕐᒪᖔᑕ 
ᓂᕈᐊᖅᑎᒋᓯᔭᑎᑦ ᑲᒪᒋᔭᐅᑦᓯᐊᕋᓗᐊᕐᒪᖔᑕᓗ, 
ᐃᓪᓗᒥᑕᓗ ᓴᓂᖏᑦ ᐃᓐᓇᑐᖃᐅᓕᖅᑐᐃᑦ 
ᑲᒪᒋᔭᐅᑦᓯᐊᕋᓗᐊᕐᒪᖔᑕ ᑕᒪᒃᑯᐊ 
ᖃᐅᔨᓴᖅᑕᐅᑦᓯᐊᖃᑦᑕᕆᐊᓖᑦ.  
 
ᓂᕆᐅᖃᑦᑕᕋᑦᑕ ᖃᓄᖅ 
ᑲᒪᒋᔭᐅᓛᕐᓂᐊᕐᓂᕋᖅᑕᐅᓪᓗᑕ 
ᐅᖃᐅᔾᔪᖅᑕᐅᖃᑦᑕᕋᑦᑕ ᓂᕈᐊᓛᕐᓂᐊᓕᕋᐃᒐᑦᑕ 
ᖃᓄᐃᓕᐅᕈᓯᕆᓛᖅᑕᒥᓐᓂᒃ 
ᐅᖃᐅᔾᔪᖅᑕᐅᖃᑦᑕᖅᓯᒪᒐᑦᑕ. ᑕᒪᓐᓇ 
ᐅᖃᐅᔾᔭᐅᓂᕆᖃᑦᑕᖅᑕᕗᑦ ᓂᕈᐊᕐᓂᐅᓴᓕᕋᐃᒐᑦᑕ 
ᐳᐃᒎᒪᖃᑦᑕᓐᖏᓐᓇᑦᑎᒍᑦ ᓂᕈᐊᖅᓯᒪᓕᕋᐃᒐᑦᑕ 
ᐅᕙᒍᑦ ᓂᕈᐊᖅᑎᐅᔪᒍᑦ. ᐊᓪᓛᑦ ᐃᓚᖏᑦ 
ᓂᕈᐊᕆᐊᒃᓴᖅ ᖁᕕᐊᓱᒍᓐᓃᐸᓪᓕᐊᔪᑦ ᖃᓄᖅ 
ᓂᕈᐊᕈᑎᒥᓂᕐᒥᓂᒃ ᐋᖅᑭᑦᑕᐅᔾᔪᑎᒥᓂᖓᓂᒃ 
ᐅᖃᐅᔾᔭᐅᖃᑦᑕᓐᖏᓪᓗᑎᒃ ᓂᕈᐊᖃᑦᑕᕋᑦᑕ 
ᑕᕝᕗᖓᓕ ᐃᖏᓚᖓᓕᖅᑐᓂᒃ ᓂᕈᐊᖃᑦᑕᖅᑐᑕ 
ᐃᑦᓯᕚᖃᑦᑕᕐᖓᑕ ᐅᕙᒍᑦ ᐃᖏᑎᓯᒪᒐᑦᑎᒍ.  
 
ᑕᒪᒃᑯᐊ ᖁᓪᓖᑦ ᐅᕙᑦᓯᐊᕈ ᑳᑦᑐᖃᖅᑎᓪᓗᒍ ᐊᓪᓛᑦ  

ᐳᐃᔨᒥᓃᑦ ᐱᑕᖃᑦᓯᐊᓐᖏᑐᐊᕐᖓᑕ, ᐊᓪᓛᑦ  
ᐱᓪᓕᖅᓯᒪᔪᒥᒃ ᐊᑕᐅᓯᐊᕋᓗᐊᖅᑐᖓ ᖃᐅᔨᓯᒪᔪᖓ 
ᓂᕿᑦᓴᖅ ᐊᔪᕐᓇᕐᒪᑦ, ᑕᐃᑦᓱᒪᓂ ᓂᖀᑦ ᖃᓄᖅ  
ᑕᒪᒃᑯᐊ ᐱᕙᑦᑑᒐᓗᐊᑦ ᑳᓐᓇᕆᐊᖃᓕᕋᐃᒻᒪᑦ ᓲᕐᓗ 
ᑳᓐᓇᕆᐊᖃᑦᑑᔮᓕᕋᐃᒻᒪᑦ ᐱᒐᔪᒃᑑᒐᓗᐊᑦ 
ᑕᐃᑦᓱᒪᓂ ᐃᒐᔪᐃᓕᕙᓚᐅᒪᑕ ᑕᒪᔾᔭ ᑕᒪᒃᑯᐊ 
ᐆᒪᔾᔪᑎᒋᓯᒪᒐᑦᑎᒍ ᒫᓐᓇᒧᑦ ᑭᓯᐊᓂ 
ᑎᑭᐅᑎᓯᒪᒐᑦᑕ ᖃᐅᔨᒪᔭᐅᒋᐊᖃᖅᑐᖅ. ᐅᕙᒍᑦ 
ᐊᖓᔪᑦᑎᐅᔪᒍᑦ.  
 
ᒫᓐᓇᓕ ᑭᓯᒥᒃ ᐊᔪᖅᓴᕈᓐᓃᖅᑐᑕ 
ᐊᔪᖅᓴᕐᓂᕋᖃᑦᑕᕐᒥᔪᒍᑦ, ᑕᒡᒐ ᑖᓐᓇ 
ᐊᔪᖅᓴᕐᓂᕋᐅᑎᒋᖃᑦᑕᖅᑕᕗᑦ ᑕᐃᒃᑯᐊ ᑮᓇᐅᔭᐃᑦ 
ᐱᕙᑦᑕᕗᑦ ᑕᖅᑭᓕᒫᖅ ᐅᑕᖅᑭᒋᐊᖃᖃᑦᑕᕋᑦᑎᒍ. 
ᑕᒪᐅᓇ ᒥᒃᓯᒃᑎᒍ ᓂᕿᑖᕈᑎᑦᓴᒐᓛᒥᓪᓘᓐᓃᑦ 
ᐊᒥᓲᓗᐊᑦᑕᓐᖏᑦᑐᓂᒃ ᖃᐃᓯᑕᐅᒐᓛᖃᑦᑕᖅᓯᒪᒍᑦᑕ 
ᑕᒪᒃᑯᐊ ᑮᓇᐅᔭᖅᑖᕆᖃᑦᑕᖅᑕᒃᑲ,  
ᓄᓇᕗᑦᑖᕆᖃᑦᑕᖅᑕᒃᑲᓗ ᓂᖀᑦ ᑭᓱᓕᒫᑦ 
ᐊᑭᑐᔪᐊᓘᓕᖅᑎᓪᓗᒋᑦ. 
 
ᑕᒪᒃᑯᐊ ᑕᒪᔾᔭ ᐃᓱᒪᒋᒐᒃᑭᑦ ᐅᖃᐅᓯᕆᕙᒃᑲ 
ᑐᓴᖅᑕᐅᖁᓪᓗᒋᑦ. ᓇᑯᕐᒦᒃ ᖃᐃᖁᔭᐅᖃᑦᑕᖅᑐᖓ. 
ᖃᐃᖁᔨᔪᖃᕆᐊᖃᓕᕋᐃᒻᒪᑦ ᐅᕙᓐᓂᑦ 
ᐱᔪᓐᓇᕐᓂᖃᖅᑎᓐᓇᖓ ᐱᔪᓐᓇᕐᓂᖃᖅᑐᖃᓐᖏᒻᒪᑦ 
ᑭᓇᓕᒫᒥᒃ ᐃᓄᒻᒥᒃ ᒎᑎᐅᑉ ᐃᓘᓇᑦᑎᐊᑕ 
ᓴᓇᓯᒪᒻᒫᑎᒍᑦ ᐊᓯᐊᑕ ᓴᓇᓯᒪᓐᖏᒻᒫᑎᒍᑦ. ᓇᑯᕐᒦᒃ 
ᐅᖃᐅᓯᒃᓴᐃᕈᑎᒐᒪ. ᐊᓄᕆᓯᐅᓗᐊᓕᕐᖓᑦ ᖁᓪᓕᖅ, 
ᓇᑯᕐᒦᒃ, ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒻᒪᕆᐊᓗᒃ, ᐃᓄᐊᐱᒃ 
ᓵᒋᐊᖅᑐᖅ, ᐃᓐᓇᕆᔭᕗᑦ ᑕᒫᓂ. (ᑐᓵᔨᑎᒍᑦ) ᑕᐃᒪ 
ᖃᐃᖁᓂᐊᓕᕐᒥᔭᒃᑲ ᐊᖅᓴᕐᓃᑦ 
ᐃᓕᓐᓂᐊᕐᕕᖓᓃᓐᖔᖅᑐᖅ ᐃᓐᖏᖅᑏᑦ 
ᐃᓐᖏᓂᐊᕐᖓᑕ ᐆ ᑳᓇᑕᒥᒃ. ᐊᑏ, ᓂᑯᕕᒋᔅᓯ. 
 
>>ᐃᓕᓐᓂᐊᖅᑏᑦ ᐃᓐᖏᖅᑐᑦ ᐆ ᑳᓇᑕᒥᒃ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᕌᓗᒃ. ᑖᒃᑯᐊ ᑕᕝᕙ 
ᐃᓐᖏᑲᓐᓂᑲᐃᓐᓇᓂᐊᕐᒪᑕ ᐊᒻᒪᓗᑦᑕᐅᖅ 
ᐊᓯᖏᓐᓂ ᒧᒥᕐᓗᑎᓪᓗ 
ᑕᑯᕋᓐᓈᑲᓐᓂᑲᐃᓐᓇᓂᐊᖅᑕᕗᑦ ᑖᒃᑯᐊ. 

>>ᑲᑕᔾᔭᖅᑐᑦ/ᕿᐅᕐᕙᖅᑐᑦ 
 
>>ᐸᑦᑕᑐᖅᑐᑦ 
 
>>ᕿᓚᐅᔾᔭᖅᑐᑦ 
 
>>ᐸᑦᑕᑐᖅᑐᑦ 
 
>>ᐃᓐᖏᖅᑐᑦ ᓇᓪᓕᐅᓐᓂᖅᓯᐅᕈᑎᒥᒃ ᓄᓇᕗᒧᑦ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒻᒪᕆᐊᓗᒃ ᑖᒃᑯᐊ ᐊᖅᓴᕐᓂᖅ 
ᐃᓕᓐᓂᐊᕐᕕᖓᑕ ᐃᓐᖏᖅᑎᖁᑎᑯᓗᖏᑦ. 
 
(ᑐᓵᔨᑎᒍᑦ) ᖁᔭᓐᓇᒦᒃ ᒪᓕᒐᓕᐅᖅᑏᑦ. ᐊᒃᓱᐊᓗᒃ 
ᖁᕕᐊᓱᑉᐳᖓ ᑐᙵᓱᑦᑎᒍᒪᓪᓗᒍ ᐃᓐᓇᕆᔭᕗᑦ 
ᖃᐃᖁᓯᒪᔭᕗᑦ ᐳᓛᕆᐊᖅᓯᒪᔪᓪᓗ ᑕᕗᖓ 
ᒪᓕᒐᓕᐅᕐᕕᒻᒧᑦ ᐅᓐᓄᓴ.  
 
ᐊᒻᒪᓗ ᑐᙵᓱᑦᑎᒋᐊᓪᓚᒍᒪᕙᒃᑲ ᑖᒃᑯᐊ ᑎᑭᓯᒪᔪᑦ 
ᑕᒪᐅᖓ: 
 
ᓕᐅᓇ ᐊᒡᓘᒃᑲᖅ, ᒪᓕᒐᓕᐅᖅᑎ ᓄᓇᕗᒧ ᑲᓇᑕᒥ 
ᒥᓂᔅᑕᐅᓪᓗᓂ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓄᑦ. 
ᑐᓐᖓᓱᒋᑦ. 
 
>>ᐸᑦᑕᑐᖅᑐᑦ 
 
ᑦᓴᒃ ᓱᑦᕌᓪ, ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ; ᐊᒻᒪ 
 
>>ᐸᑦᑕᑐᖅᑐᑦ 
 
ᐹᓪ ᖃᓗᔾᔭᖅ, ᐊᖓᔪᖅᑳᖓ ᓄᓇᕗᑦ ᑐᙵᕕᒃᑯᑦ 
ᑎᒥᖁᑎᖓᑕ.  
 
>>ᐸᑦᑕᑐᖅᑐᑦ 
 
(ᑐᓵᔨᑎᒎᕈᓐᓃᖅᑐᖅ) ᑐᙵᓱᑦᑎᐊᕆᑦᑎ. 
ᐅᓪᓛᒃᑲᓐᓂᖅ ᑕᐃᒪ ᑐᓴᖅᑎᑦᑎᖅᑲᐅᒐᒪ 
ᓵᓚᒃᓴᖅᑐᓂ, ᑕᒪᓂ ᓄᓇᕗᒥ, ᖁᓕᓂ 
ᐊᕐᕌᒍᖃᓕᖅᑎᓪᓗᒍ ᐃᓱᒪᒋᔭᐅᔪᓂᒃ ᖃᓄᖅ 
ᑎᑎᕋᖅᑎᑦᑎᒐᓱᓚᐅᕋᑦᑕ. ᑖᒃᑯᐊᖑᖅᑲᐅᒻᒪᑕ 
ᓵᓚᒃᓴᖅᑎᑕᐅᔪᑦ: 

1. ᓵᓛᑦ ᑯᕉ ᓄᐃᔭᖅ ᐃᓕᓐᓂᐊᕐᕕᖓᓂ 
ᓴᓂᑭᓗᐊᕐᒥᒃ;  

 
2. ᑲᓵᓐᑐᕋ ᒫᒃᑖᓄᑦ ᖃᒻᒪᖅᑕᓕᒃ 

ᐃᓕᓐᓂᐊᕐᕕᖕᒥ ᖃᐅᓱᐃᑐᒥ; 
 

3. ᐹᓚ ᐱᕐᔪᐊᖅ ᔫᓇ ᐊᒥᑦᓈᖅ 
ᐃᓕᓐᓂᐊᕐᕕᖕᒥ ᖃᒪᓂᑦᑐᐊᕐᒥ; 
ᐊᒻᒪᓗᑦᑕᐅᖅ 

 
4. ᐊᓘᑲ ᐅᐃᔾᔨᓵᕆᔭ ᑕᕝᕙᖓᑦ ᐃᓄᒃᓱᒃ 

ᐃᓕᓐᓂᐊᕐᕕᖓᓂ ᐃᖃᓗᖕᓂ.  
 
ᑕᕝᕙ ᐊᑕᖏᕐᓗᓯ ᐅᐱᒍᓱᖃᑎᒋᔪᒪᕙᓯ ᑖᒃᑯᓂᖓ 
ᐃᓕᓐᓂᐊᖅᑎᓂᒃ ᑖᒃᑯᐊ ᓴᖅᑭᑎᓯᒪᖕᒪᑕ 
ᑎᑎᖅᑲᒥᓂᒃ, ᐅᒻᒪᑎᖓᓃᖔᖅᑐᒥᒃ, ᐊᒻᒪᑦᑕᐅ 
ᐃᓱᒪᑦᑎᐊᕋᓱᒃᓯᒪᒪᑕ ᑎᑎᖃᖏ ᐅᐱᒋᑦᑎᐊᕐᓗᓯ 
ᐸᑦᑕᖅᑐᑲᐃᓐᓇᖅᓯᐅᒃ. 
 
>>ᐸᑦᑕᑐᖅᑐᑦ 
 
(ᑐᓵᔨᑎᑯᑦ) ᐅᓪᓗᒥ ᖁᓕᓂᒃ ᐊᕐᕌᒍᓂᒃ 
ᓇᓕᐅᓂᖅᓯᐅᓕᕋᑕ, ᓯᕗᓪᓕᕐᐹᒥ ᒪᓕᒐᓕᐅᖅᑏᑦ 
ᐊᒻᒪᓗ ᓇᓗᓇᐃᖅᓯᒪᖁᒻᒥᔭᕋ 395-ᒋᓕᕐᖓᒍ 
ᐅᓪᓗᖓ ᑲᑎᒪᒥᓂᕐᒥᒃ ᑕᐃᒪᙵᑦ ᐊᐃᐳᓗ 1999-
ᒥᓂᑦ. 
 
ᐊᒻᒪᓗᑦᑕᐅᖅ ᐃᓕᓴᕆᔭᐅᖁᒻᒥᔭᕋ ᐅᕙᓃᒻᒪᑦ 
ᐅᓪᓗᒥ ᒥᔅᑕ ᓴᐃᒪᓐ ᓇᑖᖅ. ᐊᐃᐳᓗ 1 1999-
ᖑᑎᓪᓗᒍ ᑕᐃᓐᓇ ᐃᖅᓱᓚᐅᖅᓯᒪᔭᖓ 
ᓯᕗᓪᓕᐹᑦᑎᐊᒥᒃ. ᑕᐃᔅᓱᒪᓂᐅᑎᓪᓗᒍ ᐅᓪᓗᒥ 
ᓴᐃᒪᓐ ᐃᕐᓱᒃᑎᐅᓚᐅᖅᓯᒪᔪᖅ. ᐊᔅᓱᐊᓗ 
ᐅᐱᒍᓱᑉᐳᒍᑦ ᐅᓪᓗᒥ ᑕᐃᒪᐃᓕᐅᒃᑲᓐᓂᕈᓐᓇᕐᖓᑦ. 
 
>>ᐸᑦᑕᒃᑐᖅᑐᑦ 
 
ᖁᕕᐊᓱᒃᑭᕗᖓᑦᑕᐅᖅ ᖁᔭᒋᔪᒪᓪᓗᒋ 
ᐃᓕᓐᓂᐊᖅᑎᐅᔪᑦ ᐃᓄᔅᓱᒻᒥ ᐃᓕᓐᓂᐊᕐᕕᐊᓗᐊᓂ 
ᐃᓕᓐᓂᐊᖅᑐᑦ ᐱᕈᕐᕕᒃ, ᓴᓇᐅᒐᐅᔪᓂᒃ 
ᐱᐅᓴᐅᑎᓂᒃ ᓴᓇᕙᑦᑐᑦ 29 ᐃᓕᓐᓂᐊᖅᑎᐅᔪᑦ. 
ᑖᒃᑯᐊ ᐃᓕᓐᓂᐊᕕᒻᒦᑲᓐᓂᖁᓪᓗᒋᑦ ᑕᒪᒃᑯᓂᖓ 
ᐃᓕᓐᓂᐊᖅᑎᑕᐅᔪᑦ. 

(ᑐᓵᔨᑎᒎᕈᓐᓃᖅᑐᑦ) ᑕᐃᒪ ᐱᓇᓱᐊᕈᓯᒍᓚᐅᙱᑦᑐ 
ᖄᖏᖅᑐᓂ ᑖᒃᑯᐊ ᒪᒃᑯᑦᑑᔪᑦ ᓴᕿᑎᑦᓯᐊᖅᑕᐅᒪᑕ 
ᑕᒪᒃᑯᓂᖓ ᑕᑯᒥᓇᕐᓴᐅᑎᓂᒃ ᐸᕐᓇᑦᑐᑎᒃ ᑖᔅᓱᒥᖓ 
ᓇᓪᓕᐅᓂᖅᓯᐅᕈᑕᐅᓂᐊᖅᑐᒧᑦ ᑕᔭᒋᓕᖅᑕᖓᓄᑦ ᓄᓇᕗᑦ 
ᐊᕐᕌᒍᖏᑕ ᐊᒻᒪ ᑕᐃᒪ ᐅᐱᒍᓱᑦᑎᐊᕐᐳᒍᑦ ᓴᓇᔭᕕᓂᖏᑦ 
ᓴᖅᑭᑎᑕᐅᓂᐊᖅᑐᑦ ᑕᕝᕗᖓ ᒪᓕᒐᓕᐅᕝᕕᖕᒧᑦ ᑖᔅᓱᒥᖓ 
ᓇᓪᓕᐅᓐᓂᖅᓯᐅᑦᑎᐊᖅᑎᓐᓂᒃ ᐱᔾᔪᑎᖃᖅᑐᓂ.  
 

ᑕᕝᕙᑦᑕᐅᖅ ᖁᕕᐊᓱᒃᑭᕗᖓ ᑖᒃᑯᐊ ᖃᐃᓯᒪᔪᑦ ᐅᓪᓗᒥ 
ᐊᒻᒪᑦᑕᐅᖅ ᑕᑯᐊ ᑕᑯᓐᓇᕆᐊᖅᑐᖅᓯᒪᓪᓗᑎᒃ ᑖᔅᓱᒥᖓ 
ᒪᓕᒐᓕᐅᕐᕕᐅᑉ ᒪᓕᒐᓕᐅᕐᕕᖕᒦᑦᑐᒥᒃ 
ᓴᖅᑭᔮᖅᑎᑕᖏᓐᓂᖏᓛ ᑕᕝᕙᓂ ᐊᔾᔨᖑᐊᓂᒃ 
ᐊᒻᒪᓗᑦᑕᐅᖅ ᑕᑯᔭᒃᓴᓂᒃ ᐊᓯᖏᓐᓂᒃ ᑕᐅᕙᓃᑦᑐᓂᒃ.  
 

ᑕᕝᕙ ᒫᓐᓇ ᑲᑎᒪᔾᔪᑎᒃᓴᑦᑎᓐᓄᑦ ᑲᔪᓯᒋᐊᕐᓂᐊᓕᕋᑦᑕ. 
ᑖᓐᓇ ᐊᐱᕈᔪᒪᕙᕋ ᐊᒡᓚᑦᑎ ᑕᐃᓐᓇ ᑲᒥᓯᓈᐅᔪ ᓄᓇᕗᒥ 
ᑕᕝᕗᖓ ᐃᓯᕈᓐᓇᖅᓯᒻᒪᖔᑦ ᒪᑐᐃᖅᓯᔭᖅᑐᕐᓂ ᑖᔅᓱᒥᖓ 
ᑲᑎᒪᓂᕐᒥ. ᒥᔅᑕ ᑯᐊᒃ. 
 

ᑲᒥᓯᓇᐅᑉ ᐅᓂᒃᑳᖓ 
 

ᑲᒥᓯᓇ ᐋᓐ ᒥᑭᔾᔪᒃ-Hᐋᓐᓴᓐ: ᐃᑦᓯᕚᕐᓗᑕ. (ᑐᓵᔨᑎᒍᑦ) 
ᐅᖃᖅᑏ, ᓯᕗᓕᖅᑎ ᐃᕚ ᐋᕆᐊᒃ, (ᑐᓵᔨᑎᒎᕈᓐᓃᖅᑐᖅ) 
ᒪᓕᒐᓕᐅᖅᑏᑦ ᒥᓂᔅᑕᖏᑦ, ᒪᓕᒐᓕᐅᖅᑏᑦ, ᐹᓪ ᖃᓗᔾᔭᖅ, 
ᐊᖓᔪᖅᑳᕆᔭᐅᔪᖅ ᑐᓐᖓᕕᒃᑯᓐᓄᑦ, ᐊᒻᒪᓗᑦᑕᐅᖅ 
ᑕᐅᓇᓐᖓᑦ ᐋᑐᕚᒦᓐᖔᖅᓯᒪᔪᑦ ᒐᕙᒪᑐᖃᒃᑯᑦ ᒥᓂᔅᑕᕆᔭᖓᑦ 
ᑕᒃ ᓱᑦᕌᓪ ᐊᒻᒪᓗᑦᑕᐅᖅ ᒥᓂᔅᑕᕆᔭᐅᔪᖅ ᑕᒪᒃᑯᓄᖓ 
ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᓄᓇᕗᒻᒦᖓᓪᓗᓂ ᓕᐅᓇ 
ᐊᒡᓘᒃᑲᖅ, ᑕᒪᒃᑯᐊᓗ ᐃᓐᓇᐃᑦ, ᐅᕕᒃᑲᐃᑦ, 
ᖃᐃᖁᔭᐅᓯᒪᔪᓪᓗ, ᐅᕙᒍᓪᓗ ᐃᓘᓐᓇᒍᑦ. 
 

ᐅᓪᓗᒥ ᐃᓚᒋᔭᐅᓂᐊᖅᐳᒍᑦ ᑕᒪᒃᑯᐊ ᓄᓇᕗᒻᒥᐅᓕᒫᑦ 
ᓄᓇᓕᖏᑦ ᖁᕕᐊᓲᑎᖃᖅᑎᓪᓗᒋᑦ ᐅᑭᐅᑦ ᖁᓕᑦ 
ᓈᓕᖅᑎᓪᓗᒋᑦ ᑕᒫᓂ ᓄᓇᕗᒻᒥᐅᖑᓕᖅᑎᓪᓗᑕ. ᑕᐃᒪ 
ᐃᖅᑲᓇᐃᔭᖃᑦᑕᖅᓯᒪᔪᑦ ᐊᑦᓱᕈᖃᑦᑕᖅᓯᒪᔪᑦ ᐊᒥᓲᒻᒪᑕ 
ᓇᒥᓕᒫᑦᓯᐊᖅ ᓄᓇᕗᒻᒥ ᑕᒪᐅᖓ ᐅᓪᓗᒥᒧᑦ 
ᑎᑭᒐᓱᐊᖅᑎᓪᓗᑕ. ᐊᒻᒪᓗᑦᑕᐅᖅ ᑕᐃᒪ ᑕᒪᓐᓇ 
ᐃᖅᑲᐅᒪᒋᐊᖃᖅᐸᕗᑦ ᐃᖅᑲᐅᒪᑦᓯᐊᕐᓗᒍ 
ᓇᒧᖓᕐᓂᕆᓚᐅᖅᑕᕗᑦ ᐊᒻᒪᓗᑦᑕᐅᖅ ᓇᒧᓐᖓᕐᓂᕗᑦ ᑕᐃᒫᒃ 
ᑕᒪᓐᓇ ᓇᒧᓐᖓᕐᓂᕗᑦ ᐃᓕᓴᕆᑦᓯᐊᓕᕐᓗᒍ, 
ᖃᐅᔨᓴᑦᓯᐊᓕᕐᓗᒍ, ᐊᒻᒪᓗᑦᑕᐅᖅ ᑕᒪᒃᑯᐊ ᐃᓱᒪᒋᓗᒋᑦ 
ᐱᔭᕇᖃᑦᑕᖅᓯᒪᔭᕗᑦ, ᐃᖅᑲᓇᐃᔮᕆᖃᑦᑕᖅᓯᒪᔭᕗᑦ.  
 

ᑕᐃᑦᓱᒥᓐᖓᐃᓛᑦ ᑖᓐᓇ ᓄᓇᕗᑦ ᐃᓱᒪᑐᐃᓐᓇᐅᓚᐅᖅᓯᒪᒻᒪᑦ, 
ᖃᕆᑕᑦᑕ ᐃᓗᐊᓂ ᐃᓱᒪᑐᐃᓐᓇᐅᓚᐅᖅᓯᒪᒐᓗᐊᕐᒪᑦ 
ᑕᐃᑦᓱᒪᓂᒋᐊᒃᑲᓐᓂᖅ ᓴᖅᑭᓚᐅᖅᑎᓐᓇᒍ, ᑖᒃᑯᐊ ᑕᐅᑐᑦᑏᑦ 
ᑕᐅᑦᑐᑦᑐᑦ ᑖᕗᖓ ᐅᖓᓯᓐᓂᖅᓴᒧᑦ ᐊᒥᓲᓚᐅᖅᓯᒪᒻᒪᑕ 
ᐃᓄᑐᐃᓐᓇᐃᑦ, ᐃᓄᐃᑦ, ᐊᒻᒪᓗᑦᑕᐅᖅ ᑕᒪᒃᑯᐊ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᓱᐃᓪᓛᒃ ᑕᒪᑐᒥᖓ 
ᐃᓱᒪᑐᐃᓐᓇᐅᓚᐅᖅᑑᒐᓗᐊᒥᒃ ᓴᖅᑭᑎᑦᓯᒐᓱᐊᓕᓚᐅᖅᓯᒪᒻᒪᑕ 
ᐊᓱᐃᓪᓛᓕ ᐊᑎᓕᐅᖅᑕᐅᒍᓐᓇᖅᓯᓚᐅᖅᐳᖅ ᑖᒃᑯᐊ 
ᐃᓱᒪᒋᓯᒪᔭᖏᑦ 1993-ᖑᓕᖅᑎᓪᓗᒍ. ᑖᒃᑯᐊᓗ ᐅᑭᐅᑦ 
ᐊᑐᖅᐸᓪᓕᐊᔭᕗᑦ ᑕᒪᓐᓇ ᐋᖅᑭᒃᑕᐅᒍᓐᓇᓕᓚᐅᕐᒥᒻᒪᑦ 
ᓄᓇᕗᑦ ᐋᖅᑭᒃᑕᐅᕙᓪᓕᐊᓂᖓ ᑲᒥᓴᓐ, ᑖᒃᑯᐊ Nunavut 
Implementation ᖃᓪᓗᓈᑎᑐᑦ, ᐊᒻᒪᓗᑦᑕᐅᖅ ᑕᐃᓐᓇ 
ᐋᖅᑭᒃᑕᐅᒋᓪᓗᓂ ᑲᒥᓯᓇᖃᕐᕕᐅᓚᐅᖅᓯᒪᔪᖅ, ᑖᒃᑯᐊ 
ᐸᕐᓇᑦᑎᓐᓂᒃ ᑕᐃᔭᐅᖃᑦᑕᓚᐅᖅᓯᒪᒻᒥᔪᑦ, ᑖᒃᑯᐊ 
ᐃᑲᔪᖅᑎᒌᑦᑐᑎᒃ ᑕᐃᒪ ᓴᓇᕙᓪᓕᐊᓕᓚᐅᖅᓯᒪᕗᑦ ᑕᒪᑐᒥᖓ 

ᓄᓇᕘᓂᐊᖅᑐᒥᒃ ᓱᓇᐅᕝᕙ. ᐊᓱᐃᓪᓛᓕ 
ᑕᐃᒪᐃᖃᑦᑕᓚᐅᖅᑎᓪᓗᒋᑦ, ᐸᕐᓇᖃᑦᑕᓚᐅᖅᓯᒪᑎᓪᓗᒋᑦ 
ᑕᐃᑦᓱᒨᓇ ᐊᐃᐳᕈ 1, 1999 ᐊᓱᐃᓪᓛᒃ 
ᐱᓐᖑᓕᓚᐅᖅᓯᒪᕗᖅ ᑕᒪᓐᓇ ᐊᖏᕈᑕᐅᓯᒪᔪᖅ ᓄᓇᕗᑦ 
ᒐᕙᒪᑖᖅᑐᑕᓗ ᓄᓇᑖᖅᑐᑕᓗᒎᖅ ᑕᐃᒪᐃᓚᐅᖅᓯᒪᕗᖅ. 
 

ᑕᒪᓐᓇ ᓄᓇᕗᑦ ᐃᓱᒪᑐᐃᓐᓇᐅᖃᑦᑕᖅᓯᒪᒐᓗᐊᖅᑎᓪᓗᒍ, 
ᑕᐅᑐᒐᑐᐃᓐᓇᐅᖃᑦᑕᖅᓯᒪᒐᓗᐊᖅᑎᓪᓗᒍ, ᐅᕙᑦᑎᓐᓄᑦ 
ᓄᓇᖅᑲᑎᒌᓄᑦ, ᓄᓇᕗᒻᒥᐅᓄᑦ ᑕᐃᒪ ᐊᓱᐃᓪᓛᒃ 
ᐊᑕᐅᓯᓐᖑᖅᓯᒪᓕᖅᐳᒍᑦ. 
ᑕᐅᑐᒐᑐᐃᓐᓇᐅᖃᑦᑕᓚᐅᖅᓯᒪᔫᒐᓗᐊᖅ 
ᑕᐃᑦᓱᒪᓂᒋᐊᒃᑲᓐᓂᖅ ᐊᒻᒪᓗᑦᑕᐅᖅ ᐃᓅᔪᖅᑎᑐᑦ 
ᐱᓕᓚᐅᖅᓯᒪᒻᒪᑦ. ᑕᒪᒃᑯᐊ ᐊᕗᖓ ᐅᖓᓯᑦᑐᒧᑦ 
ᐃᓱᒪᔭᐅᓯᒪᔪᑦ ᐊᒻᒪᓗᑦᑕᐅᖅ ᑕᒪᓐᓇ ᐊᑐᐃᓐᓇᖅᑐᒍ ᐃᓄᐃᑦ 
ᐃᓕᖅᑯᓯᖓᑦ, ᐅᖃᐅᓯᖓᑦ ᐊᒻᒪᓗ ᓱᓇᑐᐃᓐᓇᐃᑦ 
ᐃᓅᓕᖅᑕᐃᑦ ᐊᑐᐃᓐᓇᖅᑐᒋᑦ ᑕᒪᐅᖓ ᑎᑭᓯᒪᓕᖅᐳᒍᑦ 
ᐊᒻᒪᓗᑦᑕᐅᖅ ᑕᑯᓐᓈᖅᑕᐅᓪᓗᑕ ᓯᓚᕐᔪᐊᕐᒥᐅᓄᑦ.  
 

ᑕᑯᖃᑦᑕᖅᓯᒪᕗᒍᑦ ᖃᓄᐃᑦᑐᑐᐃᓐᓇᑦᓯᐊᓂᒃ 
ᓴᓇᔭᐅᕙᓪᓕᐊᓕᖅᑎᓪᓗᒍ ᑕᒪᓐᓇ ᓄᓇᒋᔭᕗᑦ ᐊᒻᒪᓗᑦᑕᐅᖅ 
ᑕᒪᒃᑯᓄᖓ ᓱᓇᑐᐃᓐᓇᕐᓂᑦ ᐊᑐᖃᑦᑕᖅᓯᒪᒋᓪᓗᑕ 
ᐳᐃᒍᕆᐊᖃᓐᖏᓚᒍᓪᓕ ᐊᖏᔪᕐᔪᐊᕌᓗᓐᓂᒃ, 
ᐊᒥᓱᕐᔪᐊᕌᓗᓐᓂᒃ ᐱᔭᕇᖅᓯᒪᒐᑦᑕ ᐊᒻᒪᓗᑦᑕᐅᖅ 
ᓴᖅᑮᓯᒪᓪᓗᑕ ᐃᓅᓯᑦᑎᓐᓄᑦ ᐊᑐᕐᓂᐊᖅᑐᓂᒃ. ᑕᒪᓐᓇ 
ᐊᖏᔪᕐᔪᐊᕌᓘᓂᕋᕋᑖᒃᑯ ᐊᖏᔪᐊᓘᕗᖅ, ᑕᒪᒃᑯᐊᓗ 
ᓴᖅᑭᖃᑦᑕᖅᓯᒪᔪᑦ ᓄᑖᑦ ᓴᖅᑭᓚᐅᖅᓯᒪᓐᖏᑦᑐᑦ 
ᑕᐃᑦᓱᒨᓇᐅᑎᓪᓗᒍ ᑕᐃᑲᓐᖓᑦ ᐱᒋᐊᖅᑐᒥᓂᐅᓪᓗᓂ 1999-
ᒥ. ᐆᑦᑑᑎᒋᓗᒍ, ᖁᓕᑦ ᐅᑭᐅᑦ ᓈᒐᓱᐊᖅᑎᓪᓗᒋᑦ, 
ᑕᑯᓯᒪᕗᒍᑦ ᓴᓇᔭᐅᖃᑦᑕᖅᓯᒪᔪᓂᒃ ᐅᓇ ᐃᓄᐃᑦ 
ᖃᐅᔨᒪᔭᑐᖃᖏᑦ ᑲᑎᒻᒪᔩᑦ ᑖᒃᑯᐊ ᓴᖅᑭᖅᑕᐅᓯᒪᕗᑦ, 
ᐊᒻᒪᓗᑦᑕᐅᖅ ᓄᓇᓕᓐᓂᑦ ᐃᖅᑲᓇᐃᔮᑦᓴᓂᒃ 
ᐃᓕᓐᓂᐊᑎᑦᓯᓂᖅ ᑲᑐᔾᔨᖃᑎᒌᖏᑦ, ᐊᒻᒪᓗ 
ᐊᓂᖅᑎᕆᔪᓕᒫᓄᑦ ᐱᔪᓐᓇᐅᑏᑦ ᑲᑎᒪᔨᖏᑦ, ᖃᓪᓗᓈᑎᑐᑦ 
Nunavut Human Rights Tribunal, ᑖᒃᑯᐊᖑᑦᑕᕐᒪᑕ ᐊᒻᒪ 
ᐅᑯᐊ ᐃᓚᒋᔭᐅᒻᒥᔪᑦ ᐅᕕᒃᑲᐅᓂᖅᓴᐃᑦ ᐊᓈᓇᒋᔭᐅᔪᑦ, 
ᐊᑖᑕᒋᔭᐅᔪᑦ ᐃᓕᓐᓂᐊᖃᑦᑕᕆᐊᖃᕐᓂᖓᑦ, ᐊᒻᒪᓗᑦᑕᐅᖅ 
ᑕᐃᓐᓇ ᑐᓴᐅᒪᑦᓯᐊᖅᑕᕗᑦ ᐊᑭᑦᓯᕋᑦ ᒪᓕᒐᕐᓂᒃ 
ᐃᓕᓐᓂᐊᕐᕕᒃ ᓴᖅᑭᖅᑎᑕᐅᓚᐅᖅᓯᒪᒻᒥᒻᒪᑦ. ᓄᑖᖑᔪᑦ 
ᓄᑖᕈᕆᐊᒃᑲᓐᓂᖅᓯᒪᔪᓪᓗ ᓴᖅᑭᖅᑎᑕᐅᖃᑦᑕᖅᓯᒪᒻᒪᑕ ᒪᑯᐊ 
ᑕᑯᑦᓴᐃᑦ ᐃᓪᓗᐃᑦ, ᐃᓪᓗᕐᔪᐊᑦ, ᐃᓕᓐᓂᐊᕐᕖᑦ, ᐋᓐᓂᐊᕖᑦ, 
ᐋᓐᓂᐊᖃᕐᓇᓐᖏᑦᑐᓕᕆᕖᑦ, ᑕᐃᒫᒃ ᑕᒪᒃᑯᐊ 
ᓴᖅᑭᖃᑦᑕᖅᓯᒪᔪᑦ ᐃᓅᓯᕗᑦ ᐱᐅᓂᖅᓴᐅᖁᓪᓗᒍ 
ᐃᓅᓯᑦᓯᐊᕆᓐᓂᖅᓴᐅᖁᔭᐅᒐᑦᑕ ᐅᐱᓐᓇᕋᓗᐊᕋᓂ. 
 

ᒪᓕᒐᓕᐅᖅᑏᑦ ᑕᐃᒪ ᐊᓂᒍᐃᑎᑦᓯᓯᒪᖃᑦᑕᕐᖓᑕᐃᓛᒃ 
ᑕᕝᕙᓂ ᑲᑎᒪᕕᐅᕕᒻᒥ, ᐱᖁᔭᓕᐅᕐᕕᒻᒥ ᑕᒪᒃᑯᐊ ᒪᓕᑦᑐᒋᑦ 
ᐃᓅᓯᓕᕆᓂᕐᒧᑦ ᐊᒻᒪᓗᑦᑕᐅᖅ ᒐᕙᒪᓕᐅᕐᓂᕐᒧᑦ, ᑖᒃᑯᐊ 
ᐃᓚᒋᔭᐅᓪᓗᑎᒃ ᓂᕐᔪᑎᓂᒃ ᓴᐳᒻᒥᓂᖅ, ᐊᒻᒪᓗ 
ᐃᓕᓐᓂᐊᖅᑐᓕᕆᓂᖅ ᐱᖁᔭᖏᑦ, ᐊᒻᒪᓗ ᐃᓄᑦᑎᑐᑦ 
ᐅᖃᐅᓯᕗᑦ ᓴᐳᒻᒥᔭᐅᓂᖓ ᐱᖁᔭᖅ, ᐊᒻᒪᓗᑦᑕᐅᖅ ᑖᓐᓇ 
ᓄᑕᐅᓂᖅᐹᖑᖃᑕᐅᒻᒥᔪᖅ ᓴᖅᑭᖅᑕᐅᓚᐅᖅᓯᒪᒻᒥᔪᖅ 
ᒪᓕᒐᕐᔪᐊᖅ, ᐃᓚᒌᑦ ᐱᑦᓯᐊᖃᑎᒌᒍᓐᓃᑎᓪᓗᒋᑦ ᒪᓕᒐᐅᔪᖅ 
ᓴᖅᑭᖅᑕᐅᓚᐅᖅᓯᒪᒋᓪᓗᓂ. ᑖᒃᑯᐊ ᐅᖃᕋᑖᖅᑕᒃᑲ 
ᒪᓕᒐᓕᐅᖅᑕᐅᖃᑦᑕᕐᓂᑯᐃᑦ ᐱᒻᒪᕆᐅᔫᑏᑦ ᑕᐃᒪ ᐅᕙᓂ 
ᓄᓇᕗᑦᑎᓐᓂ ᓴᓇᓯᒪᒻᒪᑕ, ᐊᓯᐊᓂ ᓴᓇᓯᒪᓐᖏᑦᑐᑦ, ᑕᒪᓐᓇ 
ᐃᓄᐃᑦ ᐃᓕᖅᑯᓯᖓᑦ, ᐱᖅᑯᓯᖓᑦ ᐊᑐᖅᑕᐅᓪᓗᓂ 
ᐃᓘᓇᑦᓯᐊᕌᐱᓂ ᐃᓅᓯᑦᑎᓐᓄᑦ ᓈᒻᒪᓈᖅᑎᖅᓯᒪᑦᓯᐊᖅᑐᓂᒃ 
ᐊᑐᖅᑐᑕ. 

ᐊᒻᒪᓗᑦᑕᐅᖅ ᑕᒪᒃᑯᐊ ᓄᓇᕗᑦᑖᕐᓂᑯᐃᑦ ᐃᓚᒌᑦ 
ᑕᐃᔭᐅᓯᒪᔪᑦ ᐊᑎᓕᐅᖅᓯᒪᔪᑦ ᑕᐃᒪ ᐅᕙᓂ ᒐᕙᒪᒃᑯᓐᓂᑦ 
ᐃᖅᑲᓇᐃᔭᖅᑐᑦ ᐊᒥᓱᕐᔪᐊᖑᒻᒪᑕ. ᐊᒻᒪᓗᑦᑕᐅᖅ 
ᑕᐅᑐᒐᖃᑦᓯᐊᕋᓱᐊᕆᓪᓗᑕ ᑕᒪᓐᓇ ᓴᖅᑭᖅᑕᐅᖃᑦᑕᖅᑐᑦ 
ᓴᓇᔭᐅᖃᑦᑕᑐᓪᓗ.  
 

ᐊᒻᒪᓗᑦᑕᐅᖅ ᑕᒪᒃᑯᐊ ᓴᓇᔭᐅᖃᑦᑕᖅᑐᑦ ᐱᒋᐊᓕᕗᑦ 
ᒐᕙᒪᓕᐅᕐᓂᕗᑦ ᐱᓪᓗᒋᑦ ᑕᒪᓐᓇ ᓴᖅᑭᖃᑦᑕᖅᓯᒪᓚᕿᕗᖅ 
ᐃᓅᓯᖃᑦᓯᐊᖁᔨᓂᖅ ᑕᒪᓐᓇ ᐱᓪᓗᒍ ᓄᓇᕗᒻᒥ. 
ᑕᒪᒃᑯᐊᖏᓛᒃ ᑕᐃᔭᕋᓗᐊᕗᑦ ᐱᔭᕇᖅᓯᒪᔪᑦ ᓴᓇᓯᒪᓪᓚᕆᒻᒪᑕ 
ᒐᕙᒪᓕᐅᖅᑎᓪᓗᑕ ᐊᒻᒪᓗ ᑐᕌᕐᓂᖅᓴᐅᓪᓗᑎᒃ 
ᐃᓅᓯᕆᔭᑦᑎᓐᓂᑦ ᑕᒫᓂ ᐅᑭᐅᖅᑕᖅᑐᒥ ᓄᓇᒋᔭᑦᑎᓐᓂ, 
ᐃᓅᓯᑦᑎᓐᓂᑦ ᒪᓕᑦᓯᐊᖅᑐᑎᒃ.  
 

ᑭᓯᐊᓂᓕᑦᑕᐅᖅ ᑕᒪᓐᓇ ᓄᓇᕗᑦ ᓴᓇᔭᐅᑎᓪᓗᒍ 
ᐊᐳᖅᑕᐅᑏᑦ ᐱᖃᑦᑕᖅᓯᒪᒻᒥᒻᒪᑕ ᐊᒥᓱᑲᓪᓚᐅᓪᓗᑎᓪᓗ 
ᐃᓚᖓᓂᓗ ᓴᐱᕐᓇᕐᔫᒥᖃᑦᑕᖅᓯᒪᓪᓗᓂ. ᐊᒻᒪᓗ 
ᐅᖃᖃᑦᑕᖅᓯᒪᔪᑦ ᐃᓱᒪᖃᑦᑕᖅᓯᒪᔪᓪᓗ 
ᑕᑯᑦᓴᕈᖃᑦᑕᖅᓯᒪᓕᕐᒪᑕ ᐃᒫᒃ 
ᓴᖑᓗᐊᓕᓐᖏᒃᑲᓗᐊᕿᑕᓕᖃᐃ ᑕᐃᒃᑯᓂᖓ 
ᑕᐅᑐᒐᕆᓚᐅᖅᑕᑎᓐᓄᑦ. ᑕᐃᒫᒃ ᐃᓱᒪᖃᑦᑕᖅᓯᒪᔪᑦ 
ᐅᖃᖃᑦᑕᖅᓯᒪᔪᓪᓗ ᐊᒥᓲᕗᑦ ᐊᒻᒪᓗᑦᑕᐅᖅ 
ᐃᓱᒪᖃᑦᑕᖅᓯᒪᓪᓗᑎᒃ, ᐅᖃᖃᑦᑕᖅᓯᒪᓪᓗᑎᒃ 
ᑐᔾᔭᐱᓗᐊᓕᓐᖏᒃᑲᓗᐊᖅᑭᑖ, ᑕᒪᓐᓇ 
ᕿᒪᓗᐊᓕᓐᖏᒃᑲᓗᐊᖅᑲᕗᑦ ᐃᓅᓯᕗᑦ, ᐃᓄᐃᑦ 
ᐃᓕᖅᑯᓯᖓᑦ, ᐅᖃᐅᓯᖓᑦ ᐃᓄᓪᓚᕆᑦᑎᑐᑦ ᑕᒪᓐᓇ 
ᐃᓱᒪᒋᔭᐅᖃᑦᑕᖅᓯᒪᔪᖅ. ᐊᒻᒪᓗᑦᑕᐅᖅ ᑕᒪᓐᓇ 
ᓴᖅᑭᔮᓕᕋᐃᒻᒪᑦ, ᒐᕙᒪᐅᔪᒍᑦ, ᓄᓇᕗᒻᒥᐅᖑᔪᒍᑦ 
ᐃᖅᑲᐃᑎᑦᓯᒃᑲᓐᓂᕆᐊᖃᖅᑯᒍᑦ ᐱᔭᕇᖅᓯᒪᔭᑦᑎᓐᓂᒃ 
ᑕᑯᑦᓴᐅᓕᕇᖅᑐᓂᒃ.  
 

ᑕᐃᒪ ᑕᐃᑦᓱᒪᓂ ᒪᓕᒐᓕᐅᖅᑐᖃᕆᐊᓐᖓᓕᖅᑎᓪᓗᒍ 
ᑕᑯᓐᓈᕋᑦᓴᓂᒃ, ᑕᐅᑐᒐᓂᒃ ᓴᓇᔪᖃᓚᐅᖅᓯᒪᒻᒪᑦ 
ᐊᒻᒪᓗᑦᑕᐅᖅ ᑕᒪᒃᑯᐊ ᓯᕗᓪᓕᐅᑎᒋᐊᓖᑦ ᑎᑎᕋᖅᑕᐅᓪᓗᑎᒃ. 
ᑕᐃᒪᓕ ᐅᓪᓗᒥᐅᓕᖅᑐᖅ ᑖᓐᓇ ᒪᑐᐃᓕᖅᑎᓪᓗᒍ 
ᒪᓕᒐᓕᐅᕐᕕᐅᓂᐊᖅᑐᖅ, ᒪᓕᒐᓕᐅᕈᑕᐅᓂᐊᖅᑐᖅ ᑕᐃᒪ 
ᓴᖅᑭᖅᑐᖃᕐᓂᐊᓕᕐᒥᒻᒪᑦ ᓄᑖᖑᓂᖅᓴᒥᑦᑕᐅᖅ. ᐅᓪᓗᒥ ᑖᓐᓇ 
ᐊᑐᖅᑕᐅᓕᖅᑎᓪᓗᒍ ᐊᐃᑉᐹ ᐱᖓᔪᐊᓐᓂ 
ᒪᓕᒐᓕᐅᓕᖅᑎᓪᓗᒋᑦ ᐅᑯᐊ ᓴᖅᑭᖅᑕᐅᓂᐊᖅᑐᑦ 
“ᑕᒪᑦᑕ/ᑕᒪᑉᑕ” ᐊᑑᑎᖃᕐᓂᐊᖅᑐᖅ ᐅᕙᓐᖓᑦ ᐱᒋᐊᓕᕐᓗᓂ 
2009 ᑕᐃᑯᖓ 2013 ᑕᐃᑯᖓ ᐅᑭᐅᕆᓂᐊᖅᑕᑎᓐᓄᑦ 
ᐊᑎᖃᕐᓗᓂ, ᓯᕗᒧᑦ ᑲᑐᔾᔨᖃᑎᒌᓪᓗᑕ ᓴᓇᓚᐅᖅᑕ, ᑕᐃᒫᒃ 
ᐅᖃᐅᓯᖃᕐᓂᐊᖅᑐᑦ. 
 

ᑕᐅᑐᒐᕆᔭᐅᔪᑦ ᓯᕗᓪᓕᐅᔾᔭᐅᒍᒪᔪᓪᓗ ᑕᕝᕙᓂ 
ᑎᑎᕋᖅᓯᒪᔪᓂᑦ ᑖᓐᓇ ᑕᕝᕙᓃᓐᓂᐊᕐᒪᑦ 
ᐃᖅᑲᓇᐃᔮᕆᔭᐅᓂᐊᖅᑐᓪᓗ ᐊᑦᓱᕉᕈᑎᒋᔭᐅᓂᐊᖅᑐᑦ ᐅᑯᐊ 
ᐃᒪᐃᓕᐅᖅᓯᒪᓂᐊᕐᒪᑕ ᐊᑐᕐᓂᖅᐹᖑᔪᑦ ᒪᑯᓄᖓ 
ᓄᓇᓕᓐᓄᑦ ᑕᐃᒃᑯᐊ ᐊᑦᑕᓇᕐᓂᖅᐹᑦ ᓯᕗᓪᓕᐅᔾᔭᐅᓗᑎᒃ, 
vulnerable in our communities ᖃᓪᓗᓈᑎᑐᑦ. 
ᓴᓇᒍᒪᕗᒍᑦ ᐊᑐᕐᓂᐊᖅᑐᓂᒃ ᐊᒻᒪᓗᑦᑕᐅᖅ ᖃᐅᔨᒪᓪᓗᑕ 
ᐃᓕᒋᐊᒃᑲᓐᓂᕐᓗᑕ ᑕᐃᑲᓐᖓᐅᓚᐅᖅᑐᖅ ᐃᒫᒃ 
ᓯᕗᒧᑦᓯᐊᕋᓱᐊᕐᓗᑕᓗ ᐊᒻᒪᓗᑦᑕᐅᖅ ᑕᒪᒃᑯᐊ 
ᐃᓱᒪᒋᑦᓯᐊᕋᓱᐊᕐᓗᒋᑦ ᐃᑲᔪᖅᑕᐅᓂᖅᓴᐅᒋᐊᓖᑦ.  
 

ᑖᓐᓇ ᑎᑎᕋᖅᓯᒪᔪᖅ ᐃᓄᓐᓂᒃ ᓄᓇᕗᒻᒥᐅᓂᒃ ᑕᐃᒫᒃ 
ᐃᓱᒪᖃᕕᔾᔪᐊᕋᓱᐊᕐᓂᐊᕐᖓᑦ ᑕᐃᒃᑲᓐᖓᑦ ᐱᐊᕋᑯᓗᓐᓂᒃ 
ᑕᐃᑯᖓ ᐃᓄᑐᖃᕐᓄᑦ, ᐅᕙᑦᑎᓐᓄᑦ ᐃᓄᑐᖃᐅᓕᖅᑐᓄᖅ 
ᐊᒻᒪᓗᑦᑕᐅᖅ ᐃᓄᑐᖃᐅᓂᖅᓴᐅᓕᖅᑐᓄᑦ 

ᑕᐃᒪᐃᑦᑑᓂᐊᖅᐳᖅ. ᐊᒻᒪᓗᑦᑕᐅᖅ ᒪᑐᒥᖓ 
ᐊᑐᕕᔾᔪᐊᕋᓱᐊᕐᓂᐊᕆᓪᓗᓂ ᐊᓂᖅᑎᕆᔪᓕᒫᑦ 
ᑭᒃᑯᑐᐃᓐᓇᑦᓯᐊᑦ ᓄᓇᕗᒻᒥᐅᑦ ᑕᐃᑯᖓ ᑐᕌᑦᓯᐊᓂᐊᖅᑐᖅ 
ᑕᒪᓐᓇ ᐃᓅᓯᓕᕆᓂᕗᑦ/ᐃᓅᓂᕗᑦ, society, 
ᐳᐃᒍᑦᑕᐃᓕᓗᑕᓗ ᑕᒪᒃᑯᐊ ᓴᖅᑭᕆᐊᓖᑦ ᓴᖅᑭᖃᑦᑕᕐᓗᑎᑦ 
ᑕᒪᓐᓇᓗ ᐳᐃᒍᑦᑕᐃᓕᓗᒍ ᑮᓇᐅᔾᔭᑦᓵᒐᓱᐊᕐᓂᖅ, 
ᑮᓇᐅᔭᓕᐅᕋᓱᐊᕐᓂᖅ, ᓴᓇᓂᖅ, ᐱᕈᖅᐸᓪᓕᐊᓂᖅ, 
ᐊᒻᒪᓗᑦᑕᐅᖅ ᑕᒪᓐᓇ ᐃᓱᒪᒋᓗᒍ ᓯᓚᕐᔪᐊᕐᒥᐅᓄᑦ 
ᐃᓚᒋᔭᐅᓂᖅ ᑮᓇᐅᔭᐃᑦ ᐱᓪᓗᒋᑦ, ᖃᓪᓗᓈᑎᑐᑦ global 
market.  
 

ᑖᓐᓇ ᐊᑎᕆᔭᖓ ᑕᐃᖅᑲᐅᔭᕋ ᓯᕗᒧᑦ ᑲᑐᔾᔨᖃᑎᒌᓪᓗᑕ 
ᓴᓇᓚᐅᖅᑕ ᑕᐃᒪᐃᓕᖓᔪᖅ ᐊᒻᒪᓗᑦᑕᐅᖅ ᐊᑎᖃᖅᑐᓂ 
“ᑕᒪᑦᑕ”, all of us, ᑕᒪᑦᑕ ᑭᓇᒥᒃ ᑭᑭᑦᓯᖏᓪᓗᑕ, 
ᐅᖃᖅᓯᒪᔪᑦ ᐃᖅᑲᓇᐃᔭᖃᑎᒌᓐᓂᕐᒥᒃ ᐊᒻᒪᓗᑦᑕᐅᖅ 
ᓴᓐᖏᔪᒥᒃ ᓯᕗᓂᑦᓴᒥᒃ ᑕᐃᓯᓯᒪᒋᓪᓗᓂ. ᑖᒃᑯᐊ 
ᓴᓇᔭᐅᓯᒪᒻᒥᔪᑦ ᑕᐃᒃᑯᐊ ᐅᑭᐅᑦ ᖁᓖᑦ ᓈᔪᑦ 
ᐃᓱᒪᒋᓪᓗᒋᑦᑕᐅᖅ ᑕᐃᒃᑯᐊ ᐃᓕᓐᓂᐊᕐᕕᒋᓯᒪᓪᓗᒋᑦ ᑕᒪᑦᑕ 
ᐃᓗᓕᖃᖅᐳᖅ ᓴᓐᖏᔪᒥᒃ ᓲᖑᔪᒥᒃ ᑕᐅᑐᓐᓂᕐᒥᒃ ᐃᑯᖓ 
ᓯᕗᓂᑦᑎᓐᓄᑦ ᐃᓱᖃᖅᑑᔮᓐᖏᑦᑐᒧᑦ, ᑖᓐᓇ ᓴᓇᔭᐅᒻᒪᑦ 
ᐃᓄᓐᓄᑦ ᐊᓂᖅᑎᕆᔪᓄᑦ ᐅᐱᓐᓇᕋᓂ ᐃᓅᓯᖃᑦᓯᐊᕈᒪᒐᒥᒃ 
ᐊᒻᒪᓗᑦᑕᐅᖅ ᑕᐅᑐᓐᖑᐊᒐᖃᑦᓯᐊᕈᒪᒐᒥᒃ. ᑕᒪᓐᓇ 
ᐅᓂᒃᑳᕆᔭᕗᑦ ᓴᓇᔭᐅᓂᐊᖅᑐᖅ ᐅᑭᐅᓂᒃ ᓯᑕᒪᓂᒃ.  
 

ᐊᑐᒐᕆᔭᕗᑦ ᐅᕙᒍᑦ ᐃᓄᑐᖃᐅᓂᖅᓴᐅᓪᓗᑕ ᑕᐃᑲᓐᖓᓂᒃ 
ᑖᒃᑯᐊᓗ ᐅᑭᐅᕋᓵᓗᓐᓂᒃ ᐊᑐᖃᑦᑕᖅᓯᒪᒐᑦᑎᒍ ᐊᑐᒐᕆᔭᕗᑦ 
ᐃᓄᑦᑎᑐᓪᓚᕆᒃ ᑖᒃᑯᐊ ᐋᖅᑭᑦᓯᒪᑦᓯᐊᕐᓂᐊᕆᓪᓗᑎᓪᓗ 
ᐊᒻᒪᓗᑦᑕᐅᖅ ᐃᖏᕐᕋᑐᐃᓐᓇᓂᐊᖅᑐᑦ ᐅᓪᓗᒥᒧᑦ ᐊᑐᕐᓗᑎᒃ. 
ᑕᒪᓐᓇ ᓯᓚᕐᔪᐊᖅ ᐊᓯᔾᔨᐸᓪᓕᐊᒐᓗᐊᖅᑎᓪᓗᒍ 
ᓯᓚᑎᑦᑎᓃᑦᑐᖅ, ᐄ, ᑕᐃᒫᒃ ᑕᒪᓐᓇ ᒪᓕᓐᓂᐊᕐᒥᔭᕋᓗᐊᕗᑦ 
ᑭᓯᐊᓂᓕ ᑕᐃᒃᑯᐊ ᐃᓄᒃᑎᑐᓪᓚᕆᐊᓗᒃ ᐊᑐᖃᑦᑕᓚᐅᖅᑕᕗᑦ 
ᐃᓱᒫᓗᓐᓂᕗᑦ ᐃᑲᔪᖅᑎᒌᓐᓂᕗᑦ 
ᐊᑐᖅᑕᐅᖏᓐᓇᕋᓱᐊᕐᓂᐊᖅᑯᑦ.  
 

ᐊᒻᒪᓗᑦᑕᐅᖅ ᖃᐅᔨᒪᕗᒍᑦ ᐅᖃᓕᒫᖃᑦᑕᖅᑐᒍᑦ 
ᖃᐅᔨᖃᑦᑕᖅᑐᒍᑦ ᐱᕙᓪᓕᐊᔪᓂᒃ ᓄᓇᕗᑦ ᑕᑯᓐᓈᑕᐅᒻᒪᑦ 
ᑕᒪᒃᑯᓄᖓ ᓄᓇᖃᖅᑳᖅᓯᒪᔪᓄᑦ ᐊᒻᒪᓗᑦᑕᐅᖅ 
ᐊᔪᕆᑕᐅᒍᒪᓪᓗᓂ ᑕᐃᒪᓐᖓᑦ ᓯᓚᕐᔪᐊᒥ 
ᓄᓇᖃᖅᑳᖅᓯᒪᔪᑑᔾᔭᖏᓐᓇᑦᑕ. ᑕᒪᒃᑯᐊ 
ᓴᓇᔭᐅᖃᑦᑕᓚᐅᖅᑐᑦ ᓄᓇᕗᒻᒥ ᐅᓇ ᐃᓚᒋᔭᐅᓪᓗᓂ 
ᓄᓇᑖᕐᓂᖅ, ᒐᕙᒪᓕᐅᕐᓂᖅ ᑕᒪᓐᓇ ᑐᑭᖃᕐᒥᒻᒪᑦ 
ᒐᕙᒪᖃᕋᑦᑕ ᑭᒃᑯᑐᐃᓐᓇᕐᓄᑦ ᑐᕌᖓᔪᒥᒃ, public 
government. ᑭᓇᒃᑯᑐᐃᓐᓇᕐᓄᑦ ᑐᕌᖓᔪᒥᒃ ᒐᕙᒪᖃᕋᑦᑕ 
ᑕᒪᓐᓇ ᐋᖅᑭᑦᓯᒪᓪᓗᓂ ᓂᕈᐊᖅᑕᐅᓂᒃᑯᑦ ᑕᒪᒃᑯᐊ 
ᓂᕈᐊᖅᑕᐅᓲᑦ ᒐᕙᒪᒋᔭᐅᒍᒪᔪᑦ ᑕᒫᓂ ᓄᓇᒋᔭᑦᑎᓐᓂ 
ᓄᓇᕗᒻᒥ.  
 

ᐄ, ᓄᓇᕗᑦ ᐋᖅᑭᐸᓪᓕᐊᓯᒪᕗᖅ ᑕᕝᕙᓂ ᐅᑭᐅᑦ ᖁᓖᑦ 
ᐃᓗᐊᓂ. ᑕᒪᒃᑯᐊᑦᑕᐅᖅ ᑐᓴᕈᒥᓇᓗᐊᓐᖏᑦᑐᑦ ᐃᒫᒃ 
ᓴᖅᑭᖃᑦᑕᖅᓯᒪᒻᒪᑕ ᐅᓇ ᐃᓚᒋᔭᐅᓪᓗᓂ ᓯᓚᐅᑉ 
ᐊᓯᔾᔨᐸᓪᓕᐊᓂᖓ ᐊᒻᒪᓗᑦᑕᐅᖅ ᑕᒪᓐᓇ 
ᑐᑭᓯᐅᒪᔭᐅᓐᖏᓗᐊᕐᓂᖓ ᖃᓄᖅ ᐊᑐᖃᑦᑕᓂᑦᑎᓐᓂᒃ 
ᒪᑐᒥᖓ ᓂᕐᔪᑎᓂᒃ ᓯᓚᑎᑦᑎᓂᓪᓗ ᑕᒪᓐᓇ 
ᑐᓴᐅᒪᔭᐅᑲᒻᒪᑦᓯᒪᒻᒪᑦ ᓯᓚᕐᔪᐊᒥᐅᓄᑦ ᐃᓚᖏᓐᓄᑦ. ᑭᓯᐊᓂᓕ 
ᐅᕙᒍᑦ ᖃᐅᔨᒪᕗᒍᑦ ᓄᓇᕗᒻᒥᐅᖑᓪᓗᑕ ᐃᓄᖃᖅᑯᒍᑦ, 
ᐃᓄᖁᑎᖃᖅᑯᒍᑦ ᓴᓇᑐᔪᓂᒃ, ᓴᓇᑐᔪᕋᓴᓐᓂᒃ ᐃᓄᖃᖅᑯᒍᑦ 
ᐊᒥᓱᕐᔪᐊᕌᓗᓐᓂᒃ ᑕᒫᓐᖓᑦ ᓄᓇᕗᒻᒦᓐᖔᖅᓯᒪᔪᓂᒃ 
ᐊᒻᒪᓗᑦᑕᐅᖅ ᖃᐅᔨᒃᑲᐃᖃᑦᑕᖅᓯᒪᓪᓗᑎᒃ ᖃᓄᖅ 
ᐃᓅᓯᖃᕐᒪᖔᑦᑕ ᑕᒫᓂ ᓄᓇᕗᒻᒥ. ᐃᓄᖁᑎᑦᑕ ᓴᓐᖏᓂᖏᑦ 

ᐊᑐᖅᑐᒋᑦ, ᑕᐃᒪ ᑖᓐᓇ ᓄᓇᕗᑦ ᓂᐱᖓ 
ᑐᓴᖅᑕᐅᖃᑦᑕᖅᓯᒪᕗᖅ ᖃᐃᒐᓛᖅᑎᓪᓗᒍ ᓯᓚᕐᔪᐊᕐᒥᐅᓄᑦ 
ᒪᑯᐊ ᐊᑐᖅᑐᒋᑦ ᓴᓇᓐᖑᐊᕐᓂᖅ, ᓴᓇᓂᖅ, ᓴᓇᑐᓂᖅ 
ᐊᒻᒪᓗᑦᑕᐅᖅ ᒪᑯᐊ ᓄᓇᖃᖅᑳᑐᒥᓃᑦ ᐅᖃᓕᒪᐅᑕᐅᕙᒻᒥᒻᒪᑕ 
ᐊᒻᒪᓗᑦᑕᐅᖅ ᒐᕙᒪᓕᐅᕐᓂᖏᑦ ᐅᖃᐅᑕᐅᕙᒃᑭᓪᓗᑎᒃ. 
 

ᐊᑐᕋᓱᐊᖃᑦᑕᖅᓯᒪᔭᕗᑦ ᑕᐃᑲᓂ ᐅᑭᐅᓂᒃ ᖄᖏᓕᖅᑐᓂᒃ 
ᐊᑐᕋᓱᐊᖃᑦᑕᓂᐊᖅᑕᕗᑦ ᐅᑭᐅᓂᒃ ᐊᒡᒋᖅᑐᓂᒃ ᑕᐃᒪᑦᑕᐅᖅ 
ᓴᓇᓂᐅᓂᐊᕐᒥᒻᒪᑦ ᒪᑯᐊ ᑐᓴᕈᒥᓇᕐᓂᖅᓴᐅᔪᑦ ᓂᕆᐅᒋᔭᕗᑦ 
ᑕᑯᒥᓇᖅᑎᒐᓱᐊᕐᓗᒋᑦ, positive images. ᐅᕙᒍᑦ ᑕᐃᒪ 
ᖁᕕᐊᓲᑎᖃᖅᑎᓪᓗᑕ ᖁᕕᐊᓲᑎᖃᕐᓗᑕᓗ ᐃᓚᒋᔭᑦᑎᓐᓂᒃ, 
ᐃᓪᓗᒥᐅᖃᑎᑦᑎᓐᓂᒃ, ᐅᕕᒃᑲᕐᓂᒃ ᑕᐃᑯᖓ ᐃᓄᑐᖃᐅᓂᕐᒧᑦ 
ᖃᐅᑕᒫᖏᓛᒃ ᑕᐃᒫᒃ ᐃᓅᓇᓱᐊᖅᐸᒃᑲᑦᑕ ᐱᒍᓐᓇᕐᓂᕗᑦ 
ᒪᓕᓪᓗᒍ ᖃᐅᑕᒫᑦᓯᐊᖅ. ᑕᐃᒪᓕ ᑕᒪᒃᑯᐊ ᓄᓇᐃᑦ, ᓄᓇᓖᑦ 
ᑕᐃᒪ ᒪᑐᒥᖓ ᐊᑐᖃᑦᑕᒥᒻᒪᑕ ᐊᑐᖃᑦᑕᖅᑕᒥᓐᓂᒃ ᑖᓐᓇ 
ᐊᑎᖃᖅᑐᓂ ᐃᓚᒌᑦᓯᐊᕐᓂᖅ, ᑖᓐᓇ 
ᐊᑐᖅᑎᑕᕖᓐᖔᓗᒋᒐᑦᑎᒍ ᓄᓇᖅᑲᑎᒌᑦᑐᑕ ᐃᓚᒌᑦᑐᑕ 
ᐃᓄᒃᓯᐅᑎᓪᓚᕆᐅᒻᒪᑦ. ᖃᐅᔨᒪᑦᓯᐊᖅᑐᒍᑦ ᐃᖅᑲᓇᐃᔭᖅᐸᑦᑐᑦ 
ᐊᑦᓱᕈᖅᑐᑎᒃ ᐃᖅᑲᓇᐃᔭᕕᔾᔪᐊᖃᑦᑕᖅᑐᑦ. 
 

ᐊᒻᒪᓗᑦᑕᐅᖅ ᐃᖅᑲᓇᐃᔭᖃᑎᖃᖅᑐᑕ 
ᐃᖅᑲᓇᐃᔭᖃᑎᖃᕋᓱᐊᖏᓐᓇᖃᑦᑕᖅᑐᑕ ᐃᓄᐃᑦ 
ᑎᒥᖁᑎᖏᓐᓂᒃ, ᑖᓐᓇ ᐱᓗᐊᖅᑐᒍ ᓄᓇᕗᑦ ᑐᓐᖓᕕᒃ 
ᑎᒥᖓᑦ, ᐃᖅᑲᓇᐃᔭᖃᑎᒌᓐᓇᖃᑦᑕᕋᓱᐊᕐᓂᐊᕋᑦᑎᒍ ᑕᒪᓐᓇ 
ᐊᑐᖅᑎᒐᓱᐊᖅᑐᒍ ᓄᓇᑖᕐᓂᖅ, implementation of the 
Nunavut Land Claims Agreement, ᑕᐃᒃᑯᐊ 
ᐊᖏᕈᑕᐅᓯᒪᔪᑦ ᐱᓪᓗᒋᑦ. ᐃᖅᑲᓇᐃᔭᖃᑎᖃᕐᓂᐊᕆᓪᓗᑕ 
ᑲᓇᑕᒥᒃ ᐊᒻᒪᓗᑦᑕᐅᖅ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂᒃ 
ᐊᒻᒪᓗ ᐅᑭᐅᖅᑕᖅᑑᑉ ᐊᕕᑦᑐᖅᓯᒪᓂᖏᓐᓂᒃ, ᑕᒪᓐᓇ ᓱᓕ 
ᑲᔪᓯᑎᓐᓂᐊᕐᒥᔭᕗᑦ ᓴᓐᖏᑎᑦᓯᓂᖅ ᑕᕝᕙᓂ ᑲᓇᑕᐅᑉ 
ᐃᓗᐊᓂ ᐊᒻᒪᓗᑦᑕᐅᖅ ᐃᓚᒋᔭᐅᓂᖅᓴᐅᓗᑕ ᓯᓚᕐᔪᐊᒥ 
ᑲᓇᑕᐅᑉ ᓯᓚᑖᓂ. 
_________________________________________________ 
 

ᑕᐃᒪ ᒐᕙᒪᐃᑦ ᑎᑎᕋᖅᓯᒪᔭᖏᑦ ᓯᕗᓪᓕᐅᑎᒋᐊᓖᑦ ᑕᐃᒪ 
ᓯᑕᒪᓂᒃ ᐃᓗᓕᖃᓗᐊᕐᒪᑕ ᑎᑎᕋᖅᓯᒪᔪᓂᒃ 
ᐊᖏᕈᑕᐅᓯᒪᔪᓂᒃ, ᐋᔩᕈᑕᐅᓯᒪᔪᓂᒃ ᐅᓪᓗᒥ ᐃᓅᓕᖅᑎᓪᓗᑕ 
ᐃᓅᓯᑦᑎᓐᓄᑦ ᐊᒻᒪᓗ ᑕᐃᑯᖓ ᓯᕗᓂᑦᑎᓐᓄᑦ ᐃᒪᐃᑦᑑᕗᑦ. 
 

ᓈᓴᐅᑎᓕᒃ 1. ᑲᔪᓯᓂᐊᖅᐳᒍᑦ ᑕᒪᒃᑯᐊ ᓴᖅᑭᖅᓯᒪᔪᑦ 
ᐊᑐᖃᑦᑕᕇᖅᓯᒪᔭᕗᑦ ᓯᕗᓪᓕᐅᔾᔭᐅᖁᔭᐅᓯᒪᔪᓪᓗ. ᑖᓐᓇ 
ᑕᐃᒫᒃ ᐊᑎᓕᒃ, We will continue to implement 
existing priorities, ᑖᓐᓇ ᖃᓪᓗᓈᑎᑐᑦ.  
 

ᐃᒫᒃ ᑐᑭᓕᒃ ᑲᔪᓯᓂᐊᖅᐳᒍᑦ ᓱᓕ ᑕᐅᑐᒐᖃᑦᓯᐊᕐᓗᑕ ᑕᒪᓐᓇ 
ᑕᐅᑐᑦᓯᐊᕐᓗᒍ ᐃᓅᓯᖃᑦᓯᐊᕐᓂᖅ, ᖃᓂᒪᑦᑕᐃᓕᓂᖅ, ᐊᒻᒪᓗ 
ᐃᓕᓐᓂᐊᑦᓯᐊᕐᓂᖅ. ᑖᒃᑯᐊᓗ ᑲᑎᑦᓯᐊᕐᓗᒋᑦ ᐃᓕᓐᓂᐊᕐᓂᖅ, 
ᐃᓕᓐᓂᐊᕆᐊᒃᑲᓐᓂᕐᓂᖅ, ᐃᓕᓐᓂᐊᕐᓂᖅ ᑕᒪᒃᑯᓂᖓ 
ᐃᖅᑲᓇᐃᔮᓂᒃ ᐊᒻᒪᓗᑦᑕᐅᖅ ᐃᓕᓐᓂᐊᕇᖅᓯᒪᓕᕈᓂ 
ᐃᖅᑲᓇᐃᔮᖃᑦᓯᐊᖁᔨᓂᖅ. ᑖᒃᑯᐊᓗ ᒐᕙᒪᐃᑦ ᐊᒻᒪᓗᑦᑕᐅᖅ 
ᓇᒻᒥᓂᓖᑦ ᑕᒪᒃᑯᓂᖓ ᐱᔅᓂᓯᓂᒃ ᑕᐃᒪ ᑲᔪᓯᑦᓯᐊᕐᓂᐊᕆᕗᑦ 
ᐃᖅᑲᓇᐃᔭᖃᑎᒌᑦᓯᐊᕐᓗᑎᒃ ᑕᒪᓐᓇᑦᑕᐅᖅ ᑲᒪᒋᔭᐅᓗᓂ 
ᑮᓇᐅᔾᔭᑦᓴᐸᓪᓕᐊᓂᖅ, economic development 
ᖃᓪᓗᓈᑎᑐᑦ, ᐊᒻᒪᓗᑦᑕᐅᖅ ᑖᓐᓇ 
ᐃᓚᒋᔭᐅᖏᓐᓇᖃᑦᑕᓂᐊᕐᒪᑕ ᒐᕙᒪᒃᑯᓐᓄᑦ economic 
development ᐊᒻᒪᓗᑦᑕᐅᖅ ᓯᕗᓕᐅᔾᔨᒐᓱᐊᕐᓂᖏᑦ 
ᐃᓱᒫᓗᒋᔭᒥᓂᒃ. ᑲᔪᓯᓂᐊᕆᕗᒍᑦ 
ᐃᖅᑲᓇᐃᔭᖃᑎᖃᑦᓯᐊᕐᓗᑕᓗ ᑕᒪᒃᑯᓂᖓ ᐃᓄᓐᓂᒃ 
ᐃᓄᑐᐃᓐᓇᕐᓂᒃ, ᓄᓇᓖᑦ ᒐᕙᒪᖏᓐᓂᒃ, ᐊᒻᒪᓗᑦᑕᐅᖅ 

ᒐᕙᒪᐅᑉ ᐃᓗᐊᓃᑦᑐᓂᒃ ᑕᒪᒃᑯᓂᖓ departments-
ᖑᓂᕋᖅᑕᐅᔪᓂᒃ ᒐᕙᒪᐃᑦ ᐊᕕᑦᑐᖅᓯᒪᔪᖁᑎᖏᓐᓂᒃ 
ᐃᖅᑲᓇᐃᔮᖏᓐᓂᒃ ᐅᐱᓐᓇᕋᓂ ᑕᐃᒪᐃᒍᒪᕗᒍᑦ 
ᐃᓄᑑᔾᔨᒍᓐᓇᓐᖏᓐᓇᑦᑕ. ᑭᓇᓕᒫᖅ ᐱᔭᕆᐊᑐᔪᓂᒃ 
ᐃᓄᑑᔾᔨᒍᓐᓇᓐᖏᒻᒪᑦ. 
 

ᓈᓴᐅᑎᓕᒃ 2, ᐊᐃᑉᐹ. ᕿᒥᕐᕈᓂᐊᖅᐳᒍᑦ - ᐊᒻᒪᓗᑦᑕᐅᖅ 
ᖃᓄᐃᓕᖓᓕᕐᒪᖔᑕ ᐅᕙᓂ ᒐᕙᒪᓂ 
 

ᐱᔭᒃᓴᖓᑦ ᒐᕙᒪᒃᑯᑦ ᑕᐃᒪ ᐱᔭᕇᖅᓯᒪᓐᖏᒻᒪᑦ. ᑕᐅᑐᒐᐃᑦ 
ᓯᕗᓪᓕᐅᑎᒋᐊᓖᑦ ᑕᐃᒪ ᐅᓪᓗᒥ ᓴᖅᑭᖅᑕᐅᓂᐊᕐᒪᑕ ᑖᒃᑯᐊ 
ᒐᕙᒪᕗᑦ ᑲᑎᒪᒋᐊᓯᑉᐸᑕ. ᐊᒻᒪᓗᑦᑕᐅᖅ ᐱᔭᕇᖅᓯᒪᓕᖅᑲᑕ 
ᑕᐃᒪ ᐃᒪᐃᓐᓂᐊᖅᐳᑦ - ᐋᖅᑭᑦᓯᒪᔪᓂᒃ ᓴᖅᑮᓂᐊᖅᐳᑦ 
ᐊᒻᒪᓗᑦᑕᐅᖅ ᐱᒋᐊᖅᑎᑦᓯᒍᑎᓂᒃ, actions, ᑕᕝᕙᓂ 
ᓴᓇᔭᐅᑦᓯᐊᖅᑐᓂ ᒪᓕᒐᓕᐅᕐᕕᒻᒥ ᐊᓯᐊᓂᐅᓐᖏᑦᑐᖅ, ᑖᒃᑯᐊ 
ᐅᖃᖅᓯᒪᑦᓯᐊᓂᐊᕐᖓᑕ ᒐᕙᒪᐃᑦ ᐊᐅᓚᓕᖏᓐᓂᒃ, 
ᓱᓕᕐᓂᖏᓐᓂᒃ.  
 

ᑭᓯᐊᓂᓕ ᓯᕗᓪᓕᖅᐹᒥᒃ ᑕᐃᒫᒃ ᖃᐅᔨᓴᕐᓂᐊᕆᕗᒍᑦ 
ᒐᕙᒪᕗᑦ ᐃᓕᓴᕆᔭᖏᓐᓂᒃ, ᑕᑯᓐᓈᖅᑕᒥᓐᓂᒃ 
ᐋᖅᑭᑦᓯᓯᒪᓕᖅᑲᑕ ᐅᑯᐊ: ᐱᒍᓐᓇᖅᑕᕋᓗᐊᕘᑦ, 
ᐃᖅᑲᓇᐃᔭᖅᑎᖃᑦᓯᐊᕋᓗᐊᖅᑭᑖ ᐅᑯᓂᖓ 
ᑲᒪᒍᓐᓇᓂᐊᖅᑐᓂᒃ, ᑮᓇᐅᔭᖃᑦᓯᐊᕋᓗᐊᖅᑭᑖ, 
ᐱᕕᑦᓴᖃᕋᓗᐊᖅᑭᑖ, ᐃᖅᑲᓇᐃᔭᕐᕕᑦᓴᖃᕋᓗᐊᖅᑭᑖ? 
ᑕᐃᒪᐃᓕᐅᖅᓯᒪᔪᓂᒃ ᐊᐱᖅᓱᖃᑦᑕᓂᐊᕐᒥᒻᒪᑕ. ᑕᐃᒪ ᒫᓐᓇ 
ᓈᒻᒪᓕᖅᑯᖅ ᐊᒻᒪᓗ ᑐᑭᓯᓇᕈᒪᓕᖅᑯᖅ, ᑖᓐᓇ ᓯᕗᓕᖅᑎᑦᑕ 
ᐅᖃᐅᓯᕆᖃᑦᑕᓚᐅᖅᓯᒪᔭᖓ, ᓇᒦᓕᖅᑭᑕ, ᓇᒧᑦ 
ᐃᖏᕐᕋᓕᖅᑭᑕ, ᓱᓇᑦ ᐋᖅᑭᑦᓯᒪᕙᑦ, ᓱᓇᑦ 
ᐋᖅᑭᒋᐊᕆᐊᖃᖅᐸᑦ? ᑕᐃᒪ ᑕᒪᒃᑯᐊ ᑎᑎᕋᖅᓯᒪᔪᑦ 
ᐅᕙᑦᑎᓐᓂᑦ ᑐᑭᓯᑎᑦᓯᖃᑦᑕᓂᐊᕐᖓᑕ 
ᖃᐅᔨᒃᑲᐃᖃᑦᑕᓂᐊᕐᖓᑕ ᓴᓐᖏᓂᑦᑎᓐᓂᒃ ᐊᒻᒪᓗᑦᑕᐅᖅ 
ᓴᓐᖐᓂᑦᑎᓐᓂᒃ ᑕᐃᒪᐃᓕᐅᖅᓯᒪᓂᐊᖅᑐᑦ. 
 

ᐃᒪᐃᓕᖅᑲᐅᒐᑦᑕᐃᓛᒃ, ᓇᒦᓚᐅᖅᑭᑕ, ᓇᒦᓕᖅᑭᑕ, ᑖᓐᓇ 
ᑐᓴᕈᒥᓇᑦᓯᐊᖅᑐᖅ ᓯᕗᓕᖅᑎᑦᑕ 
ᐅᖃᐅᓯᕆᖃᑦᑕᓚᐅᖅᓯᒪᔭᖓ ᑐᑭᓯᓇᖅᑐᓂᓗ. ᑖᒃᑯᐊ 
ᑲᑎᑦᑐᖅᑕᐅᔪᑦ ᑐᑭᓯᔭᐅᔪᑦ ᒐᕙᒪᐃᓐᓇᕐᓂᒃ 
ᑐᕌᖓᓚᐅᓐᖏᒻᒪᑕ, ᓯᐊᒻᒪᖅᓯᒪᓂᐊᖅᑐᑦ ᑕᖅᑲᐅᖓ 
ᐅᕙᑦᑎᓐᓄᑦ ᑭᓇᓕᒫᒧᑦ ᑕᑯᔭᐅᒍᓐᓇᕐᓗᑎᒃ, ᑭᓇᓕᒫᒧᑦ 
ᐅᖃᓕᒫᖅᑕᐅᒍᓐᓇᕐᓗᑎᒃ ᑐᓴᒐᑦᓴᑦ ᐊᒻᒪᓗᑦᑕᐅᖅ 
ᐃᑲᔪᖅᑎᑦᓴᓂᒃ ᐊᑐᐃᓐᓇᐅᔪᖃᕐᓂᐊᕆᓪᓗᓕ ᑕᕝᕙᓂ 
ᒐᕙᐅᔪᓂᒃ. ᑕᒪᒃᑯᐊ ᕿᒥᕐᕈᒍᒪᔪᑦ, ᑐᓴᕆᐊᒃᑲᓐᓂᕈᒪᔪᑦ 
ᑕᐃᒪᐃᒍᓐᓇᑦᓯᐊᕐᓂᐊᕐᖓᑕ. 
 

ᓈᓴᐅᑎᓕᒃ 3, ᐱᖓᔪᐊᑦ. ᑖᒃᑯᐊᑦᑕᐅᖅ 
ᐱᒋᐊᖅᑎᑕᐅᓂᐊᕐᒥᔪᑦ ᐊᑐᑦᓯᐊᕐᓗᑎᓪᓗ ᐃᓄᐃᑦ 
ᐊᑐᒐᑐᖃᖏᑦ ᑖᒃᑯᐊ ᐊᑐᕐᓗᒋᑦ ᑖᒃᑯᐊ ᒐᕙᒪᐃᑦ 
ᐃᖏᕐᕋᑦᓯᐊᖁᓪᓗᒋᑦ.  
 

ᖃᐅᔨᓴᕆᐊᒃᑲᓐᓂᔾᔮᒍᓐᓃᕋᑦᑕ ᖃᐅᔨᓴᖃᑦᑕᖅᓯᒪᒐᑦᑕ 
ᐊᒥᓱᐊᖅᑎᖅᑐᐊᓘᓪᓗᑕ ᖃᐅᔨᔭᕗᓪᓗ ᓇᒧᓐᖓᕆᐊᖏᑦ 
ᖃᐅᔨᒪᓪᓗᐊᕈᓐᓃᖅᑐᑕ ᑲᔪᓯᓂᐊᕆᕗᒍᑦ ᑕᐃᒪ ᑕᒪᒃᑯᐊ 
ᐅᖃᖅᑲᐅᒐᒪ ᐃᓄᐃᑦ ᐊᑐᒐᑐᖃᖏᑦ ᐊᑐᕐᓗᒋᑦ ᑕᕝᕗᖓ 
ᒐᕙᒪᐃᑦ ᐃᓗᐊᓄᑦ. ᑕᐃᒪ ᑕᒪᓐᓇ ᑎᒍᓯᒪᔭᕗᑦ ᑎᒍᖅᑐᑎᒍᑦ 
ᐱᓯᒪᓕᕋᑦᑎᒍ ᑕᒪᒃᑯᐊ ᐊᑐᐊᒐᐃᑦ, ᒪᓕᒐᐃᑦ 
ᐃᓕᑦᑎᓐᓃᑦᑐᓪᓗ ᓯᓚᑎᑦᑎᓐᓃᑦᑐᓪᓗ ᑕᐃᒫ 
ᐊᑐᖅᑕᐅᖃᑦᑕᖅᓯᒪᓕᕇᕐᒪᑕ ᐊᑐᖅᑕᐅᖃᑦᑕᖅᓯᒪᓂᖏᑦ 
ᖃᐅᔨᒪᔭᕗᑦ. ᑕᐃᒫ ᑕᒪᓐᓇ ᐊᖏᓪᓕᑎᒋᐊᒃᑲᓐᓂᕐᓂᐊᕋᑦᑎᒍ 
ᐊᑐᖃᑦᑕᖅᓯᒪᓂᕗᑦ ᐃᓄᐃᑦ ᐊᑐᒐᑐᖃᖏᓐᓂᒃ ᐊᑐᕐᓗᑕ 

ᒐᕙᒪᐃᑦ ᐃᓗᐊᓄᑦ, ᒐᕙᒪᐃᑦ ᑲᒪᒋᔭᖏᓐᓄᑦ, ᐊᒻᒪᓗᑦᑕᐅᖅ 
ᒐᕙᒪᐃᑦ ᐱᔨᑦᓯᕋᕐᓂᖏᓐᓄᑦ.  
 

ᐅᑯᐊᖑᕗᑦ ᑕᒪᑦᑕ ᐃᓗᐊᓃᑦᑐᑦ, ᑕᐃᖅᑲᐅᔭᒃᑲ ᐊᑐᒐᑐᖃᖏᑦ 
ᐊᑐᒐᕆᓲᕗᑦ: 
 

 ᒐᕙᒪᐃᑦ ᑕᐃᒪ ᒥᑭᓪᓕᑎᑦᓯᔫᒥᒐᓱᐊᕐᓂᐊᖅᑯᑦ 
ᓱᒃᑰᓗᐊᕐᓂᕐᒥᒃ, ᓱᒃᑰᓗᐊᕐᓂᕐᒥᒃ 
ᓄᖑᑎᑦᓯᓂᖅᓴᐅᒐᓱᐊᕐᓂᐊᖅᑯᑦ. 

 

 ᐊᒻᒪᓗᑦᑕᐅᖅ ᐃᓛᒃ ᐃᓱᒪᓂᖅᓴᐅᓪᓗᑎᒃ ᑕᒪᓐᓇ 
ᐊᑲᐅᓐᖏᓕᐅᕐᓂᖅ ᓇᑭᓐᖔᖅᑲ, ᑖᓐᓇ 
ᐃᓱᒪᒋᔭᐅᓂᖅᓴᐅᖃᑦᑕᓂᐊᖅᑯᖅ. 

 

 ᐊᒻᒪᓗᑦᑕᐅᖅ ᐃᒪᐃᓕᐅᕐᓂᐊᕆᓪᓗᑕ, ᑕᒪᓐᓇ 
ᐃᑉᐱᒋᑦᓯᐊᓂᐊᖅᑕᕗᑦ ᐊᕙᑎᕗᑦ, ᓂᕐᔪᑎᕗᑦ 
ᓴᐳᒻᒥᓯᐊᕐᓗᒋᑦ. 

 

 ᐅᓇᓗ ᐃᓚᒋᔭᖓᑦ, ᒐᕙᒪᐃᑦ 
ᐅᔾᔨᕈᓱᑦᓯᐊᓂᐊᖅᑯᑦ, ᐊᔭᐅᕐᓂᐊᖅᑯᑦ ᐃᓄᐃᑦ 
ᐅᖃᐅᓯᖏᑦ ᐃᓕᖅᑯᓯᖏᓪᓗ 
ᐊᑐᖅᑕᐅᒐᓗᐊᕐᒪᖔᑕ, ᑖᓐᓇ ᐱᓗᐊᖅᑐᒥᒃ 
ᑕᒪᓐᓇ ᐊᑐᖅᑕᐅᓕᖅᑎᓪᓗᒍ ᑕᐃᒃᑯᐊ 
ᑲᔪᓯᑎᑕᐅᓚᐅᖅᓯᒪᑎᓪᓗᒋᑦ ᐃᓕᓐᓂᐊᕐᓂᐅᑉ 
ᒪᓕᒐᕐᔪᐊᓂᒃ ᐊᒻᒪᓗᑦᑕᐅᖅ ᐅᖃᐅᓯᑦᑕ 
ᒪᓕᒐᕐᔪᐊᓂᒃ ᓴᐳᒻᒥᔪᑦ ᑕᐃᒃᑰᓕᖅᑎᓪᓗᒋᑦ 
ᓄᑖᖑᓚᐅᖅᓯᒪᔪᑦ.  

 

 ᐊᔭᐅᕐᓂᐊᕆᕗᒍᑦ ᐊᒻᒪᓗᑦᑕᐅᖅ 
ᐊᑐᐃᓐᓇᐅᑎᑦᓯᓗᑕ ᑕᒪᒃᑯᓂᖓ 
ᐃᓅᓯᑦᓯᐊᕆᓐᓂᖅᓴᒧᑦ 
ᐃᓅᓯᑦᓯᐊᕙᐅᓂᖅᓴᐅᔫᒥᔪᒧᑦ ᐊᑐᕋᓱᐊᕐᓂᖅ 
ᐃᓅᓂᑦᑎᓐᓂᑦ ᑕᕝᕙᓂ ᓯᓚᕐᔪᐊᒥ ᐊᒻᒪᓗᑦᑕᐅᖅ 
ᐅᓇ ᓴᖅᑭᐅᒪᑎᓂᖅᓴᕆᒐᓱᐊᕐᓗᒍ ᐅᕙᖓ 
ᐅᕙᓐᓂᒃ ᑲᒪᒋᐊᖃᖅᑯᖓ, ᒐᕙᒪᒃᑯᓐᓄᑦ 
ᒪᒥᑕᐅᒍᓐᓇᓐᖏᓚᖓ. ᒐᕙᒪᒃᑯᓪᓕ 
ᐊᑐᐃᓐᓇᓕᐅᒐᓗᐊᑦ ᐃᑲᔫᑎᑦᓴᓂᒃ, ᐅᕙᖓᓕ 
ᐅᕙᓐᓂᒃ ᑲᒪᒋᐊᖃᖅᑯᖓ ᖃᓄᐃᑦᑕᐃᓕᓂᕐᒥᒃ, 
ᐋᓐᓂᐊᑦᑕᐃᓕᓂᕐᒥᒃ, ᖃᓪᓗᓈᑎᑐᑦ personal 
responsibility, ᑖᓐᓇ 
ᑕᑯᑦᓴᐅᒋᐊᒃᑲᓐᓂᑎᑕᐅᓂᐊᖅᑯᖅ ᒐᕙᒪᑦᑎᓐᓄᑦ, 
ᐊᒻᒪᓗᑦᑕᐅᖅ ᑕᒪᒃᑯᐊ ᐃᓚᒌᑦ, ᐃᓪᓗᒥᐅᖃᑎᒌᑦ 
ᖁᕕᐊᓱᖃᑎᒌᓐᓂᖅᓴᐅᔫᒥᓗᑎᒃ. 

 

 ᐄ, ᑕᒪᒃᑯᐊ ᒐᕙᒪᒃᑯᓐᓄᑦ 
ᐊᑐᖅᑕᐅᖃᑦᑕᓂᐊᕐᖓᑕ ᑕᒪᓐᓇ ᖃᐅᑕᒫᑦ 
ᐊᑐᓲᕗᑦ ᐊᑲᐅᓂᖅᐹᖅ ᐊᑐᕐᓗᒍ, ᖃᓪᓗᓈᑎᑐᑦ 
common sense. ᑖᓐᓇ ᐊᑐᖅᑐᒍ ᑕᐃᒫᒃ 
ᐃᓅᓯᖃᕋᓱᐊᓲᖑᒐᑦᑕ ᓇᓗᓇᓐᖏᓂᖅᐹᖅ, 
ᐊᑐᐃᓐᓇᐅᓂᖅᐹᖅ. 

 

ᓈᓴᐅᑎᓕᒃ 4, ᓯᑕᒪᒋᔭᖓᑦ. ᐊᑐᖅᑎᑦᓯᓂᐊᖅᐳᒍᑦ ᓄᑖᓂᒃ 
ᑕᐃᑯᖓ ᑎᑭᒍᒪᓪᓗᑕ ᑕᐅᑦᑐᑦᑕᑎᓐᓄᑦ. 
 

ᑖᒃᑯᐊ ᑕᒡᒐ ᑕᐃᒍᖃᑦᑕᕋᑖᖅᑕᒃᑲ ᑕᐃᒪ ᐱᑕᖃᕆᐊᖃᕐᒪᑕ 
ᓇᓗᓇᐃᖅᓯᒪᑦᓯᐊᖅᑐᓂᒃ ᑎᑎᕋᖅᓯᒪᑦᓯᐊᖅᑐᓂᒃ 
ᑐᑭᓯᓇᖅᑐᓂᒃ ᑕᑯᑦᓴᕈᓚᐅᓐᖏᓐᓂᖏᓐᓂ ᑕᐃᑯᖓ 
ᓯᓚᑎᑦᑎᓐᓄᑦ. ᑕᒪᒃᑯᐊ ᒪᓕᒐᓕᐅᖅᑏᑦ ᒥᓂᔅᑕᐅᔪᓪᓗ ᑕᐃᒪ 
ᐊᖏᕐᕋᕈᑎᒃ ᐊᖏᕐᕋᖅᓯᒪᓕᕐᒥᒍᑎᒃ ᑕᒪᒃᑯᓂᖓ 
ᓴᓇᓚᐅᖅᑕᒥᓐᓂᒃ ᑕᐅᑐᒐᖃᑦᓯᐊᓂᖅᓴᐅᓂᐊᕐᒪᑕ 
ᓂᕈᐊᖅᑕᐅᓯᒪᕕᒋᔭᒥᓂᒃ ᐅᓂᒃᑳᖃᑦᑕᓕᕐᓗᑎᒃ ᐊᒻᒪᓗᑦᑕᐅᖅ 

ᓱᓇ ᓯᕗᓪᓕᐅᔾᔭᐅᒋᐊᖃᕐᒪᖔᖅ ᑕᕝᕙᓂ ᑕᒪᑦᑕ ᑖᓐᓇ 
ᐊᑐᖅᐸᓪᓕᐊᓕᖅᑎᓪᓗᒍ. ᐅᑭᐊᑦᓵᖑᓂᐊᖅᑐᖅ ᑖᓐᓇ 
ᓴᖅᑭᖅᓯᒪᓕᖅᑎᓪᓗᒍ ᒐᕙᒪᒃᑯᑦ ᖃᓄᐃᓕᖓᓕᕐᓂᖏᓐᓂᒃ 
ᑕᐃᒪ ᑐᑭᓯᐅᒪᓂᖅᓴᐅᓛᕋᑦᑕ ᑐᓴᐅᒪᓂᖅᓴᐅᓛᕋᑦᑕᐃᓛᒃ 
ᐊᑐᕆᐊᓕᕗᓪᓗ ᖃᐅᔨᒪᓂᖅᓴᕆᓕᕐᓗᒍ 
ᓴᓇᔪᓐᓇᓂᖅᓴᐅᓕᕐᓗᑎᓪᓗ ᐸᕐᓇᒌᖅᓯᒪᔪᓂᒃ 
ᐸᕐᓇᒌᖅᓯᒪᑦᓯᐊᖅᑐᓂᒃ ᑖᒃᑯᓄᖓ ᒐᕙᒪᒃᑯᓐᓄᑦ, strategies 
for government ᖃᓪᓗᓈᑎᑐᑦ.  
 

ᑖᒃᑯᐊᓕᑦᑕᐅᖅ ᓯᕗᓪᓕᐅᔾᔭᐅᒍᒪᓯᒪᔪᑦ ᑕᕝᕙᓂ ᑕᒪᑦᑕ 
ᑎᑎᕋᖅᓯᒪᔪᓂᑦ, ᑕᐃᒪ ᑕᒪᒃᑯᐊ ᐃᓚᖏᑦ 
ᐊᑐᖃᑦᑕᕇᖅᓯᒪᒐᑦᑎᒍ ᐊᒻᒪᓗᑦᑕᐅᖅ ᐃᓚᖏᑦ ᓄᑖᖑᓪᓗᑎᒃ, 
ᖃᐅᔨᒪᓕᖅᑐᑕᓗ ᐅᑭᐅᓂᒃ ᓯᑕᒪᓂᒃ 
ᐱᔭᕇᕋᓱᐊᕐᓂᐊᑎᓪᓗᒋᑦ. 
 

ᐆᑦᑑᑎᒋᓗᒍ, 
 

 ᑕᐃᒪ ᓴᓇᓂᐊᕋᑦᑕ ᐊᕗᖓ, ᖃᓄᖅ, 
ᐅᖓᓯᔾᔫᒥᓂᖅᓴᒥᒃ ᐃᒫᒃ ᑕᐅᑐᓐᓂᖅᓴᕆᓕᕐᓗᕈ 
ᑕᒪᓐᓇ ᐃᓪᓗᓕᐅᕐᓂᖅ ᐊᑭᑐᓗᐊᓐᖏᔾᔫᒥᔪᓂᒃ 
ᑕᐃᒃᑯᐊ ᕿᓂᕆᐊᕐᕕᒋᔫᒥᓗᒋᑦ ᓇᓪᓕᐊᑦ 
ᐱᐅᓂᖅᓴᐅᒐᔭᖅᑲᑦ ᑕᒪᐅᖓ ᓄᓇᕗᓕᒫᒧᑦ, 
housing options. 

 

 ᐊᔭᐅᕆᐊᒃᑲᓐᓂᕐᓗᑕᓗ 
ᐃᑲᔪᖅᑐᐃᒋᐊᒃᑲᓐᓂᕐᓗᑕᓗ ᑕᒪᒃᑯᓂᖓ 
ᓄᓇᓕᓐᓂᑦ ᓴᓐᖏᓂᕐᒥᒃ ᐱᒍᒪᓂᕐᒥᒃ 
ᐊᒻᒪᓗᑦᑕᐅᖅ ᑕᒪᒃᑯᐊ ᓄᓇᓖᑦ ᓄᓇᖅᑲᑎᒌᖑᔪᑦ 
ᑕᐃᒪ ᓇᒻᒥᓂᖅ ᑮᓇᐅᔭᓕᐅᖅᐸᓪᓕᐊᓂᕐᒥᒃ 
ᐃᓱᒪᓂᖅᓴᐅᖔᓕᕐᓗᑕ ᐊᒻᒪᓗᑦᑕᐅᖅ ᑕᒪᓐᓇ 
ᑕᑯᓐᓇᕐᔫᒥᓗᒍ ᐃᓕᖅᑯᓯᕗᑦ ᐊᒻᒪᓗᑦᑕᐅᖅ 
ᓴᓇᓐᖑᐊᕐᓂᕗᑦ, ᓴᓇᒍᓐᓇᕐᓂᕗᑦ, 
ᓱᐃᓛᕿᒍᑎᓂᒃ, arts. 

 

 ᒐᕙᒪᒃᑯᑦ ᐃᑲᔪᖅᑎᒋᓗᒋᑦ ᑕᒪᒃᑯᐊ ᑕᒡᒐ 
ᓄᓇᕗᒻᒥᐅᑦ ᓄᖑᑦᑎᑦᓯᔫᒥᒍᒪᕗᑦ, 
ᓄᖑᑦᑎᑦᓯᔫᒥᒋᐊᖃᖅᐳᑦ ᐃᒥᐊᓗᒻᒥᒃ 
ᐋᖓᔮᕐᓇᖅᑐᓂᒃ ᐊᑐᓗᐊᖃᑦᑕᓂᕐᒥᒃ. 
ᐊᒻᒪᓗᑦᑕᐅᖅ ᑕᒪᓐᓇ ᐱᑦᓯᐊᓐᖏᒍᑎᐅᕙᑦᑐᖅ, 
ᓂᓐᖓᐅᒪᓂᐅᕙᑦᑐᖅ ᑕᒪᓐᓇ 
ᓄᖑᑦᑎᑦᓯᔫᒥᒐᓱᐊᕐᓂᐅᒍᒫᖅᑯᖅ ᑕᕝᕙᓂ 
ᒐᕙᒪᒋᔭᑦᑎᓐᓂ. 

 

 ᒐᕙᒪᒃᑯᑦᑕᐅᖅ ᐃᑲᔪᕐᓗᑎᒃ 
ᐱᔾᔪᑎᑦᓴᖃᕐᓂᐅᔫᒥᔪᒥᒃ ᑕᒪᒃᑯᓄᖓ ᐅᕕᒃᑲᕐᓄᑦ 
ᐊᒻᒪᓗᑦᑕᐅᖅ ᐃᓐᓇᐅᓕᖅᑐᓄᑦ ᐃᓄᑐᖃᕐᓄᓪᓗ 
ᑖᒃᑯᐊ ᒐᕙᒪᐃᑦ ᐊᑐᕐᓗᒋᑦ ᐊᒻᒪᓗᑦᑕᐅᖅ 
ᓯᕗᓕᖅᑎᐅᓂᖅ. 

 

 ᐊᖏᓪᓕᑎᒋᐊᒃᑲᓐᓂᕐᓂᐊᕐᒥᔭᕗᑦ ᑕᒪᓐᓇ 
ᐃᓚᒋᔭᐅᓂᕗᑦ ᑲᓇᑕᒥ ᐊᒻᒪᓗᑦᑕᐅᖅ ᓯᓚᕐᔪᐊᒥ, 
ᐊᒻᒪᓗᑦᑕᐅᖅ ᑕᒪᓐᓇ ᒥᑭᓪᓕᕆᐊᖅᑎᔾᔫᒥᓗᒍ 
ᑐᓴᕈᒥᓇᓐᖏᓂᖅᓴᐅᔪᑦ ᓯᓚᑎᑦᑎᓐᓄᑦ. 
ᑖᓐᓇᑦᑕᐅᖅ ᐃᓚᒋᔭᖓ ᐅᕙᒍᑦᑕᐅᖅ 
ᐊᓯᔾᔨᐅᕆᐊᒃᑲᓐᓂᕈᒪᒋᕗᒍᑦ ᒪᑐᒥᖓ: ᒪᓐᓇ 
ᐱᐅᓂᖅᓴᐅᔪᖅ, ᑐᓂᐅᖅᑲᐃᓂᖅᓴᐅᔪᖅ 
ᑐᓴᕈᒥᓇᖅᑐᓂᒃ. ᑕᐃᒪᓐᓇ 
ᐊᑐᕆᐊᒃᑲᓐᓂᕈᒪᒋᕗᒍᑦ ᓄᓇᕗᒻᒥᒃ ᑕᒪᐅᖓ 
ᓯᓚᑎᑦᑎᓐᓄᑦ ᑕᒪᓐᓇᑦᑕᐅᖅ 
ᐅᓂᒃᑳᕆᒋᐊᒃᑲᓐᓂᕐᓗᒍ 

ᐅᑭᐅᖅᑕᖅᑐᒥᐅᓕᒫᖑᖃᑎᑦᑎᓐᓄᑦ 
ᐅᑭᐅᖅᑕᖅᑐᒥᐅᖃᑎᕗᑦ ᐊᒥᓱᐊᓘᒻᒪᑕ ᓯᓚᕐᔪᐊᒥ. 
ᓴᓇᒋᐊᒃᑲᓐᓂᕐᓂᐊᖅᐳᒍᑦ 
ᐊᑐᖅᑎᑦᓯᒋᐊᒃᑲᓐᓂᕐᓗᑕᓗ ᓄᓇᕗᒻᒥ 
ᑐᓴᐅᒪᐅᑎᓂᖅ ᐱᓪᓗᒍ ᐊᒻᒪᓗᑦᑕᐅᖅ 
ᓄᓇᕗᒻᒥᐅᑦ ᑕᐃᒪ 
ᐃᓚᒋᔭᐅᓂᖅᓴᐅᖃᑦᑕᕐᓂᐊᕆᕗᑦ 
ᑐᓴᐅᒪᐅᑎᖃᑦᑕᓂᕐᒥᒃ ᒐᕙᒪᓂᒃ ᓄᓇᓕᓐᓄᑦ, 
ᓄᓇᓕᓐᓂᒃ ᒐᕙᒪᓄᑦ, ᑕᐃᒫᒃ ᑖᓐᓇ ᑐᑭᓕᒃ. 

 

 ᓴᓇᓂᐊᕆᓪᓗᑕᓗ ᐅᑯᓂᖓ ᓄᑖᓂᒃ 
ᐃᓅᓯᓕᕆᓂᕐᒨᖓᔪᑦ ᑎᑎᕋᕐᕕᑦ 
ᑕᐃᒪᐃᑦᑐᖃᓚᐅᖅᓯᒪᓐᖏᒻᒪᑦ. ᐃᓅᓯᕐᒧᐃᓕᖓᔪᑦ 
ᑎᑎᕋᕐᕕᒃ ᑖᓐᓇ ᐃᓗᓕᖃᕐᓂᐊᖅᑐᓂ 
ᐃᖅᑲᓇᐃᔭᖅᑎᖃᕐᓂᐊᖅᑐᓂ ᑖᒃᑯᐊᓗ 
ᓴᓇᒍᓐᓇᖃᑦᑕᕐᓗᑎᒃ ᒪᓕᒐᕋᓛᖑᔪᓂᒃ 
ᐊᖏᖅᑕᐅᒋᐊᓕᓐᓂᒃ ᐊᒻᒪᓗᑦᑕᐅᖅ 
ᐱᔨᑦᓯᕋᕐᕕᖃᕐᓗᓂ ᑕᐃᒪ 
ᐱᔨᑦᓯᕋᕐᕕᖃᕐᓂᖅᓴᐅᓗᓂ ᑕᒪᒃᑯᓄᖓ ᐃᓄᓐᓄᑦ 
ᓄᓇᕗᒻᒦᑦᑐᓄᑦ. ᑕᒪᒃᑯᐊ ᐊᑦᑕᕆᔭᐅᓂᖅᓴᐃᑦ 
ᑲᒪᒋᔭᐅᓂᖅᓴᐅᓕᖅᑎᓪᓗᒋᑦ ᐊᒻᒪᓗᑦᑕᐅᖅ 
ᓱᒃᑰᓂᖅᓴᐃᑦ ᑲᒪᒋᔭᐅᒍᓐᓇᖅᓯᓂᖅᓴᐅᑎᓪᓗᒋᑦ 
ᐊᒻᒪᓗᑦᑕᐅᖅ ᑕᒪᒃᑯᐊ ᐃᒥᓐᓂᒃ 
ᐅᖃᕈᓐᓇᖃᑦᑕᓐᖏᑦᑐᑦ ᒐᕙᒪᓄᑦ 
ᐅᖃᖅᑎᑕᐅᓂᖅᓴᐅᖃᑦᑕᓕᖅᑎᓪᓗᒋᑦ ᑕᐃᒫᒃ 
ᑖᓐᓇ ᑐᑭᓕᒃ. 

 

ᐄ, ᑖᒃᑯᐊ ᑕᒡᒐ ᐊᖏᔪᕐᔪᐊᕌᓗᐃᑦ ᐅᑭᐅᑦ ᑕᐃᒃᑯᐊ 
ᓯᑕᒪᐃᓐᓇᐅᑎᓪᓗᒋᑦ ᐊᖏᔪᐊᓗᐃᑦ ᑖᒃᑯᐊ 
ᐅᖃᐅᓯᕆᕋᑖᖅᑕᕗᑦ. ᑖᓐᓇᓗᑦᑕᐅᖅ 
ᐅᖃᖃᑦᑕᕆᐊᖃᕐᓂᐊᖅᑕᕗᑦ ᐊᒥᓱᐊᖅᑎᕐᓗᒍ, “ᒐᕙᒪᒃᑯᑦ 
ᑖᒃᑯᑑᓗᑎᒃ ᐱᔪᑑᒍᓐᓇᖏᑦᑐᑦ, ᐃᓄᑑᔾᔨᒍᓐᓇᖏᑦᑐᒍᑦ 
ᐃᓄᑑᔾᔨᒐᑦᓴᐅᖏᑦᑐᑦ.” ᑖᓐᓇ ᑐᓴᖃᑦᑕᕐᓂᐊᕋᑦᑎᒍᑦ 
ᑕᐃᒪᐃᓕᒃᑲᓐᓂᖅᑲᕋ. ᑖᓐᓇ ᐊᓱᐃᓪᓛᒃ ᐊᑎᖓ 
ᓈᒻᒪᓈᖅᓯᒪᕗᖅ ᑕᒪᑦᑕ, All of Us, ᑕᒪᑦᑕ.  
 

ᑕᐃᒪ ᐃᖅᑲᓕᕐᒥᒐᑦᑕ ᐳᐃᒍᓚᐅᖅᓯᒪᓐᖏᓇᑦᑕᐃᓛᒃ 
ᑕᐃᑦᓱᒪᓂ ᑕᒪᓐᓇ ᒐᕙᒪᓕᐅᕐᓂᖅ ᓴᖅᑭᐸᓪᓕᐊᓚᐅᖅᑎᓪᓗᒍ 
ᑕᐃᒃᑯᐊ ᓴᖅᑭᖅᑕᐅᓚᐅᖅᓯᒪᒻᒥᒻᒪᑕ ᐱᓂᐊᖅᑕᕗᑦ 
ᑐᓴᐅᒪᔭᕗᑦ. ᑖᒃᑯᐊ ᓴᖅᑭᖅᑕᐅᓚᐅᖅᓯᒪᔪᑦ ᒐᕙᒪᐃᑦ 
ᓄᑖᖑᑎᓪᓗᒋᑦ ᑲᑎᒪᒋᐊᓐᖓᖃᑦᑕᓕᖅᑎᓪᓗᒋᑦ. ᐊᒻᒪᓗᑦᑕᐅᖅ 
ᑕᒪᓐᓇ ᐅᖃᐅᓯᕆᔭᕗᑦ ᐊᕗᖓ ᐅᖓᓯᒋᐊᒃᑲᓂᖅᑐᒧᑦ 
ᑕᑯᓐᓈᕐᒪᑦ ᓯᕗᓂᑦᑎᓐᓄᑦ ᐊᒻᒪᓗᑦᑕᐅᖅ 
ᑕᑯᓐᓈᕆᐊᒃᑲᓂᖅᑐᓂ ᑕᐃᒃᑯᓂᖓ ᐊᑐᖃᑦᑕᓚᐅᖅᑕᑎᓐᓂᒃ 
ᐱᒍᓐᓇᖅᓯᓚᐅᖅᑕᑎᓐᓂᒃ ᐅᑭᐅᑦ ᖁᓕᑦ ᓈᓕᖅᑎᓪᓗᒋᑦ. 
ᐊᒻᒪᓗᑦᑕᐅᖅ ᐊᑐᕈᒪᕗᒍᑦ ᐊᑐᕈᓐᓇᑕᑦᑎᓐᓂᒃ. 
ᐊᑐᕈᓐᓇᓐᖏᑕᑦᑎᓐᓂᒃ ᐊᑐᔾᔮᓐᖏᑦᑐᒍᑦ, ᐊᑐᕈᓐᓇᖅᑕᕗᑦ 
ᐊᑐᕐᓂᐊᖅᑕᕗᑦ, realistically.  
ᑕᐅᑐᒐᕗᑦ ᑖᓐᓇ ᑐᕌᕐᕕᖃᕐᓂᐊᖅᑯᖅ 2030, 2030 ᑕᐃᑯᖓ 
ᑎᑭᒐᓱᐊᕐᓂᐊᖅᑐᖅ ᑖᒃᑯᐊ ᐱᓕᕆᐊᕆᔭᐅᑎᓪᓗᒋᑦ 
ᒐᕙᒪᒃᑯᓐᓄᑦ ᐅᑯᐊᖑᓪᓗᑎᓪᓗ, ᐅᑯᐊᖑᓛᖅᓱᕆᔭᕗᑦ, 
ᐅᑯᐊᖑᓂᐊᖅᓱᕆᔭᕗᑦ ᑕᐃᓐᓇ 2030 ᑎᑭᓚᐅᓐᖏᓐᓂᖓᓂ:  
 

 ᓄᓇᕗᒻᒥᐅᑦ ᐃᓅᓯᖃᑦᓯᐊᓂᐊᖅᑯᑦ 
 

 ᐊᒻᒪᓗᑦᑕᐅᖅ ᐊᒥᓲᓂᖅᓴᐃᑦ 
ᐃᓅᓯᖃᑦᓯᐊᕐᓂᐊᕆᕗᑦ ᐊᖑᒻᒪᑎᓗᑎᒃ 
ᐃᓅᓯᑦᓯᐊᕙᐅᓂᕋᖅᑕᐅᓲᒥᒃ, ᓱᓇᖃᑦᓯᐊᓂᕐᒥᒃ, 
ᐊᑲᕐᕆᔮᕈᑎᓂᒃ 

 
 ᐃᓚᒌᑦ, ᐃᓪᓗᒥᐅᖃᑎᒌᑦ, ᐃᓄᑐᐃᓐᓇᐃᓪᓗ 

ᐋᓐᓂᐊᓐᖏᓐᓂᖅᓴᐅᓕᕐᓗᑎᒃ ᖁᕕᐊᓱᓪᓗᑎᓪᓗ 
 

 ᓄᓇᓖᓪᓗ ᐃᒻᒥᓂᒃ ᓇᒻᒥᓂᖅ 
ᓂᑯᕕᖓᓂᖅᓴᐅᓕᕐᓗᑎᒃ, ᒐᕙᒪᒃᑯᓐᓂᒃ 
ᑕᑎᖃᓐᖏᓂᖅᓴᐅᓕᕐᓗᑎᒃ 

 

 ᐊᒻᒪᓗᑦᑕᐅᖅ ᓄᓇᕗᑦ ᑕᑯᓐᓈᖅᑕᐅᕗᖅ 
ᐊᔾᔨᒋᔭᐅᓐᖏᑦᑐᐊᐱᒻᒥᒃ ᐃᓕᖅᑯᓯᖃᕋᑦᑕ, ᐅᓇ 
ᐱᓗᐊᖅᑐᒥᒃ 
ᐃᑲᔪᖅᑎᒌᒍᓐᓇᕐᓂᖅ/ᐃᑲᔪᖅᑕᐅᒍᒪᓂᖅ, ᑖᓐᓇ 
ᐃᓕᖅᑯᓯᑦᑕ ᐃᓪᓗᓪᓚᕆᐊᓗᒋᒻᒪᐅᒃ 
ᐃᑲᔪᖅᑎᒌᓐᓂᖅ/ᐃᑲᔪᖅᑕᐅᒍᒪᓂᖅ/ᐃᑲᔪᖅᑕᐅᒋ
ᐊᖃᕐᓂᖅ, ᐊᒻᒪᓗᑦᑕᐅᖅ ᐅᓇ ᓯᓚᕐᔪᐊᕐᒥᐅᓄᑦ 
ᑐᓂᐅᖅᑲᐃᓂᕗᑦ, ᐃᓕᓐᓂᐊᑎᑦᓯᓂᕗᑦ. 

 

ᑖᓐᓇᐃᓛᒃ ᐊᑐᓕᖅᑎᓪᓗᒍ ᐱᖓᔪᐊᓐᓂᒃ ᒪᓕᒐᓕᐅᕐᓂᖅ 
ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ ᑕᒪᒃᑯᐊᓗ 
ᓯᕗᓪᓕᐅᔾᔭᐅᒍᒪᔪᑦ ᑕᐃᒫᒃ ᑕᑯᓐᓇᕈᒥᓇᕐᒪᑕ ᒪᒃᑭᑦᑐᒥᒃ 
ᑕᑯᓐᓇᕈᒥᓇᖅᑐᑦ. ᖁᕕᐊᓲᑎᖃᖅᐳᒍᑦ, ᖁᕕᐊᓱᑉᐳᒍᑦ 
ᑕᒪᒃᑯᐊ ᐊᒥᓱᐊᓗᐃᑦ ᐱᔭᕇᖅᓯᒪᔪᑦ ᑕᐅᑐᑦᑐᒋᑦ, 
ᖁᕕᐊᓱᑦᑎᓪᓗᑕᓗ ᑕᐃᒪ ᐃᓕᓴᖅᓯᒍᒪᕗᒍᑦ 
ᓯᕗᒨᖅᐸᓪᓕᐊᑐᐃᓐᓇᕋᑦᑕ, ᓯᕗᓂᑦᓴᖃᑦᓯᐊᕋᑦᑕ. 
ᑕᐃᒪᐃᓚᕿᕗᒍᑦ ᐃᑲᔪᖅᑎᒌᑦᓯᐊᕋᑦᑕ ᑕᒪᑦᑕ. 
 

ᑕᐅᑐᑦᑕᕗᑦ ᒐᕙᒪᐅᓪᓗᑕ ᖁᓚᕐᓇᖁᓇᓐᖏᓚᖅ. 
 

ᑕᐃᒪ ᑲᒥᓯᓇᐅᓂᕋ ᐊᑐᕐᓗᒍ ᑖᓐᓇ ᒪᑐᐃᖅᐸᕋ ᐊᐃᑉᐹ 
ᐱᖓᔪᒋᓕᖅᑕᖓᓂᒃ ᑖᒃᑯᐊ ᒪᓕᒐᓕᐅᖅᑏᑦ 
ᒪᓕᒐᓕᐅᖅᑎᓪᓗᒋᑦ. ᖁᔭᓐᓇᒦᒃ. 
 

>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᕌᓗᒃ, ᓄᓇᕘᒥ ᑲᒥᓯᓇᐅᔪᖅ. 
ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. ᑖᒃᑯᐊ ᒥᓂᔅᑕᐅᔪᑦ 
ᐅᖃᐅᓯᒃᓴᒥᓂᑦ ᐅᖃᓪᓚᒌᖅᐸᑕ 
ᓄᖅᑲᖓᑲᐃᓐᓇᕐᓂᐊᕋᑦᑕ. ᒫᓐᓇ ᑲᑎᒪᔾᔪᑎᑦᑎᓐᓄᑦ 
ᐱᖓᔪᐊᓐᓅᕐᓗᑕ. ᒥᓂᔅᑕᐃᑦ ᐅᖃᐅᓯᒃᓴᖏᑦ. 
ᓄᓇᕘᒥ ᓯᕗᓕᖅᑎ, (ᑐᓵᔨᑎᒍᑦ) ᐊᖓᔪᖅᑳᖅ ᐄᕙ 
ᐋᕆᐊᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 

ᐊᖓᔪᖅᑳᑉ ᐅᖃᐅᓯᖓ 001 - 3(2): 
ᓯᕗᓂᒃᓴᓕᐅᕐᓂᕆᔭᕗᑦ (ᐋᕆᐊᒃ) 

 

ᓯᕗᓕᖅᑎ ᐃᕙ ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ 
ᐊᒻᒪᓗ ᓯᕗᓪᓕᖅᐹᒥᑦ ᑐᓐᖓᓱᒋᑦᑎ ᓄᓇᕗᑦ  
ᖁᓕᓐᖑᖅᑎᓪᓗᒋᑦ, ᓄᓇᕗᒻᒥᐅᓕᒫᑦ 
ᑐᓐᖓᓱᒃᑎᑉᐸᒃᑲ. ᑖᒃᑯᐊ 
ᐅᖃᓪᓚᖕᓂᐊᕋᒃᑭᑦᐃᓄᒃᑎᑐᑦ ᖃᓪᓗᓈᑎᑐᓪᓗ 
ᐊᔾᔨᒌᖃᑦᑕᕐᓂᐊᖅᑑᒃ ᖃᓪᓗᓈᑎᑑᓕᕌᖓᒪ.  



ᐱᖓᑦᓯᖅ, ᐊᐃᐳᕈ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  9 
 

 

ᖁᓕᓂᒃ ᐊᕐᕌᒍᑖᕐᓂᖓ ᓄᓇᕗᑦ ᐊᒻᒪᓗ ᒐᕙᒪᑦᑕ 
ᑭᒃᑯᓕᒫᓂᒃ ᒐᕙᒪᒋᔭᐅᓪᓗᓂ 
ᖁᐊᕕᐊᓲᑎᒃᓴᑦᑎᐊᕙᒻᒪᕆᐅᕗᖅ ᐅᓪᓗᒥ. 
ᐃᖃᓗᖕᓂ 1999-ᖑᑎᓪᓗᒍ ᐃᖅᑲᐅᒪᕗᖓᐅ 
ᐅᓪᓗᖅ ᐊᔾᔨᐅᖏᑦᑐᒻᒪᕆᐅᓚᐅᖅᓯᒪᖕᒪᑦ ᐊᒻᒪᓗ 
ᐃᒃᐱᓇᖅᓯᒪᓪᓗᓂ. ᓄᓇᓕᖕᓂ ᖃᓄᐃᓘᕈᓘᔭᖅᑐᑦ 
ᐅᓄᖅᑐᒻᒪᕆᐊᓘᓚᐅᖅᓯᒪᖕᒪᑕ ᐊᒻᒪᓗᑦᑕᐅᖅ 
ᓇᓗᓇᐃᖅᑕᐅᓪᓚᕆᖕᓂᖓ ᑕᒪᓐᓇ ᓄᓇᕗᑦ 
ᐱᓐᖑᕐᓂᖓ ᐃᖅᑲᐅᒪᓇᑦᑎᐊᖅᖢᓂ. ᐊᒻᒪᓗ ᑖᓐᓇ 
ᓴᖅᑭᑕᐅᓂᕆᓚᐅᖅᓯᒪᔭᖓ ᓴᐃᒻᒪᑎᑦᑕ 
ᐅᐊᑲᓪᓚᐅᓪᓗᓂ ᐃᕐᓂᒪᓗ ᑕᐃᔅᓱᒪᓂ ᑕᓪᓕᒪᓂᒃ 
ᐊᕐᕌᒍᓕᐅᑉ ᐊᓕᐊᓇᐃᒋᓛᕆᓚᐅᖅᓯᒪᔭᖓ 
ᑕᑯᕋᓐᓈᖅᖢᓂᒋᑦ ᑕᒪᒃᑯᐊ ᖁᒻᒧᐊᔫᑦ 
ᖁᒻᒧᐊᒃᑎᑕᐅᖃᑦᑕᑎᓪᓗᒋᑦ ᐅᓐᓄᒃᑎᓪᓗᒍ. 
ᑕᐃᔅᓱᒪᓂ ᐃᖅᑲᐅᒪᔭᒃᓴᖃᑦᑎᐊᒻᒪᕆᒃᐳᒍᑦ 
ᓄᓇᕗᒻᒥᐅᓄᑦ, ᑲᓇᑕᒥᐅᓄᑦ ᐊᒻᒪᓗ ᐃᓄᖕᓄᑦ 
ᐅᑭᐅᖅᑕᖅᑐᓕᒫᓂᑦ. 
 
(ᑐᓵᔨᑎᒍᑦ) ᖁᓕᒋᔭᖓᓂᑦ ᓄᓇᕗᑦ ᒐᕙᒪᐅᓪᓗᑕ 
ᑭᒃᑯᑐᐃᓐᓇᕐᓄᑦ ᖁᕕᐊᓱᒍᑎᒃᓴᐅᕗᖅ ᐃᖃᓗᖕᓂ… 
 
>>ᐸᒃᑕᑐᖅᑐᑦ 
 
ᐃᖃᓗᓐᓂ 1999 ᓱᖅᑯᐃᓱᑦᑐᖓ 
ᖁᕕᐊᓇᑦᑎᐊᓚᐅᖅᓯᒪᒻᒪᑦ ᖃᓄᐃᓘᕈᓘᔭᖅᑐᑎᑦ 
ᑕᕝᕙᓂ ᐊᒻᒪᓗ ᖁᕕᐊᓱᒍᑕᐅᔪᑦ ᐊᔾᔨᐅᓇᑎᑦ. 
ᓴᖅᑭᑕᐅᓂᖓᓗ ᓄᓇᕗᑦ ᓴᐃᒻᒪᑎᖓᑕ ᐊᔅᓱᐊᓗᒃ 
ᐃᑉᐱᓐᓇᓚᐅᖅᑐᖅ ᐃᕐᓂᕋᓗ ᑕᓪᓕᒪᓂᑦ 
ᐅᑭᐅᖃᓚᐅᖅᑐᖅ ᑕᑯᓐᓈᕈᒪᓚᐅᕐᖓᑦ 
ᖁᒻᒧᐊᑦᑎᑕᐅᔪᑦ ᓯᑯᒥ ᐅᓐᓄᒃᑯᑦ. 
ᑕᐃᔅᓱᒪᓂᐅᑎᓪᓗᒍ ᐊᔾᔨᐅᓚᐅᖏᒻᒪᑦ 
ᓄᓇᕗᒻᒥᐅᓄᑦ ᑲᓇᑕᒥᐅᓄᑦ ᐊᒻᒪᓗ ᐃᓄᓐᓄᑦ 
ᐅᑭᐅᑕᖅᑐᒦᑦᑐᓕᒫᓄᑦ. 
 
(ᑐᓵᔨᒃᑰᕈᓐᓃᖅᑐᖅ) ᓯᕗᓕᐅᖅᑎᐅᑎᓪᓗᖓ 
ᐅᐱᒍᓱᒻᒪᕆᒃᐳᖓ ᑕᕝᕙᓂ 
ᑲᑎᒪᕕᑦᑎᓐᓃᖃᑕᐅᔪᓐᓇᕋᒪ ᓂᕈᐊᖅᑕᐅᓯᒪᖃᑎᒃᑲ 
ᐃᓚᒋᓪᓗᒋᑦ, ᒐᕙᒪᑐᖃᒃᑯᓪᓗ ᒥᓂᔅᑕᖏᑦ 
ᐊᒻᒪᑦᑕᐅᖅ ᐃᓐᓇᐃᑦ, ᐃᓐᓇᕆᔭᑯᓗᒃᐳᑦ, 
ᓯᕗᓕᖅᑏᑦ ᐊᒪᓗᑦᑕᐅᖅ ᑖᒃᑯᐊ ᑕᐅᑐᒃᑐᑦ 
ᑕᓚᕖᓴᑎᒍᑦ ᓄᓇᕗᒻᒥᐅᓕᒫᑦ. ᖁᓕᑦ ᐊᕐᕌᒍᓂᑦ 
ᓇᓪᓕᐅᓐᓂᖅᓯᐅᖃᑎᒋᔪᒪᑦᑎᐊᐸᔅᓯ.  
 

(ᑐᓵᔨᑎᒍᑦ) ᓯᕗᓕᖅᑎᐅᓪᓗᖓ ᖁᕕᐊᓱᑉᐳᖓ 
ᑕᕝᕙᓃᒋᐊᒃᓴᖅ ᐱᖃᑎᒋᓪᓗᒋᑦ 
ᒪᓕᒐᓕᐅᖅᑎᐅᖃᑎᒃᑲ, ᒐᕙᒪᑐᖃᒃᑯᓐᓂᑦ 
ᒥᓂᔅᑕᐅᔪᑦ, ᐃᓄᐃᑦ ᓯᕗᓕᖅᑎᖏᑦ ᐱᓗᐊᖅᑐᒥᑦ 
ᐃᓐᓇᕆᔭᕗᑦ, ᑕᓚᕖᓴᒃᑯᓪᓗ ᑕᑯᓐᓈᖅᑐᑦ 
ᓄᓇᕗᒻᒥᐅᓕᒫᑦ ᖁᕕᐊᓱᒍᑎᖃᖅᑎᓪᓗᑕ ᐊᕐᕌᒍᓂᑦ 
ᖁᓕᓂᑦ. 
 
(ᑐᓵᔨᒃᑰᕈᓐᓃᖅᑐᖅ) ᐅᓪᓗᒥᑦ ᖁᕕᐊᓲᑎᖃᖅᐳᒍᑦ 
ᓱᓕ ᒪᒃᑯᒃᑐᑯᓘᔮᖅᑐᒥᑦ ᓄᓇᕗᒻᒥ ᑕᒪᓐᓇᑦᑕᐅᖅ 
ᒪᒃᑯᒃᑐᑎᑐᑦ ᓇᑭᓐᖔᕐᓂᖃᕐᒥᔪᖅ ᓄᓇᕗᑦ. 
ᓄᓇᕗᓐᖑᖅᓯᒪᖕᒪᑦ ᓄᓇᑦᓯᐊᒥᑦ 
ᐊᕗᑎᐅᔪᒥᓂᐅᑎᓪᓗᒍ 1999-ᒥᑦ 
ᓴᖅᑭᓚᐅᖅᓯᒪᓪᓗᓂᓗ ᐊᕐᕌᒍᒐᓴᒻᒪᕆᖕᓂᑦ 
ᐋᔩᖃᑎᒌᖕᓂᒃᑯᑦ ᑕᒪᓐᓇ ᐱᔭᐅᓪᓗᓂ ᐊᒻᒪᓗ 
1993-ᖑᓕᖅᑎᓪᓗᒍ ᓄᓇᕗᑦ ᓄᓇᑖᓂᕐᒥᑦ 
ᐊᖏᕈᑎᑎᒍᑦ ᐊᒻᒪᑦᑕᐅᖅ ᑕᕝᕙ 2009-ᒧᑦ 
ᑎᑭᑉᐳᒍᑦ ᒐᕙᒪᕗᑦ. ᓯᕗᓪᓖᖕᓂᒃ ᒐᕙᒪᒃᑰᕐᓂᑰᓪᓗᓂ 
ᑕᒪᓐᓇ ᖁᕕᐊᓇᒻᒪᕆᒃᐳᖅ.  
 
ᐃᓕᓴᕆᓪᓗᑎᒍᓗ ᖁᔭᒋᕙᕗᑦ ᑕᐃᒃᑯᐊ 
ᓯᕗᓕᖅᑎᐅᓚᐅᖅᑐᑦ ᑕᒪᑐᒥᖓ 
ᐊᐅᓪᓚᔾᔭᒋᐊᖅᑎᑦᑎᔨᐅᓚᐅᖅᑐᑦ. ᐊᒻᒪ ᐅᖃᕈᒪᕗᖓ 
ᐅᖃᖅᑎᑦᑎᔩ, ᐃᓕᓴᕆᑦᑎᐊᓛᕋᑦᑎᒍᑦ ᑕᐃᒃᑯᐊ 
ᐃᓄᐃᑦ ᑕᒪᑐᒥᖓ ᐊᐅᓚᑦᑎᒋᐊᖅᓯᒪᔪᑦ 
ᓇᖕᒥᓂᖃᕐᓂᕐᒥᑦ ᒫᓐᓇᐅᓐᖏᓚᐅᑲᒃᑐᖅ 
ᖁᕕᐊᓱᒃᐳᖓᓗ ᑐᓂᖓᕕᒃᑯᓐᓂ 
ᐱᓕᕆᔨᖃᑎᖃᕐᓗᑕ ᑕᒪᓐᓇ ᑲᒪᒋᓂᐊᕋᑦᑎᒍᑦ 
ᑕᒪᑐᒥᖓ ᐊᕐᕌᒍᒥᑦ ᓴᖅᑭᔮᕐᓗᑎᒍᑦ. 
 
(ᑐᓵᔨᑎᒍᑦ) ᖁᕕᐊᓱᒍᑎᖃᖅᐳᒍᑦ ᑕᐃᒫᑦᑕᐅᖅ 
ᐅᕕᒃᑲᑎᑐᑦ ᐃᓕᖅᑯᓯᖃᕋᑦᑕ ᓄᓇᕗᒻᒧᑦ 
ᓄᓇᑦᓯᐊᕐᒦᖔᓚᐅᖅᓯᒪᔪᖅ 1999-ᖑᑎᓪᓗᒍ. 
ᐊᔅᓱᕈᕐᓂᐅᔪᓂᑦ ᐋᔩᖃᑎᒌᓐᓂᐅᔪᓂᑦ 
ᓴᖅᑭᓚᐅᖅᓯᒪᔪᑦ ᓄᓇᕗᒻᒥ ᓄᓇᑖᓕᓚᐅᖅᓯᒪᔪᑦ 
ᐊᖏᕈᑕᐅᔪᖅ 1993. ᒐᕙᒪᒃᑯᓪᓗ ᑕᒪᐅᖓ ᑎᑭᑉᐳᑦ 
2009-ᒥᑦ ᓯᕗᓪᓕᖅᐹᒥᑦ ᒐᕙᒪᐅᔪᓂᑦ ᑕᐃᓐᓇ 
ᐅᐱᒋᔭᕗᑦ. 
 
ᐊᒻᒪ ᐃᓕᑕᖅᓯᓪᓗᑕ ᖁᔭᓕᓪᓗᑕᓗ ᑕᐃᒃᑯᐊ 
ᓯᕗᓕᖅᑎᒋᓚᐅᖅᑕᕗᑦ 

ᐊᒻᒪᓗ ᓈᒻᒪᓕᖅᑲᑦ ᑕᒫᓂ ᐃᓕᓴᕆᓪᓚᕆᓛᖅᑕᕗᑦ 
ᑕᐃᒃᑯᐊ ᐃᑲᔪᓗᐊᓐᖑᐊᖃᑦᑕᓚᐅᖅᑐᑦ ᑕᒪᑐᒧᖓ.  
 
(ᑐᓵᔨᑎᒎᕈᓐᓃᖅᑐᖅ) ᒐᕙᒪᒃᑯᑦ 
ᐊᒃᓱᕉᕐᓇᖅᑐᒃᑰᕐᓂᕆᓚᐅᖅᓯᒪᔭᖏᑦ 1999-ᒥ 
ᐊᖏᓂᖅᓴᐅᓚᐅᖅᐳᖅ ᒫᓐᓇᐅᓕᖅᑐᖅ 
ᐊᑐᖅᑕᑦᑎᓐᓂᑦ. ᑎᒍᓯᓯᒪᓕᖅᑎᓪᓗᑕ 
ᐊᐅᓚᓂᖃᑦᑎᐊᓕᖅᑐᒥᒃ ᒐᕙᒪᕗᑦ 
ᐃᖅᑲᓇᐃᔭᖅᑕᖃᑦᑎᐊᖅᖢᓂ ᐊᖑᑎᓂᒃ ᐊᕐᓇᓕᓪᓗ 
ᒐᕙᒪᒃᑯᓐᓄᑦ ᐃᖅᑲᓇᐃᔭᕈᒪᓪᓚᕆᒃᑐᓄᑦ, 
ᐃᖅᑲᓇᐃᔭᕈᒪᓂᖃᓪᓚᕆᒃᖢᑎᒃ ᓄᓇᕗᒻᒧᑦ ᐊᒻᒪᓗ 
ᓄᓇᕗᒻᒥᐅᓄᑦ. ᑖᒃᑯᐊ ᐃᖅᑲᓇᐃᔭᖅᑏᑦ 
ᖁᕕᐊᓲᑎᒋᕙᕗᑦ ᐅᐱᕆᒻᒪᕆᒃᑕᕗᓪᓗ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᑦ.  
 
(ᑐᓵᔨᑎᒍᑦ) ᒐᕙᒪᒃᑯᓐᓂᑦ ᐊᔅᓱᕉᕈᑕᐅᕙᑦᑐᑦ 1999-
ᒥ ᐊᖏᓂᖅᓴᐅᒻᒪᕆᓚᐅᖅᑐᖅ ᒫᓐᓇᐅᓕᖅᑐᒥ. 
ᑕᐃᒪᓕ ᐊᐅᓚᑦᑎᒋᐊᓕᓚᐅᖅᑐᒍᑦ ᒐᕙᒪᒃᑯᑦ 
ᐊᐅᓚᓂᖓᓄᑦ ᐊᕐᓇᐃᑦ ᐊᖑᑏᓪᓗ 
ᐃᖅᑲᓇᐃᔭᖅᑎᐅᔪᒪᓪᓗᑎᒃ ᒐᕙᒪᒃᑯᓐᓄᑦ 
ᐊᖏᖅᓯᒪᔪᑦ ᓄᓇᕗᒻᒧᑦ ᓄᓇᕗᒻᒥᐅᓄᓗ 
ᐅᓪᓗᒥᑦᑕᐅᖅ ᐅᐱᒋᕙᕗᑦ. 
 
(ᑐᓵᔨᑎᒎᕈᓐᓃᖅᑐᖅ) ᒐᕙᒪᒃᑯᑦ 
ᐋᖅᑭᒃᓯᒪᑦᑎᐊᓕᖅᐳᖅ 2009-ᒥ. ᖁᕕᐊᓲᑎᒋᕙᕗᑦ 
ᐃᖅᑲᓇᐃᔭᕐᕕᒃᔪᐊᕐᓂᐅᓚᐅᖅᓯᒪᔪᖅ ᒫᓐᓇᒧᑦ 
ᑎᑭᓐᓇᓱᐊᖅᑎᓪᓗᒍ.  
 
(ᑐᓵᔨᑎᒍᑦ) ᐋᖅᑭᔅᓯᒪᓂᕆᔭᖏᑦ ᒐᕙᒪᒃᑯᑦ 2009-ᒥ 
ᐋᖅᑭᔅᓯᒪᓕᖅᐳᖅ. ᖁᕕᐊᒋᕙᕗᓪᓗ ᑕᐃᒃᑯᐊ 
ᐅᕙᑦᑎᓐᓂ ᑕᒪᐅᓐᖓ ᑎᑭᑎᑦᑎᓚᐅᖅᑐᑦ. 
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᑎᔩ, 
ᐱᒻᒪᕆᐅᓇᓱᒋᑦᑎᐊᕋᑦᑎᒍ ᓇᓗᓇᐃᖅᓯᓂᖅ 
ᐱᓕᕆᐊᖑᖃᑦᑕᓚᐅᖅᑐᑦ ᓯᕗᓂᐊᓂ 
ᒐᕙᒪᐅᓕᕋᑖᖅᑎᓪᓗᒋᑦ ᑎᑭᑎᑦᑎᓯᒪᒻᒪᑕ ᒫᓐᓇᒧᑦ 
ᐃᓄᐃᑦ ᐱᖅᑯᓯᖏᓐᓂᒃ ᐊᑐᖅᖢᑎᒃ, ᐃᓚᐅᓪᓗᑎᒃ 
ᐱᒻᒪᕆᐅᔪᑦ ᓇᓗᓇᐃᖅᓯᓯᒪᔪᑦ ᐱᓇᓱᐊᖅᑕᕗᒻᒥᒃ 
ᑎᑎᕋᖅᓯᒪᔪᓂᑦ. ᒐᕙᒪᕆᕋᑖᖅᑕᑦᑎᓐᓂ 
ᓴᖅᑭᑕᐅᓚᐅᖅᓯᒪᔪᑦ ᑖᒃᑯᐊ ᐊᑐᖅᖢᑎᒍ 
ᑐᓐᖓᕕᒋᓂᐊᕋᑦᑎᒍ ᓯᕗᓂᒃᓴᑦᑎᓂᒃ 
ᓴᓇᕙᓪᓕᐊᑎᓪᓗᑕ.  
 
(ᑐᓵᔨᑎᒍᑦ) ᐅᖃᖅᑏ, ᑕᐃᒪ ᐱᒻᒪᕆᐅᒻᒥᒻᒪᑦ 
ᓇᓗᓇᐃᖅᓯᓗᑕ ᑕᓯᐅᖅᑕᐅᓯᒪᒐᑦᑕ  

ᐱᓕᕆᐊᖑᓚᐅᖅᑐᓂᒃ ᓄᑖᓂᒃ ᒐᕙᒪᒃᑯᓐᓂᑦ 
ᐃᓄᐃᑦ ᐃᓕᖅᑯᓯᖏᑦ ᐊᑐᖅᑐᒋᑦ ᓇᓗᓇᐃᖅᓯᒪᔪᑦ 
ᐱᓇᓱᐊᖅᑕᕗᑦ. ᒐᕙᒪᐅᓚᐅᖅᑐᓂᑦ ᑖᒃᑯᐊ 
ᐊᑐᖃᑦᑕᕋᑦᑎᒍᑦ ᑐᓐᖓᕕᓪᓗᐊᑕᕆᓪᓗᒋᑦ 
ᐋᖅᑭᔅᓱᐃᑎᓪᓗᑕ ᓯᕗᓂᑦᓴᒧᑦ. 
 
(ᑐᓵᔨᑎᒎᕈᓐᓃᖅᑐᖅ) ᐊᓯᔾᔩᓇᓱᐊᖅᑎᓪᓗᑕ 
ᐊᓯᔾᔩᓇᓱᐊᑐᐃᓐᓇᕐᓗᑕ ᐱᖏᓐᓇᑦᑕ 
ᒐᕙᒪᐅᓕᕋᑖᖅᑎᓪᓗᑕ ᓄᓇᕗᒻᒥ. ᐊᕐᕌᒍᓄᑦ 
ᖁᓕᓄᑦ ᑎᑭᑎᓪᓗᑕ ᐅᓄᖅᑐᓂᒃ ᓱᓕ 
ᐱᔭᒃᓴᖃᖅᐳᒍᑦ, ᐱᓕᕆᔭᒃᓴᖃᖅᖢᑕᓗ ᓱᓕ, 
ᐱᔭᕐᓂᓐᖏᑦᑐᓪᓗ ᐱᓕᕆᔭᕆᐊᖃᖅᖢᒋᑦ ᓱᓕ. 
ᐱᓕᕆᐊᒃᓴᕗᑦ ᑲᔪᓯᕗᑦ, ᑲᔪᓯᑦᑎᐊᖅᐳᑦ ᓄᓇᕗᒻᒥᒃ 
ᓱᓕ ᒫᓐᓇ ᓴᓇᕙᓪᓕᐊᒐᑦᑕ. 
 
(ᑐᓵᔨᑎᒍᑦ) ᑕᕝᕙ ᐊᓯᔾᔨᓂᕐᒨᓐᖏᑦᑐᖅ ᒐᕙᒪᐅᓗᑕ 
ᓄᑖᖑᓗᑕ ᑭᓯᐊᓂᓕ ᐊᐅᓚᑕᐅᓂᖓᓄᑦ 
ᐱᔭᕇᓚᐅᖅᑎᓪᓗᒍ ᖁᓕᒋᔭᖓᓂ ᓱᓕ 
ᐱᔭᔅᓴᓕᒻᒪᕆᐊᓘᕗᒍᑦ, ᓱᓕ ᐱᕕᒃᓴᕆᔭᕗᑦ 
ᑎᒍᔭᕆᐊᖃᖅᑕᕗᑦ ᐊᔅᓱᕉᑎᔅᓴᐃᓪᓗ 
ᐃᖅᑲᓇᐃᔭᐃᓐᓇᕆᐊᖃᖅᐳᒍᑦ, ᐅᖃᖅᑏ. ᑕᐃᒪᓕ 
ᓯᕗᓪᓕᖅᐹᒥᒃ ᓄᓇᕗᒻᒥ ᐱᕙᓪᓕᐊᑎᑦᑎᔪᒍᑦ. 
 
(ᑐᓵᔨᑎᒎᕈᓐᓃᖅᑐᖅ) ᐱᔭᒃᓴᕆᓂᐊᖅᑕᕗᑦ ᑕᒪᓐᓇ 
ᖃᓄᕐᓗ ᐱᓕᕆᓂᐊᕐᒪᖔᑦᑎᒍᑦ 
ᐊᔾᔨᒋᓐᖏᑦᑐᐃᓐᓇᕆᐊᖃᖅᑕᕋᓗᐊᖓ ᑭᓯᐊᓂᓕ 
ᑕᑯᔪᒪᔭᕗᑦ ᑕᐃᒪᓐᓇᐃᑦᑐᑦᑕᐃᓐᓇᐅᕗᖅ ᓄᓇᕗᒥᒃ 
ᓴᓐᖏᑎᑦᑎᕙᓪᓕᐊᓂᖅ.  
 
(ᑐᓵᔨᑎᒍᑦ) ᐱᓕᕆᐊᔅᓴᕗᑦ ᐃᓕᖅᑯᓯᕗᓪᓗ 
ᐊᔾᔨᒌᓐᖏᐊᔾᔪᒃᑕᔅᓴᕆᔭᖓᑦ ᑐᕌᒐᕗᑦ ᑭᓯᐊᓂ 
ᓄᓇᕗᖃᕈᒪᓗᑕ ᓴᓐᖏᔪᒥᒃ. . .  
 
(ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥᐅᖑᓪᓗᑕ 
ᐱᓕᕆᖃᑎᒌᒋᐊᖃᕋᑦᑕ ᐃᓄᐃᑦ ᖃᓪᓗᓈᓪᓗ 
ᐱᓕᕆᖃᑎᒌᒋᐊᖃᕋᑦᑕ 
ᐱᓕᕆᖃᑎᒌᔭᕆᐊᖃᖅᑕᑦᑎᓐᓂᑦ. ᐊᒻᒪᓗᑦᑕᐅᖅ 
ᐃᑲᔪᖅᑐᖅᑕᐅᔭᕆᐊᖃᖅᖢᑕ ᒐᕙᒪᑐᖃᒃᑯᓐᓂᑦ 
ᐱᓕᕆᖃᑎᒋᕙᒃᑕᑦᑎᓐᓂᒃ ᐊᒻᒪᓗ ᐃᓄᐃᑦ 
ᑲᑐᔾᔨᖃᑎᒌᖏᓐᓂᒃ ᑕᒪᑐᒥᖓ ᐱᓕᕆᑎᓪᓗᑕ. 
ᓄᓇᖅᑲᑎᕗᑦ ᐃᑲᔪᖅᑐᐃᑎᒃᑲᓐᓂᕆᐊᖃᕋᑦᑎᒍ 
ᓄᓇᓕᒻᒥᐅᑦ ᑕᒪᑐᒥᖓ ᐱᓕᕆᑎᓪᓗᑕ ᐃᓐᓇᕆᔭᕗᑦ 
ᐊᒻᒪᓗ ᓱᕈᓰᑦ ᐊᖓᔪᖅᑳᖏᑦ, ᐱᓗᐊᖅᑐᒥᒡᓗ ᓱᕈᓰᑦ 
ᐃᓕᓐᓂᐊᖅᑏᓪᓗ, ᐱᓕᕆᐊᒃᓴᖃᖅᑐᐃᓐᓇᐅᒐᑦᑕ 
ᒫᓐᓇᐅᔪᖅ ᐊᒻᒪᓗ ᓯᕗᓂᕆᓂᐊᖅᑕᑦᑎᓐᓂ.  

(ᑐᓵᔨᑎᒍᑦ) ᐱᓕᕆᖃᑎᒌᒋᐊᖃᖅᑐᒍᑦ 
ᓄᓇᕗᒻᒥᐅᑕᐅᓗᑕ ᐃᓄᐃᑦ ᐊᒻᒪᓗ ᖃᓪᓗᓈᑦ. 
ᐱᓕᕆᖃᑎᖃᕆᐊᖃᖅᑐᒍᑦ ᐃᓚᒋᔭᑦᑎᓐᓂᑦ 
ᐃᑲᔪᖅᑐᖅᑕᐅᓪᓗᑕ ᒐᕙᒪᑐᖃᒃᑯᓐᓂᑦ, ᐃᓄᐃᑦ 
ᑲᑐᔾᔨᖃᑎᒌᖏᓐᓂᑦ. ᓄᓇᕗᒻᒥᐅᖑᖃᑎᒋᔭᕗᑦ 
ᐃᑲᔪᕆᐊᖃᕐᒥᔪᑦ ᑕᒪᔅᓱᒧᖓ ᐃᓐᓇᕆᔭᐅᔪᑦ 
ᐊᖓᔪᖅᑳᕆᔭᐅᔪᑦ, ᐱᓗᐊᖅᑐᒥᒃ ᓱᕈᓰᑦ 
ᐃᓕᓐᓂᐊᖅᑏᓪᓗ ᑕᒪᒃᑯᐊ ᑲᒪᒋᔭᐅᓂᐊᕐᒪᑕ 
ᐅᕙᑦᑎᓐᓄᑦ ᐅᓪᓗᒥ ᓯᕗᓐᓂᑦᑎᓐᓂᓗ. 
 
(ᑐᓵᔨᑎᒎᕈᓐᓃᖅᑐᖅ) ᐱᕕᒃᓴᖃᕐᓂᖅ 
ᑕᐅᑐᙳᐊᖅᑕᑎᓐᓂᒃ, ᓄᓇᕗᑦ ᑐᓂᓚᐅᖅᑕᖓ 
ᓄᓇᕗᒻᒥᐅᓐᓄᑦ 1999ᖑᑎᓪᓗᒍ, ᑎᑭᑦᑐᓐᓇᖅᑕᕗᑦ, 
ᐅᕙᒍᑦ ᐊᑐᓚᐅᖅᑐᑕ ᐃᓅᓪᓗᑕ, ᐊᒻᒪᓗ 
ᓄᓇᓕᖕᒥᐅᑕᐅᓪᓗᑕ. ᐱᓇᓱᒋᐊᖃᕋᑦᑕ ᑲᑐᔾᔨᓗᑕ, 
ᓯᕗᓂᒃᓴᑦᑎᓐᓂᒃ ᐊᓯᔾᔨᕐᐸᓪᓕᐊᔪᓂᒃ. ᐊᒻᒪᓗ 
ᑐᑭᓯᔭᕆᐊᖃᕋᑦᑕ ᐅᕙᑦᑎᓐᓄᑦ ᓈᒻᒪᒃᑎᓕᕐᓗᒍ 
ᐃᓄᐃᑦ ᑕᐃᒪᙵᑦ ᑕᐃᒪᓐᓇᐃᖏᓐᓇᖏᑦᑎᐊᕐᒪᑕ, 
ᐅᐹᕆᔭᕆᐊᖃᕋᑦᑎᒍ ᓇᖕᒥᓂᖅ 
ᐱᔪᓐᓇᕐᓯᕙᓪᓕᐊᓂᖅ ᐊᒻᒪᓗ ᐊᓯᑦᑎᓐᓂᒃ 
ᐃᑲᔪᖅᑕᐅᑦᑎᑐᐃᓐᓇᖏᓪᓗᑕ ᐃᓄᑐᐃᓐᓇᐅᑎᓪᓗᑕ, 
ᓄᓇᕗᒻᒥᐅᑦ ᓄᓇᓕᒻᒥᐅᑕᐅᑎᓪᓗᑕᓗ 
ᓄᓇᕗᒻᒥᐅᖑᑎᓪᓗᑕᓗ ᓯᕗᕚᕆᒐᑦᑎᒍ, ᑕᒪᓐᓇ 
ᓴᙱᓂᖅ (ᑐᓵᔨᑎᒎᕈᓐᓃᖅᑐᖅ) ᓯᕗᓂᒃᓴᕗᑦ 
ᑎᒍᒥᐊᕋᑦᑎᒍᑦ.  
 
(ᑐᓵᔨᑎᑯᑦ) ᐅᖃᖅᑎ, ᐱᕕᖃᖅᑎᑕᐅᓂᖅ, ᓄᓇᕗᒻᒥ 
ᓴᖅᑮᓚᐅᕐᓯᒪᔪᖓ ᓄᓇᕗᒻᒥᐅᓄᑦ 199ᖑᑎᓪᓗᒍ 
ᑎᒍᔪᓐᓇᖅᑕᕗᑦ, ᐅᕙᒍᑦ ᐃᓄᑑᓗᑕ ᓄᓇᓕᐅᓪᓗᑕ 
ᑭᐅᔭᕆᐊᖃᖅᑐᒍᑦ ᑕᒪᒃᑯᓂᖓ ᐊᓯᔾᔩᓗᑕ ᑕᒪᒃᑯᐊ 
ᐊᓯᔾᔨᖅᑐᓂᒃ ᑎᒍᓯᒐᔪᒻᒪᑕ ᐃᓄᐃᑦ ᑕᒪᒃᑯᐊ 
ᐃᓅᖃᑎᒌᓐᓂᖅ, ᓄᓇᖃᑎᒌᓐᓂᖅ, 
ᓄᓇᒻᒥᐅᑕᐅᓂᕐᓗ, ᓴᙱᓂᕐᐳᑦ ᓯᕗᓂᑦᑎᓐᓄ 
ᑭᖑᓂᑦᑎᓐᓃᖔᕐᐳᖅ. 
 
(ᑐᓵᔨᑎᒎᕈᓐᓃᖅᑐᖅ) ᓇᓪᓕᐅᓂᕐᓯᐅᕐᓂᕆᔭᕗᑦ 
ᐊᓕᐊᓇᐃᑦᑐᓪᓚᕆᐅᕗᖅ ᓄᓇᑖᕈᑎᒧᑦ 
ᐊᖏᕈᑎᐅᓚᐅᖅᑐᖅ ᐊᒻᒪᓗ ᐱᓕᕆᖃᑎᒌᖕᓂᖅ 
ᐃᓄᐃᑦ, ᖃᓪᓗᓈᓪᓗ ᐆᒪᑦᑎᐊᕐᐳᖅ ᒫᓐᓇ 
ᑕᐃᒪᐃᓚᐅᕐᒥᖕᒪᑦ 1999ᖑᑎᓪᓗᒍ.  
 
(ᑐᓵᔨᑎᒍᑦ) ᑕᒪᓐᓇ ᖁᕕᐊᓇᖅᑑᕗᖅ ᓇᓪᓕᖅᑐᖅ. 
ᑕᒪᓐᓇ  

ᓄᓇᑕᕐᓂᐅᔪ ᐊᖏᕈᑎᒃᑯᑦ ᐊᒻᒪᓗ ᐃᓄᐃᑦ 
ᓄᓇᑖᕐᓯᒪᙱᑦᑐᓪᓗ ᐱᓕᕆᖃᑎᒌᑦᑎᓪᓗᒋᑦ 1999 
ᐱᒋᐊᖅᑎᓪᓗᒍ.  
 
(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑎᐅᖃᑎᒃᑲ 
ᑭᒡᒐᖅᑐᕐᖢᒋᑦ ᐅᐱᒍᓱᒻᒪᕆᒃᐳᖓ, 
ᐃᓕᒌᖕᓂᕆᔭᑦᑎᓐᓂᒃ ᐱᓕᕆᖃᑎᒋᓂᕆᔭᑦᑎᓐᓂᒃ 
ᓄᓇᕗᒻᒥ ᓯᕗᒧᐊᑦᑎᑦᓯᑎᓪᓗᑕ ᐊᒻᒪᓗ 
ᓂᕆᐅᑦᑎᐊᕐᐳᖓ ᐱᓕᕆᖃᑎᒌᑦᓯᐊᕐᓂᐊᖅᑐᒍᑦ 
ᑕᕝᕙᓂ ᑲᑎᒪᕕᑦᑎᓐᓂ ᑲᒪᒋᔭᕆᕙᕋᓱᐊᖅᑎᓗᑕᐊ, 
ᐱᔭᕐᓂᖏᑦᑐᓂᒃ ᐊᒻᒪᓗ 
ᐊᖏᕈᑎᒋᓯᒪᓪᓚᕆᑦᑕᑎᓐᓂᒃ ᓄᓇᕗᒻᒥ.  
 
(ᑐᓵᔨᑎᒍᑦ) ᐅᖃᖅᑎ, ᑭᒡᒐᖅᑐᖅᑕᒋᑦ 
ᒥᓂᔅᑕᐅᖃᑎᒃᑲ ᓴᕆᒪᓯᑉᐳᒍᑦ 
ᐱᓕᕆᖃᑎᒌᒍᓐᓇᕋᑦᑕ ᓄᑖᖑᓪᓗᑕ 
ᓯᕗᒧᐊᑉᐸᓪᓕᐊᓂᕐᒧᑦ ᐱᓕᕆᖃᑎᒌᒍᓐᓇᕐᓂᐊᕋᑦᑕ 
ᒪᓕᒐᓕᐅᖅᑎᖃᑎᒌᑦᑐᒍᑦ ᑕᒪᒃᑯᐊ ᓄᓇᕗᑦᒥ 
ᑕᐅᑐᒍᒥᓇᖅᑐᑦ ᐱᔾᔪᑎᒋᓪᓗᒋᑦ.  
 
(ᑐᓵᔨᑎᒎᕈᓐᓃᖅᑐᖅ) ᓯᕗᓂᒃᓴᕗᑦ ᑲᑐᑎᓪᓗᒍ 
ᓴᓇᕙᓪᓕᐊᒐᑦᑎᒍ ᐅᑉᐱᕈᓱᖕᒪᕆᑉᐳᒍᑦ ᓄᓇᕗᒻᒥ.  
 
(ᑐᓵᔨᑎᒍᑦ) ᐅᖃᖅᑏ, ᓯᕗᓂᒃᓴᑦᑎᓐᓂ 
ᐱᕈᖅᑎᑦᑎᒐᑦᑕ ᐱᓕᕆᖃᑎᒌᓐᓂᒃᑯᑦ ᓄᓇᕗᒻᒥᓪᓗ 
ᐅᑉᐱᕈᓱᑉᐳᒍᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒎᕈᓐᓃᖅᑐᖅ): ᖁᔭᓐᓇᒦᒃ 
ᓯᕗᓕᖅᑎ. ᒥᓂᔅᑕᐃᑦ ᐅᖃᐅᓯᖏᑦ. ᒥᔅᑕ ᐲᑕᓴᓐ. 
 
ᐊᖓᔪᖅᑳᑉ ᐅᖃᐅᓯᖓ 002 - 3(2): 

ᖃᐅᔨᒃᑲᐃᓂᖅ ᑮᓇᐅᔭᖅᑐᕈᑎᒃᓴᓂᑦ 
ᒪᑐᐃᖅᓯᓛᕐᓂᕐᒥᒃ (ᐲᑕᓴᓐ) 

 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᒐᕙᒃᑯᓐᓂᖔᕐᓗᖓ ᑐᓴᖅᑎᑦᑎᔪᒪᒻᒥᔪᖓ  
ᒪᓕᒐᓕᐅᖅᑎᐅᖃᑎᒃᑲᓂ ᔫᓂ 4, 2009 ᓯᑕᒻᒥᕐᒥ 
2009-2010ᒥ ᓴᖅᑭᑎᑦᑎᔪᒫᕋᒪ  

ᑮᓇᐅᔭᖁᑎᒃᑎᓐᓂᒃ. ᑖᒃᑯᐊ 
ᓯᕗᓪᓕᕐᐸᐅᑎᑦᑐᒪᔭᕐᐳᓪᓗ ᓴᖅᑭᑎᓪᓗᒋᑦ 2009-
2010ᒥ. ᖁᔭᓐᓇᒦᒃ, ᐅᖃᖅᑎ. 
 

>>ᐸᑦᑕᒃᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃ ᐅᖃᐅᓯᖏᑦ. 
ᐱᑕᖃᕈᓐᓃᕐᐸᑦ, ᒫᓐᓇ ᓄᖅᑲᖓᑲᐃᓐᓇᕐᓂᐊᕋᑦᑕ 
ᑕᐃᒪ ᐊᑕᖏᑦᑎᐊᕐᓗᓯ ᑕᐅᕗᖓ ᓱᓪᓗᑯᑖᒧᑦ 
ᐱᓕᕆᔭᖅᑐᑲᐃᓐᓇᕐᓂᐊᕐᒥᒐᑦᑕ 
ᓴᖅᑭᑦᑎᔭᖅᑐᕐᓗᑕᓗ ᑖᑦᓱᒪ ᐊᔾᔨᓐᖑᐊᖓᓂᑦ 
ᐅᖃᖅᑎᐅᓚᐅᖅᑑᑉ ᒥᔅᑕ ᐲᑕ ᕿᓚᕝᕙᖅ. 
ᐅᑎᓐᓂᐊᕆᕙᕗᑦ ᓯᕙᓂᖅᑎᑕᐅᓕᖅᐸᑕ ᑖᒃᑯᐊ 
ᓯᕙᓂᕈᑎ.  
 

ᐃᖅᓱᒃᑎ. 
 

>>ᑲᑎᒪᓂᖅ ᓄᖅᑲᖅᑐᖅ 15:09ᒥ ᐊᒻᒪ 
ᐱᒋᐊᒃᑲᓐᓂᖅᑐᑎᓂ 15:59ᒥ 
 

ᐅᖃᖅᑎ: ᑲᑎᒪᔾᔪᑎᑦᑎᓐᓄᑦ ᐅᑎᕐᓗᑕ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒥᔅᑕ ᐅᑲᓕᖅ.  
 

ᑲᑎᒪᔾᔪᑎᒃᓴᖅ 4: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 001 - 3(2): 
ᐃᖅᑲᐅᒪᔪᓐᓇᑕᑦᑎᓐᓂᒃ ᑕᑯᓐᓈᕈᓐᓇᑦᓯᓂᕗᑦ 
(ᐅᑲᓕᖅ)  

ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, 
ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪᓗ 
ᓄᓇᕗᒻᒥᐅᑕᐅᔪᓕᒫᑦ. ᑕᐃᒪᐃᓛᒃ, ᑖᓐᓇ ᐊᕐᕌᒍ 
ᖁᓕ ᐊᓂᒍᕐᖓᑕ. ᐃᖅᑲᐅᒪᔪᓐᓇᑕᑦᑎᓐᓂ ᑕᕝᕙ 
ᑕᑯᓐᓈᕈᓐᓇᓯᒻᒥᒐᑦᑕ ᐅᓪᓗᒥ.  
 

ᑕᐃᒪᐃᒻᒪᑦ, ᐊᓪᓚᕝᕕᒋᓚᐅᖅᑕᓐᓂ 
ᖁᔭᓐᓇᒦᕋᔅᓴᖃᕋᒪ ᒪᕐᕉᓐᓂᒃ 
ᓂᕈᐊᖅᑕᐅᓯᒪᓂᑦᑎᓐᓂ 
ᐃᖅᑲᓇᐃᔭᖃᑎᖃᖃᑦᑕᕈᓐᓇᓚᐅᕋᒪ 
ᐃᓄᑦᑎᐊᕚᓗᓐᓂ ᐱᔪᒥᓇᖅᑐᓂᑦ 
ᐊᓚᒃᑲᐅᒪᑎᑦᑎᖃᑦᑕᓚᐅᖅᑐᑎᑦ ᐊᒻᒪᓗ ᑖᒃᑯᐊ 
ᐊᔅᓱᕈᓐᓇᑐᖅᓯᐅᖃᑦᑕᑎᓪᓗᖓ ᐅᕙᓐᓂ 
ᒪᑭᒪᑎᑦᑎᕙᓚᐅᖅᑐᑦ ᖁᔭᓐᓇᒦᕕᔾᔪᐊᕋᒃᑭᑦ.  

ᑖᒃᑯᐊ ᖁᕕᐊᓇᖅᑑᕙᓚᐅᖅᑐᓪᓗ ᐊᑐᕐᐸᓚᐅᖅᑕᕗᑦ 
ᐃᖅᑲᐅᒪᑦᑎᐊᕈᓐᓇᓯᒻᒥᒐᑦᑎᒍ ᐃᓅᓯᓕᒫᖅ. 
ᐅᓄᓗᐊᕐᖓᑕᐃᓛᒃ ᐃᓅᖃᑎᒃᑲ ᖁᔭᓐᓇᒦᕆᐊᒃᓴᖅ. 
ᐃᓚᐃᓐᓇᑯᓗᖏᑦ ᑕᐃᒍᒪᓇᒋᓪᓗ. 
 
ᑭᓯᐊᓂᓕ ᐅᖃᖅᑎᑦᑎᔨ, ᐅᓪᓗᒥ ᖁᔭᓐᓇᒦᕈᒪᒐᒪ 
ᑖᒃᑯᓂᖓ ᒥᓂᔅᑕᐅᖃᑎᒋᓚᐅᖅᑕᓐᓂᒃ ᒪᕐᕉᓐᓃᒃ 
ᒐᕙᒪᒋᓚᐅᖅᑕᑎᓐᓂᒃ. ᑖᒃᑯᐊ 
ᐃᓕᓴᕆᔭᐅᒋᐊᖃᕐᖓᑕ ᖁᔭᓐᓇᒦᕐᓗᑎᒍ 
ᐳᐃᒡᒍᑰᖏᓪᓗᑎᒃ.  
 
(ᑐᓵᔨᑎᒍᑦ) ᐱᒋᐊᕈᑎᒋᓂᐊᖅᑕᒃᑲ ᑕᐃᑲᓂ 
ᐱᖓᖕᓇᖓᓂ ᓄᓇᑦᓯᐊᕐᒥ ᒥᓂᔅᑕᐅᓚᐅᖅᑐᑦ 
ᐃᓅᓯᓕᕆᔨᒃᑯᓐᓄᑦ ᖁᔭᓐᓇᒦᕐᑐᒍ ᑖᓄᑦ ᕼᐊᕕᐅᔭᖅ 
ᖃᐅᔨᒪᙱᑦᑐᒍ ᑕᑯᒋᐅᓚᐅᖅᓯᒪᔭᕋ ᒥᓂᔅᑕᙳᕐᒪᑦ 
ᑭᓯᐊᓂ ᐃᓄᑦᓴᐅᓂᖓ ᑕᒪᓐᓇ ᐃᓄᑦᓴᐅᓂᖓᓄᑦ 
ᐱᓕᕆᔾᔪᑎᔪᓐᓇᑦᑎᐊᓚᐅᖅᑐᖓ ᖁᓪᓗᖅᑑᕐᒥᐅᓂᒃ.  
 
ᐱᔪᓐᓇᕈᒪ ᑕᐃᓐᓇ, ᐅᖃᖅᑏ, ᒪᒥᓴᕐᕕᒃ ᐱᖓᓐᓇᕐᒥ 
ᓄᓇᕗᒻᒥ ᓄᓇᕗᑦ ᐱᖓᖕᓇᖓᓂ ᒪᒥᓴᕐᕕᐅᔪᖅ 
ᑖᓄᑦ ᕼᐊᕕᐅᔭᕐᒥ ᐊᑦᑎᕋᔭᖅᑕᕋ. ᖁᔭᓐᓇᒦᕐᐸᕋ 
ᑖᓄᓪ ᖃᑕᙳᑎᒌᓪᓗ ᐃᓅᖃᑎᒋᔪᓐᓇᖅᓯᒪᒐᒃᑭᑦ 
ᓄᓇᕗᒻᒥ.  
 
ᐊᒻᒪᓗ ᑖᓐᓇ ᓯᕗᓕᖅᑎᒋᓚᐅᖅᑐ 
ᑐᖏᓕᕆᓚᐅᖅᖢᒍ ᐃᖃᓗᑦᑑᑦᑎᐊᕐᒥᐅᑕ ᖃᐅᔨ 
ᐊᓯᐊᓂ ᓄᓇᒥᙶᖅᑑᒐᓗᐊᖅ ᑕᐅᕙᓂᒃ 
ᖃᐅᔨᒪᓂᖃᑦᑎᐊᓚᐅᕐᒪᑦ ᑕᒪᒃᑯᓂᖓ 
ᒥᓂᔅᑕᐅᓪᓗᓂ ᖃᐅᔨᒪᔭᐅᔭᕆᐊᓕᖕᓂᒃ 
ᓯᕗᓪᓕᕐᐹᓂᒃ ᐅᑭᐅᓂᒃ ᖄᖏᖅᓯᒪᔪᓂᒃ. ᑕᐃᒪᓐᓇ 
ᖁᔭᓐᓇᒦᒃ ᐱᓕᕆᔾᔪᔾᔨᓚᐅᕋᕕᑦ ᓄᓇᕗᒻᒥᐅᓂᒃ. 
 
(ᑐᓵᔨᑎᒎᕈᓐᓃᖅᑐᖅ) ᑖᓐᓇᓗ ᔮᒃ ᐊᓇᕈᐊᖅ  

ᐊᑯᓂᐊᓗᒃ ᑲᑎᒪᔨᐅᖃᑦᑕᓚᐅᖅᑐᖅ ᐃᒫ 
ᖃᐅᔨᒪᓂᖏᑦ ᐊᑐᑦᑎᐊᖅᑐᓂᒋᑦ 
ᐃᓕᔪᓐᓇᓚᐅᕐᒥᒻᒪᑦ ᑳᑉᓇᑦᒧ ᐊᒻᒪᓗ ᐅᑉᐱᕆᔭᖏᑦ 
ᒐᕙᒪᖃᑦᑎᐊᕆᐊᖃᕐᓂᖓ ᑐᑯᓐᓈᕐᓂ. 
 
ᐅᖃᖅᑎ: ᒪᒥᐊᓇᖅ, ᒥᔅᑕ ᐅᑲᓕᖅ. ᓯᕿᕐᖑᔭ 
ᓱᒃᑲᐃᓕᑲᐃᓐᓇᕐᒪᑦ ᐅᖃᐅᓯᒃᓴᑎᑦ ᐃᓱᓕᑦᑐᒪᒍᕕᒋᑦ 
ᐊᖏᖅᑕᐅᔭᕆᐊᖃᓕᕐᒥᒐᕕᑦ ᑖᒃᑯᓄᖓ 
ᓂᕈᐊᖅᑕᐅᖃᑎᒋᓯᒪᕙᓐᓄᑦ, ᒥᔅᑕ ᐅᑲᓕᖅ. 
 
ᐅᑲᓕᖅ: ᐅᖃᖅᑎᑦᑎᔨ, ᐳᐃᒍᑲᐃᓐᓇᒻᒪᕆᒃᑲᒪ 
ᖁᕕᐊᓱᒧᑦᑕᐅᖅ ᐊᖏᖅᑕᐅᒍᓐᓇᕈᒪ 
ᐱᔭᕇᕋᓱᒍᒪᒐᓗᐊᖅᑐᖓ ᐅᖃᖅᑎᑦᑎᔨ, 
ᓂᕆᐊᖅᑕᐅᖃᑎᒋᓯᒪᔭᓐᓂ. ᖁᔭᓐᓇᒦᒃ, 
ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᐃᓕᔅᓯᓐᓄᓕᒫᑦ ᐊᐱᕆᒻᒪᑦ 
ᐊᖏᖅᑕᐅᔪᒪᓪᓗᓂ ᑖᒃᑯᐊ ᐅᖃᐅᓯᑦᓴᓂᒃ 
ᐱᔭᕇᕈᓐᓇᕈᒪᓪᓗᓂᒋᑦ ᐊᒃᑳᖅᑐᖃᕐᐹ? 
ᐋᒃᑳᖅᑐᖃᙱᒻᒪᑦ, ᐱᔭᕇᕋᓱᒃᑭᑦ ᒥᔅᑕ ᐅᑲᓕᖅ. 
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪ 
ᓂᕈᐊᖅᑕᐅᖃᑎᒋᓯᒪᔭᒃᑲ.  
 
ᑖᓐᓇᐃᓚ ᔮᒃ ᐊᓇᕈᐊᖅ ᐅᕙᓐᓂ 
ᐊᔭᐅᕐᓰᓐᓇᓚᐅᕐᖓᑦ ᖁᔭᓐᓇᒦᖅᑕᕋ ᐃᒫᒃ 
ᐃᑲᔫᑎᖃᕐᐸᓚᐅᕐᖓᑕ ᐃᒫ ᐃᑲᔫᑎᖃᕐᐸᓚᐅᕐᖓᑕ 
ᑖᒃᑯᐊ ᐊᔭᐅᕈᑎᖏᑦ ᒐᕙᒪᒋᔭᑦᑎᓐᓄᑦ ᐊᒻᒪᓗ 
ᓴᙱᑦᑎᕆᐊᕈᑕᐅᓪᓗᑎᒃ ᒐᕙᒪᒋᔭᑦᑎᓐᓄᑦ. ᑖᓐᓇᓗ 
ᐅᓪᓗᒥ ᑕᐃᒪᐃᖏᓐᓇᖅᑐᑯᓘᓪᓘᓂ, 
ᖃᓄᐃᒋᙱᑦᑎᐊᖅᑕᕋ ᖁᔭᒋᑐᐃᓐᓇᖅᑕᕋ. 
ᐅᑉᐱᕆᔭᒥᓂᒃ ᐊᔭᐅᖅᓯᑦᑎᐊᕋᓱᖕᒪᑦ. ᑖᓐᓇᓗ 
ᐃᓅᓂᕋ ᐊᑐᖅᑐᒍ ᖃᓄᖅ 
ᐃᓱᒪᒋᔪᓐᓇᐃᖅᓯᒪᑦᑎᐊᖅᑕᕋ 
ᐃᓱᒪᒋᑲᒻᒪᙱᑦᑎᐊᖅᑕᕋ. ᖁᔭᓐᓇᒦᕕᔪᐊᖅᑕᕋ 
ᓄᓇᕗᒻᒥᐅᑕᓄᑦ.  
 
ᑖᓐᓇᓗ ᒪᓃᑦᑐᖅ ᑖᒻᓴᓐ ᐅᕙᒍᑦ 
ᒐᕙᒪᖓᓅᓚᐅᖅᓯᒪᒻᒥᔪᖅ ᑳᕙᓂᑦᒦᖃᑦᑕᖅᓯᒪᓪᓗᓂ 
ᓯᕗᓂᕆᔭᑦᑎᓐᓂ. ᑖᓐᓇ ᖃᐅᔨᒪᓂ 
ᐊᑑᑎᖃᓚᐅᕕᔪᐊᓚᐅᕐᒥᔪᖅ. ᐃᒫᑦᑕᐅ 
ᐅᑉᐱᕈᓱᓐᓂᖏᑦ ᓴᙱᑦᑎᐊᖅᑐᑎᒃ 
ᐊᔭᐅᖅᓯᒍᓐᓇᑎᐊᖅᑐᓂ ᑖᓐᓇ 
ᐃᓕᔾᔪᑎᒋᕕᔾᔪᐊᓚᐅᖅᑕᕋ ᖃᓄᑐᐃᓐᓇ ᐅᒃᐱᕆᔭᐃᑦ 
ᒪᑭᒪᑦᑎᐊᕐᓗᑎ ᐊᔭᐅᕆᐊᖃᖅᖃᑎ. 
ᖁᔭᓐᓇᒦᕕᔪᐊᖅᑲᕋ ᑖᓐᓇ ᓄᓇᕗᑦᒧᑦ, 
ᐊᑑᑎᖃᓕᓚᐅᕐᖓᑦ ᓯᕗᓂᑦᑎᓐᓂ.  
 

ᑖᓐᓇ ᑕᒫᓃᖃᑎᒋᓕᖅᑕᕋ ᔭᐃᒥᓯ ᐊᕐᕚᕐᓗᒃ 
ᓯᕗᓂᖓᓂᑦᑕᐅ ᒐᕙᒪᒦᖃᑦᑕᓚᐅᕐᒥᔪᖅ ᐊᒻᒪᓗ 
ᑖᓐᓇ ᐃᑲᔫᑎᒋᕕᔾᔪᐊᓚᐅᖅᑕᕗᑦ ᓄᑖᖑᓪᓗᑕ. 
ᐊᔅᓱᕈᑦᑎᐊᖅᑐᓂ ᐃᓕᓐᓂᐊᖅᑐᓕᕆᓂᕐᒥ 
ᒥᓂᔅᑕᐅᓚᐅᕐᖓᑦ ᕿᓚᒥᑯᓘᓚᐅᖅᑑᒐᓗᐊ 
ᑕᐃᑲᓃᑦᑐᓂ ᑭᓯᐊᓂ ᑖᒃᑯᐊ ᐋᖅᑭᔅᓱᓚᐅᖅᑕᖏᑦ 
ᐊᑐᓕᑦᑎᐊᓚᐅᖅᑕᕗᑦ.  
 
ᐃᒫᖏᓛᒃ ᒪᒃᑯᓐᓂᕋ ᑕᑯᓐᓈᖅᑐᒍ ᐅᓪᓗᒥ 
ᓯᕗᓂᑦᑎᓐᓂ, ᐃᒫ ᖃᓄᑐᐃᓐᓇᑦᑎᐊᖅ 
ᒪᓕᑦᑑᔮᓲᖑᒻᒪᑕ ᐊᔅᓱᕈᕐᓇᕐᓃᑦ ᐃᓛᓐᓂᒃᑯᑦ. ᑕᐃᒫ 
ᑕᕝᕙ ᑕᑯᓐᓇᖃᑎᒋᑦᑎᐊᑲᐃᓐᓇᐸᑦᑕᕋ 
ᐊᔅᓱᕈᕐᓇᑐᔅᓯᐅᓕᕋᐃᒻᒪᑦ. ᑭᓯᐊᓂᓕ ᑖᓐᓇ ᔭᐃᒥᔅ 
ᖃᓄᑐᐃᓐᓇᑦᑎᐊᖅ ᐊᑭᒋᐊᕈᓐᓇᕐᖓᑦ. ᑖᓐᓇ 
ᓇᒧᑐᐃᓐᓇᑦᑎᐊᖅ ᓄᓇᓕᒻᒨᕋᐃᒐᓗᐊᕐᖓᑦ 
ᓂᕈᐊᖅᑕᐅᖏᓐᓇᓲᖑᒻᒪᑦ. ᐊᔪᓐᖏᓐᓂᖓ 
ᓴᖅᑭᔮᖅᑯ. ᖁᔭᓐᓇᒦᒃ, ᔭᐃᒥᓯ.  
 
ᑕᐃᓐᓇᓗ ᐲᑕ ᑲᑦᑐᒃ, ᑕᕝᕙᓂ 
ᐃᖅᑲᓇᐃᔭᖃᑎᒌᓐᓇᓚᐅᕐᒥᔭᕋ, 
ᖁᔭᓐᓇᒦᑦᑎᐊᖅᑐᒍᓗ. ᓄᓇᕗᓪᓕ 
ᐸᐃᑉᐹᒦᑐᐃᓐᓇᑎᓪᓗᒍ 
ᐃᖅᑲᓇᐃᔭᖃᑎᒋᓕᓚᐅᖅᓯᒪᒐᒃᑯ ᐲᑕ ᑲᑦᑐ 
ᓄᓇᑖᕋᓱᑦᑎᓪᓗᑕ, ᐃᒫᒃ ᐊᓚᒃᑲᐅᒪᑎᓐᓇᒍ ᓱᓕ. 
ᑖᓐᓇ ᐃᓚᒋᓕᐅᑎᒍᓐᓇᓚᐅᕐᖓᑦ Cabinet-ᑎᓐᓄᑦ, 
ᖁᔭᓐᓇᒦᕕᔾᔪᐊᓚᐅᖅᑕᕋ. ᐃᒫᒃ ᒥᑭᔪᑯᓗᒻᒥᑦ 
ᓄᓇᓕᒻᒦᖔᖅᑐᓂ 
ᐊᔅᓱᕈᕐᓇᑐᔅᓯᐅᖏᓐᓇᕈᔪᑦᑎᓪᓗᒍ. ᐃᓄᐃᑦ 
ᐃᓕᖅᑯᓯᖓᓂᑦ ᐊᑐᓕᖅᑎᑦᑎᒐᓱᐃᓐᓇᓚᐅᕐᖓᑦ 
ᒐᕙᒪᒋᔭᑦᑎᓐᓂ ᐊᖅᑯᑕᐅᑦᑎᐊᖁᓪᓗᒍ. ᐃᒫᒃ 
ᐱᓐᓂᔭᑦᑎᐊᖃᑦᑕᓚᐅᖅᑐᖅ, 
ᐅᖃᐅᔾᔩᓐᓇᔮᑦᑎᐊᐸᑦᑐᓂ 
ᐊᔅᓱᕈᕐᓇᑐᔅᓯᐅᓕᕋᐃᒐᓗᐊᕋᒥᓗ ᐃᒫᒃ 
ᐃᑲᔪᖃᑎᒋᒐᓱᐊᖏᓐᓇᖅᐸᓚᐅᖅᑐᖅ. 
ᖁᔭᓐᓇᒦᖅᐹᓗᒃ ᑲᑐᑯᑦᑑᒃ, ᑕᐃᒫᒃ ᑕᐃᕙᓚᐅᕋᒃᑯ.  
 
ᐅᓛᔪ ᐊᑭᓱᒃ, ᐃᓛᓪᓕ ᑕᐃᓐᓇ 
ᑕᐃᔭᐅᕙᓚᐅᖅᑕᐅᖅ ᐅᓗᔪᒃ, ᐱᕙᓪᓕᐊᔪᒃᑯᑦ. ᑖᓐᓇ 
ᒪᒃᑯᓛᑯᓘᓚᐅᕐᖓᑦ ᓯᕗᓪᓕᕐᒥ ᒐᕙᒪᐅᑎᓪᓗᑕ. 
ᐃᒫᓪᓗ ᑲᔪᓯᒍᓐᓇᓚᐅᖅᑐᓂ ᐊᐃᑉᐸᖓᓄᑦ. ᐃᒫᒃ, 
ᐃᖅᑲᐃᑎᑉᐸᓚᐅᕐᖔᖓ ᒥᓂᔅᑕᐅᓂᕐᒥᑦ ᑖᓐᓇ 
ᓴᓂᕌᑐᐃᓐᓇᑲᐃᓐᓇᖅᑑᔮᖅᐸᓚᐅᕐᖓᑦ ᐃᓅᓯᑯᓗᐊ 
ᖃᑕᓐᖑᑎᖏᑦ ᓇᓪᓕᒋᓪᓗᒋᑦ. ᑖᓐᓇ ᑕᕝᕙ 
ᖁᕕᐊᒋᕙᓚᐅᖅᑕᕋ ᐃᒫᒃ, 
ᒥᓂᔅᑕᐅᒐᓗᐊᕐᓗᓂᑦᑕᐅᖅ ᑭᓯᐊᓂᑦᑕᐅᖅ  
ᐃᓅᓯᖃᕆᐊᖃᕋᑦᑕ.  

ᓄᓇᓕᕋᓛᒦᑦᑐᑯᓘᓪᓗᓂᓗ ᐃᓚᖓᓂ ᑭᒡᒐᑐᖅᑐᓂ 
ᐊᔭᐅᖅᑐᐃᕕᔾᔪᐊᕙᓚᐅᕐᒥᔪᖅ 
ᓄᓇᓕᕋᓛᒥᖑᖃᑎᖏᑦ ᓄᓇᕗᒻᒥ 
ᓴᖅᑭᕐᕕᐅᒃᑲᓐᓂᖁᓪᓗᒋᑦ. ᓇᑯᕐᒦᒃ ᐅᓛᔪᖅ ᐊᒻᒪᓗ 
ᖃᑕᓐᖑᑎᑯᓗᑦᑎᑦ.  
 
ᑕᐃᓐᓇᓗ ᐅᖃᖅᑎᑦᑎᔨᑯᓗᒋᓚᐅᖅᑕᕗᑦ, ᐲᑕ 
ᕿᓚᕝᕙᖅ, ᓄᓇᖅᑲᑎᒥᓂᑯᓗᒋᓪᓗᒍ ᐊᒻᒪᓗ 
ᖃᐅᔨᒪᓚᐅᖅᑐᒍ ᒐᕙᒪᑖᓚᐅᓐᖏᓂᑦᑎᓐᓂ. ᐃᒫᒃ 
ᐃᓕᕋᓇᕋᓂ ᐱᖃᓐᓃᓇᑦᑎᐊᖅᑐᓂ, 
ᐃᖅᑲᓇᐃᔭᖃᑎᒋᑦᑎᐊᖅᐸᓚᐅᕋᒃᑯ ᐊᑯᓂ 
Cabinet-ᒦᖃᑎᒋᓪᓗᒍ. ᐃᒫᒃ, ᐊᔅᓱᕈᑦᑎᐊᖅᑐᒥ 
ᒐᕙᒪᑎᓐᓂ ᐊᐅᓚᑦᑎᐊᖁᔨᓪᓗᓂ ᓄᓇᕗᒻᒥᐅᑕᐅᓄᑦ 
ᑕᐃᒫᒃ ᑐᕌᕈᑎᒋᕙᓚᐅᕐᖓᒍ. ᑭᓯᐊᓂᑦᑕᐅᖅ 
ᐊᔅᓱᕈᕐᕕᔾᔪᐊᖅᐸᓚᐅᖅᑐᖅ ᖃᑕᓐᖑᑎᑯᓗᖏᑦ. 
ᓄᓇᕗᖃᕋᓗᐊᖅᑎᓪᓗᑕ ᑕᒪᒃᑯᐊ 
ᐅᐸᐃᓐᓇᐸᒃᑲᑦᑎᒍ ᐃᓚᒌᑯᓘᓪᓗᑕ. ᑖᓐᓇ ᑕᕝᕙ 
ᐃᒫᒃ ᐃᑉᐱᓐᓇᖅᓯᒋᕕᔾᔪᐊᖅᐸᓚᐅᖅᑕᕋ. 
ᓇᓪᓕᒋᑦᑎᐊᖅᑲᕗᑦ ᐃᓚᑯᓗᖏᓪᓗ ᐊᒻᒪᓗ 
ᖁᕕᐊᓱᖃᑎᒋᑦᑎᐊᕈᒪᓛᖅᑕᕗᑦ ᓯᕗᓂᑦᑎᓐᓂ.  
 
ᖃᐅᔨᒪᓪᓗᒍᓗ ᐃᖃᓪᓕᐊᖃᑎᒋᔪᒻᒪᐅᕙᒃᑯᒃᑯ 
ᓄᓇᑦᑎᓐᓅᕋᐃᒐᑦᑕ. ᓯᕗᓂᑦᑎᓐᓂ 
ᑕᐃᒪᐃᖃᑎᒋᓛᕐᒥᔭᕋ ᐊᒻᒪᓗ ᓄᓕᐊᖓ 
ᐅᖃᐅᑎᑦᑕᐅᑎᒋᕙᕋ ᕉᓯ ᖃᓪᓗᓈᓅᖃᑎᒋᓛᕋᒃᑯ 
ᑕᒫᓂ ᓯᕗᓂᑦᑎᐊᑎᓐᓂ Golf-ᖃᑎᒋᔭᖅᑐᕐᓗᒍ. 
ᖃᓄᐃᒋᔭᐅᔪᒪᓐᓇᖓ ᑕᐃᒪᐃᑎᓪᓗᑕ. ᖁᔭᓐᓇᒦᒃ, 
ᐲᑕ.  
 
(ᑐᓵᔨᑎᒍᑦ) ᒥᔅᑕ ᐃᐊᑦ ᐲᑯᒧᑦ, ᑖᓐᓇ ᒐᕙᒪᒃᑯᓐᓂ 
ᐱᓕᕆᔨᓂᖓ ᐅᔾᔨᕐᓇᓗᐊᓚᐅᖅᑐᖅ ᑕᒪᓐᓇ 
ᑕᒪᒃᑯᐊ ᐊᔅᓱᕈᕐᓇᖅᑐᑦ 
ᐃᓱᒪᒋᓗᐊᖅᑕᐃᓕᒐᓱᔅᓱᓂᒋᑦ ᓱᕐᓗ ᑕᐃᓐᓇ 
ᐃᖃᓗᓐᓂ ᑎᑎᕋᖅᓯᒪᔪᖅ ᐃᖃᓗᐃᑦ 
ᐋᓐᓂᐊᕐᕕᖓᓚᓯᒪᔪᖅ ᐋᖅᑭᐅᒪᑦᑎᐊᖏᑎᓪᓗᒍ 
ᑕᐃᒪᓐᓇ ᐅᔾᔨᕐᓇᓗᐊᓚᐅᕐᒪᑦ. ᑕᒪᓐᓇ 
ᐊᔪᓐᖏᓐᓂᕆᔭᐃᑦ ᑕᐃᒪᓐᓇ ᐱᔪᒪᓐᓇᖅᐳᖅ.  
 
>>ᐋᓕᖅᑐᑦ 
 
ᖁᕕᐊᓇᖅ ᐱᓕᕆᖃᑎᖃᑦᑎᐊᓚᐅᕋᕕᑦ ᐅᕙᑦᑎᓐᓂ. 
ᑐᒡᓕᐊᓂ ᒪᓕᒐᓕᐅᖅᑎᐅᓕᖅᑎᓪᓗᑕ ᓄᑖᓂᑦ 
ᓴᖅᑭᖅᑐᖃᓚᐅᕐᒥᔪᖅ ᒪᓕᒐᓕᐅᖅᑎᓂᑦ  
ᒥᓂᔅᑕᒡᒍᑎᓂᓪᓗ. ᑖᒃᑯᐊ ᐃᖅᑲᐅᒪᔪᒪᔭᒃᑲᑦᑕᐅᖅ.  
 

(ᑐᓵᔨᑎᒎᕈᓐᓃᖅᑐᖅ) ᑕᐅᕙᓐᖓᑦᑕᐅᖅ 
ᐅᐊᓕᓐᓂᕐᒥᑦ, ᓕᐅᓇ ᐊᒡᓘᒃᑲᑯᓗᒃ, ᐅᕙᑎᓐᓄᑦ 
ᐃᓚᐅᓕᓚᐅᕐᒥᔪᖅ ᒪᒃᑯᑦᑐᓂᑦ ᐊᒻᒪᓗ ᓄᑖᓂᑦ 
ᐃᓱᒪᔅᓴᖅᓯᐅᕈᑎᔅᓴᓂᑦ ᓇᔅᓴᖅᑐᓂ. ᒪᒃᑯᓛᖑᓪᓗᓂ 
ᑕᐃᒫᓪᓗ ᐊᔅᓱᕈᕕᐅᑎᑉᐸᓚᐅᖅᑐᖅ ᐅᑉᐱᕆᔭᒥᓂᒃ. 
ᑖᓐᓇ ᓯᓚᑐᔪᖅᐸᑯᓗᒃ ᐊᒻᒪᓗ ᐊᔅᓱᕈᖅᐸᑦᑐᓂ 
ᐃᖅᑲᓇᐃᔮᒥᓂᒃ. ᖁᔭᒋᕕᔾᔪᐊᖅᑲᕋ ᑖᓐᓇ ᑖᒃᑯᓄᖓ 
ᒐᕙᒪᑐᖃᒃᑯᓐᓄᑦ ᒥᓂᔅᑕᐅᖃᑕᐅᓕᕐᖓᑦ. 
ᖁᐊᓇᖅᑯᑎᑦ ᐊᒻᒪᓗ ᐃᖅᑲᓇᔭᑦᑎᐊᖏᓐᓇᕆᑦ.  
 
(ᑐᓵᔨᑎᒍᑦ) ᓚᕖᓐᓂᐊ ᐸᕋᐅᓐ, 
ᐱᓕᕆᖃᑦᑕᓚᐅᖅᑐᑎᑦ ᐃᒪᓐᓇ ᐱᓕᕆᑦᑎᐊᔪᓂᒃᑯᑦ 
ᑕᒪᓐᓇ ᒥᓂᔅᑕ ᓯᕗᓕᖅᑎᐅᓪᓗᖓ 
ᑐᖏᓕᕆᓚᐅᖅᓯᒪᔭᒋᑦ ᐊᒻᒪᓗ 
ᐱᓕᕆᖃᑎᒋᑦᑎᐊᖃᑦᑕᓚᐅᖅᐸᒋᑦ. ᒥᓂᔅᑕᐅᔪᒥᒃ 
ᑕᐃᒪᓐᓇ ᐱᓕᕆᖃᑎᖃᖃᑦᑕᖅᓯᒪᓂᑰᓪᓗᖓ 
ᐱᐊᓂᒃᓯᑦᑎᐊᕈᓐᓇᓚᐅᖅᐳᒍᑦ ᑲᖏᕐᖠᓂᕐᒥᐅᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᑕᐃᒃᑯᐊ ᐱᓕᕆᔾᔪᑦ 
ᐃᓇᖏᖅᓯᒪᔪᑦ ᐃᓕᖕᓂᒃ ᐃᒃᐱᒋᕙᒃᑲ.  
 
(ᑐᓵᔨᑎᒎᕈᓐᓃᖅᑐᖅ) ᑖᓐᓇᓗ ᑕᐃᕕᑎ ᓯᒪᐃᓚᒃ 
ᐃᒫᒃ ᐱᕙᓪᓕᐊᔪᓕᕆᓂᕐᒥᒃ, ᑮᓇᐅᔭᓕᐅᕋᓱᐊᕐᓂᕐᒥᒃ 
ᑲᒪᑦᑎᐊᕈᒪᓪᓗᓂ ᒐᕙᒪᒋᔭᑦᑎᓐᓄᑦ 
ᐃᓚᐅᔪᒪᓚᐅᕐᖓᑦ ᑭᓯᐊᓂᑦᑕᐅᖅ 
ᐃᖅᑲᐅᒪᔭᐅᑲᒻᒪᓕᕐᒥᔪᖅ ᐊᔅᓱᕉᑎᒋᕙᓚᐅᖅᑕᖓᓄᑦ 
ᑕᒪᓐᓇ ᐊᑐᖅᐸᒃᑲᑦᑎᒍ ᓂᕈᐊᖅᑕᐅᓯᒪᓪᓗᑕ. 
ᑭᓯᐊᓂᓕ ᐃᓕᓴᕆᔭᐅᒃᑲᓐᓂᖁᔭᕋ ᐃᒫᒃ 
ᑮᓇᐅᔭᓕᐅᕋᓱᐊᕐᓂᒃᑯᑦ ᓄᓇᕗᓕᒫᒥᑦ 
ᐃᑲᔪᕕᔾᔪᐊᓚᐅᕐᖓᑦ ᖃᑭᑎᑦᑎᓯᐊᖅᑐᓂ ᓄᓇᕗᒻᒥ. 
ᐊᓪᓛᑦ ᖁᓛᓃᓕᓚᐅᖅᑐᒍᑦ ᐋᓪᐴᑕ 
ᑮᓇᐅᔭᓕᐅᕋᓱᐊᕐᓂᖏᓐᓂᑦ. ᑕᐃᒪ ᑕᕝᕙ 
ᖁᔭᒋᑦᑎᐊᖅᑲᕋ ᐅᕙᑦᑎᓐᓂᑦ 
ᖃᑭᑎᑦᑎᒋᐊᒃᑲᓐᓂᓚᐅᕐᖓᑦ ᒐᕙᒪᐅᓪᓗᑕ. 
ᒪ’ᓇᓗᐊᕕᒃ, ᑕᐃᕕᑦ ᐊᒻᒪᓗ ᐃᓚᓕᒫᑎᑦ. 
ᐅᐱᒋᑦᑎᐊᖅᑲᓯ.  
 
ᑕᐃᓐᓇᓗ ᐸᑎᖅ ᓇᑦᑎᖅ ᐃᓚᓕᐅᑎᓚᐅᕐᒥᒻᒪᑦ 
ᑭᖑᓪᓕᕆᓕᖅᑕᑎᓐᓂᑦ ᑭᓯᐊᓂᓕ  

ᒐᕙᒪᐅᓵᖁᓕᖅᑎᓪᓗᑕ. ᐃᒫᑦᑕᐅᖅ 
ᐊᓐᖑᑎᑲᐅᖅᑐᒍᓐᓇᓚᐅᖅᑐᖅ 
ᑲᑎᒪᔾᔪᑎᔅᓴᕆᓂᐊᖅᑕᑎᓐᓄᑦ ᐃᒫᒃ ᐱᔭᔅᓴᑎᓐᓂᑦ 
ᐃᑲᔪᑦᑎᐊᖅᑐᓂ ᐊᒻᒪᓗ ᐊᔭᐅᖅᓯᑦᑎᐊᕋᓱᑦᑐᓂ. 
ᑕᑯᖃᑦᑕᓂᐊᖅᑐᑎᖃᐃ ᑕᒪᒃᑯᐊ ᓚᐃᓴᒋᓕᖅᑕᕗᑦ 
ᐊᓚᒃᑲᖅᑎᑕᐅᓚᐅᖅᑐᑦ ᑖᔅᓱᒪ ᐸᑎᖅ ᓇᑦᑎᖅ 
ᐊᔭᐅᕕᔾᔪᐊᖅᑐᓂᒋᑦ ᐊᓚᒃᑲᖅᑎᒐᓱᓚᐅᖅᑕᖏᑦ 
ᐊᒻᒪᓗ ᑕᐃᒃᑯᐊ ᐊᓚᕝᕕᐅᔪᑦ ᐊᐅᓚᑦᑎᐊᕈᓐᓃᕐᖓᑕ 
ᓅᑎᕆᔪᓐᓇᓚᐅᕐᒥᔭᖏᑦ. 
ᓂᕈᐊᖅᑕᐅᓯᒪᒐᓗᐊᖅᑐᓂᓗᑦᑕᐅᖅ 
ᓄᓇᓕᕋᓛᒥᐅᑕᐅᓗᓂ ᐊᓚᕝᕕᒻᒥᒃ ᓄᓇᓕᖓᓄᑦ 
ᐃᓕᓯᔪᓐᓇᖅᓯᔪᒻᒥᔪᖅ, ᓴᓪᓕᒧᑦ. ᖁᔭᓐᓇᒦᕕᔾᔪᐊᖅᑲᕗᑦ 
ᑕᐃᒪ ᐊᔅᓱᕈᖅᑐᓂᑦᑕᐅᖅ ᓄᓇᕗᒻᒧᑦ 
ᐃᑲᔫᑎᖃᕈᓐᓇᓚᐅᕐᖓᑦ. 
 

ᑕᐃᓐᓇᓗ ᐹᓇᐸᔅ ᐃᒫᒃ, ᕿᓚᒥᐅᓂᖅᐹᑯᓘᔮᖅᑐᓂ 
ᐃᓚᓕᐅᑎᑲᐃᓐᓇᓚᐅᖅᑑᒐᓗᐊᖅ 
ᐱᔭᕇᖅᐸᓪᓕᐊᓕᖅᑎᓪᓗᑕ ᑭᓯᐊᓂᑦᑕᐅᖅ 
ᐃᑲᔫᑎᓂᑦ ᓇᔅᓴᕋᓱᓚᐅᕐᒥᔪᖅ. ᑕᐃᒃᑯᐊ 
ᐃᖅᑲᓇᐃᔭᖅᑎᕗᑦ ᓄᑖᒥᒃ ᑳᓐᑐᕌᒃᒥᒃ 
ᐊᖏᖃᑎᒋᔪᓐᓇᓚᐅᕋᑦᑎᒍ 
ᐱᔭᕇᖅᐸᓪᓕᐊᓕᖅᑎᓪᓗᑕ ᑕᐃᓐᓇ 
ᒥᓂᔅᑕᐅᑎᓪᓗᒍ. ᐅᓪᓗᒥ ᑖᒃᑯᐊ ᑕᒡᒐ ᒐᕙᒪᒋᔭᕗᑦ 
ᐃᓱᒫᓗᒍᓐᓇᖅᓯᓂᐊᓕᖅᐳᑦ ᐊᓯᖔᖏᓐᓂᑦ ᐊᒻᒪᓗ 
ᐃᓕᓐᓂᐊᑎᑦᑎᑲᓐᓂᓚᐅᕐᒥᔪᖅ ᐅᕙᓐᓂᒃ 
ᐊᔅᓱᕉᓐᓇᑐᔅᓯᐅᑎᑕᐅᒐᓗᐊᖅᑐᓂ ᖃᓄᑐᐃᓐᓇᖅ 
ᓯᕗᒧᑦ ᓅᒐᓱᐃᓐᓇᖅᐸᓚᐅᕐᖓᑦ ᑕᒪᓐᓇ 
ᖁᔭᓐᓇᒦᕕᔾᔪᐊᒍᑎᒋᔭᕋ. ᓄᓇᕗᒻᒥᐅᑕᐃᑦ 
ᖁᔭᓐᓇᒦᖅᐳᑦ ᐃᓕᓐᓂᑦ ᐊᒻᒪᓗ 
ᖃᑕᕐᖑᑎᑯᓗᔅᓯᓐᓂᑦ 
ᐊᔅᓱᕉᖅᑎᑕᐅᕕᔾᔪᐊᖃᑦᑕᑲᐃᓐᓇᓚᐅᕋᔅᓯ.  
 

ᑖᓐᓇᓗ ᑕᐹᖅᔪᒃ ᐃᑉᐱᑐᐊᑦᑎᐊᖅ 
ᐅᕙᑦᑎᓐᓃᓐᖔᖅᑐᒥᓂᕐᓂᑦ ᑕᐅᕙᓃᒃᑲᕕᑦ ᓱᓕ. 
ᑕᐃᒪ ᖁᔭᒋᕙᒋᑦ ᐃᒫᒃ ᐊᔅᓱᕉᑦᑎᐊᖅᑐᑎᑦᑕᐅᖅ 
ᑕᐅᕙᓃᑦᑐᑎᑦ ᐃᑲᔪᕋᓱᐃᓐᓇᑉᐸᓚᐅᕋᕕᑦ ᐃᑉᐱᓪᓕ 
ᐱᔪᒪᔭᖏᓐᓂᑦ ᓇᔅᓴᖅᑐᑎᑦ, ᐃᓄᐃᑦ 
ᐱᔪᒪᔭᖏᓐᓂᑦ. ᑖᓐᓇ ᒐᕙᒪᑦᑕ 
ᓵᖓᓅᕈᓐᓇᓚᐅᕋᕕᐅᒃ ᐃᒫᓪᓗ ᐊᔭᐅᖅᓰᓐᓇᖅᑐᑎᑦ 
ᐅᕙᑦᑎᓐᓂᑦ, ᑕᒪᓐᓇ ᑕᕝᕙ ᐅᕙᒍᑦ ᒐᕙᒪᐅᔪᒍᑦ 
ᓵᖓᓅᕈᓐᓇᓚᐅᖅᑕᑎᑦ ᑲᔪᓯᑎᒍᓐᓇᓚᐅᖅᑕᕗᑦ 
ᐅᖃᐅᓯᓕᕆᓂᕐᒧᑦ. ᑖᒃᑯᐊ ᑕᕝᕙ ᐃᓕᓐᓂᒃ 
ᖁᔭᓐᓇᒦᕕᔾᔪᐊᖅᑐᑦ ᐃᓅᖃᑎᕗᑦ ᓄᓇᕗᓕᒫᒥ 
ᒐᕙᒪᐅᑉ ᐃᓱᒪᒋᓚᐅᖅᑕᖓ ᑭᐳᑦᑎᒍᓐᓇᓚᐅᕋᕕᐅᒃ 
ᐃᓄᓐᓄᑦ ᓵᑦᑎᒋᐊᒃᑲᓂᖅᑐᒍ. ᖁᔭᓐᓇᒦᕕᔾᔪᐊᖅ 
ᐊᒻᒪᓗ ᓇᓗᓇᓐᖏᑦᑐᖅ ᑕᒪᓐᓇ 
ᑲᔪᓯᑎᒃᑲᓐᓂᕐᓂᐊᖅᑕᐃᑦ ᓄᑖᒥᒃ ᒐᕙᒪᐅᔪᒥᒃ.  

(ᑐᓵᔨᑎᒍᑦ) ᑖᒃᑯᐊᑦᑕᐅᖅ ᒪᓕᒐᓕᐅᖅᑎᑐᐃᓐᓴᐃᑦ 
ᐱᓕᕆᓯᒪᓪᓚᕆᒃᑐᑦ ᐃᖅᑲᐅᒪᔪᒪᔭᒃᑲ ᒥᓂᔅᑕᒡᒍᑎᓂᒃ 
ᐱᓕᕆᖃᑎᖃᖃᑦᑕᓚᐅᕐᒪᑕ ᑐᒡᓕᐊᓂ 
ᒪᓕᒐᓕᐅᕐᕕᖕᒥ ᑖᓐᓇ ᐅᔾᔨᕆᓕᕋᒃᑯ 
ᑕᒫᓃᖃᑕᐅᓕᖅᑎᓪᓗᖓ ᐱᔭᕆᐊᑐᔪᒻᒪᕆᐊᓘᖕᒪᑦ.  
 
ᒐᕙᒪᒋᔭᖅᐳᑦ ᓯᕗᓂᒃᓴᖃᑦᑎᐊᖁᔭᒃᑲ ᓄᓇᕘᒥᐅᓂᒃ 
ᑕᐃᒪᓐᓇ ᐱᓕᕆᔾᔪᑎᑎᓪᓗᑕ. (ᑐᓵᔨᑎᒎᕈᓐᓃᖅᑐᖅ) 
ᖁᔭᓐᓇᒦᒃ. ᒪ’ᓇ. ᖁᐊᓇᖅ. ᓇᑯᕐᒦᒃ.  
 
>>ᐸᑦᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᑐᓄᓂᕐᒧᑦ, ᒥᔅᑕ ᐊᕐᕚᕐᓗᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 002 - 3(2): 

ᐱᓕᕆᓯᒪᓂᖏᑦ ᐃᓄᐃᑦ ᓄᓇᕘᑖᕋᓱᖅᖢᑎᒃ 
(ᐊᕐᕚᕐᓗᒃ) 

ᐊᕐᕚᕐᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓇᖏᖅᓯᔪᖓ 
ᐅᓪᓗᒥ, ᑖᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ 
ᑭᒡᒐᑐᖅᖢᒋᑦ. ᐃᒃᓯᕙᐅᑕᐅᒐᒪ ᑖᒃᑯᓄᖓ. 
 
ᐅᓪᓗᒥ ᖁᕕᐊᓇᖅᑎᓪᓗᒍ ᖁᓪᓕᓐᖑᕐᒪᑕ ᓄᓇᕗᑦ 
ᒐᕙᒪᒃᑯ, Nunavut Territory, ᖁᓕᓐᖑᕐᒪᑕ. 
ᐃᖅᑲᐅᒪᔪᖓ ᐅᐱᑦᑎᐊᖅᖢᖓᓗ ᐅᓪᓗᒥ 
ᑲᑎᒪᑎᓪᓗᑕ ᑕᕝᕙᓂ ᒪᓕᒐᓕᐅᕐᕕᒻᒥ ᐊᒻᒪ ᑕᕝᕙᓂ, 
ᐱᓗᐊᖅᑐᒥᖃᐃ, ᐃᔅᓯᕚᖃᑕᐅᔪᑦ ᓱᓕ, ᒥᔅᑕ 
ᐅᑲᓕᖅ ᐅᖃᓪᓚᕋᑖᖅᑐᖅ ᐊᒻᒪ ᒥᔅᑕ ᕼᐊᓐᑐ ᑐᑐ. 
ᑕᐃᔅᓱᒪᓂ 10 years ago ᐱᒋᐊᓚᐅᖅᓯᒪᒐᑦᑕ. 
ᓇᓗᓇᖅᑐᕈᓘᑲᐃᓐᓇᖃᑦᑕᓚᐅᖅᓯᒪᔪᖅ ᖃᓄᖅ 
ᑲᔪᓯᑦᑎᐊᕐᓂᐊᕋᓗᐊᕐᒪᖔᑦᑕ.  
 
(ᑐᓵᔨᑎᒎᓕᖅᑐᖅ) ᒫᓐᓇᐅᔪᖅ ᐃᓕᓴᖅᓯᔪᒪᔪᖓ 
ᐱᓕᕆᓯᒪᔪᓂᑦ  

ᒪᓕᒐᓕᐅᖅᑎᐅᖃᑎᒃᑲᓄᑦ  
ᐱᓕᕆᐊᖑᓯᒪᔪᓂᑦ ᐃᖃᓗᐃᑦ ᐱᖓᓐᓇᖓᓂ 
ᕿᑎᐊᓂᓗ. ᑖᓐᓇ ᐱᔭᕆᐊᑐᔫᓚᐅᕐᒪᑦ ᑭᓯᐊᓂ 
ᐱᐊᓂᒍᓐᓇᓚᐅᕋᑦᑕ.  
 
ᐅᖃᖅᑏ, ᐃᓕᑕᖅᓯᔭᕆᐊᖃᕐᒥᔪᒍᑦ ᐃᓄᓐᓂᑦ 
ᓯᕗᓕᖅᑎᓂᑦ ᐱᓕᕆᓯᒪᔪᓂᑦ ᑖᓐᓇ ᓄᓇᕗᑖᕐᓂᖅ 
ᓱᕐᓗ ᑕᐅᑐᕉᑐᐃᓐᓇᓚᐅᖅᑎᓪᓗᑎᒍ ᓴᖅᑭᔮᓕᕐᒪᑦ 
ᓱᕐᓗ ᖁᔭᓐᓇᒦᕈᒪᔭᕋ ᑕᒑᖅ ᑰᓕ 
ᐃᖅᑲᐅᒪᑦᑎᐊᖅᑰᕐᒪᑦ ᖃᓄᖅ 
ᐱᒋᐊᕐᓂᖃᓚᐅᖅᓯᒪᒐᑦᑕ. ᑕᐃᒪᓐᓇ 
ᑐᑭᖃᕋᓱᒋᔭᐅᖅᑰᖏᓐᓇᑦᑕ ᑕᒪᑐᒥᖓ 
ᑕᐅᑐᖅᑰᖃᑦᑕᓚᐅᖅᑎᓪᓗᑕ. 
 
>>ᐋᓕᖅᑐᑦ 
 
ᑭᓯᐊᓂ ᑕᒪᒃᑯᐊ ᖁᔭᓐᓇᒦᕈᒪᔭᒃᑲ ᐃᓕᑕᕆᔪᒪᔭᒃᑲ.  
ᐱᓕᕆᓯᒪᔪᑦᑕᐅᖅ ᐊᖓᔪᖅᑳᖑᓚᐅᖅᓯᒪᔪᖅᑕᐅᖅ 
ᓯᕗᓂᐊᓐᓂ ᐊᖓᔪᖅᑳᖑᖅᑳᑎᓐᓇᖓ ᐱᔭᕆᐊᑐᔪᒥᑦ 
ᐱᓕᕆᖃᑦᑕᓚᐅᕐᒪ.  
 
(ᑐᓵᔨᑎᒎᕈᓐᓃᖅᑐᖅ) ᐅᖃᖅᑏ, ᐃᖅᑲᐅᒪᔪᒪᒻᒥᔪᖓ 
ᑖᒃᑯᓂᖓ ᐃᓐᓇᕐᓂᑦ, ᐃᓚᖏᑦ 
ᑕᒫᓃᑦᑐᓐᓃᖅᑑᒐᓗᐊᑦ. ᑕᐃᒪᐃᖓᓂ 1999-ᒥᑦ, 
ᑖᓐᓇᓗ ᐱᓗᐊᖅᖢᒍ ᐃᖅᑲᐅᒪᔪᒪᒻᒥᔭᕋ ᕼᐃᐊᓚᓐ 
ᒪᑉᓴᒑᖅ, ᑲᒥᓴᓇᒋᓚᐅᖅᓯᒪᒐᑦᑎᒍ 
ᓯᕗᓪᓕᖅᐹᖑᓪᓗᒍ, ᐊᒻᒪ ᒎ ᐋᕐᓗᖅᑑᓚᐅᖅᑐᖅ, 
ᒪᓕᒐᓕᐅᖅᑎᐅᓚᐅᕐᒥᒻᒪᑦ 
ᓄᓇᕗᑖᖅᑎᑦᑎᒐᓱᐊᕕᔾᔪᐊᖅᑐᓂ ᑕᐅᕙᓂ 
ᔭᓗᓇᐃᕝ-ᒥ ᐊᒻᒪᓗ ᓇᒻᒥᓂᖅ ᐅᕙᖓ 
ᑭᖑᖅᕕᖅᓯᒪᔭᕋ, ᐃᓅᔪᓐᓃᑎᓪᓗᒍ ᑭᓯᐊᓂ, ᔫᐱ 
ᓄᑕᕋᖅ. ᑕᐃᓐᓇᑦᑕᐅᖅ ᐃᖅᑲᐅᒪᑦᑎᐊᖅᑕᕗᑦ.  
 
(ᑐᓵᔨᑎᒍᑦ) ᐅᖃᖅᑏ, ᐃᓄᐃᑦ ᑕᐱᕇᑦ ᑲᓇᑕᒥ 
ᓯᕗᓪᓕᖅᐹᒥ ᑐᒃᓯᕋᐅᑎᖃᓚᐅᖅᑎᓪᓗᒋᑦ 
ᓴᖅᑭᑎᑦᑎᔪᒪᓂᕐᒧᑦ ᓄᓇᕗᒻᒥ. . .  
 
ᐅᖃᖅᑎ:  ᒥᔅᑕ ᐊᕐᕚᕐᓗᒃ, ᑕᐃᒪ, ᐅᖃᐅᓯᔅᓴᑎᑦ 
ᐃᓱᓕᑦᑐᓐᓇᕈᒪᒍᕕᒋᑦ ᐊᖏᖅᑕᐅᔭᕆᐊᖃᕐᒥᒐᕕᑦ  
ᑖᒃᑯᓇᓐᖓᑦ ᒪᓕᒐᓕᐅᖅᑎᐅᖃᑦᑎᓐᓂᒃ. ᒥᔅᑕ 
ᐊᕐᕚᕐᓗᒃ.  
 

ᐊᕐᕚᕐᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. 
ᐊᖏᖅᑕᐅᔪᒪᒐᓗᐊᖅᑐᖓ ᐱᐊᓂᒐᓱᑕᒃᑲ 
ᐱᐊᓂᒍᒪᒐᓗᐊᖅᑕᒃᑲ. ᖁᔭᓐᓇᒦᒃ.  
 
ᐅᖃᖅᑎ: ᖁᔭᓐᓇᒦᒃ. ᒥᔅᑕ ᐊᕐᕚᕐᓗᒃ ᐊᐱᕆᒻᒪᑦ 
ᑖᒃᑯᐊ ᐅᖃᐅᓯᔅᓴᖏᑦ ᐱᔭᕇᕈᓐᓇᕈᒪᓪᓗᓂᒋᑦ. 
ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. ᐱᔭᕇᓕᒃᑭᑦ, 
ᒥᔅᑕ ᐊᕐᕚᕐᓗᒃ.  
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓄᐃᑦ ᑕᐱᕇᑦ ᑲᓇᑕᒥ, ᖁᔭᓐᓇᒦᓪᓗ 
ᒪᓕᒐᓕᐅᖅᑎᐅᖃᑎᒃᑲ ᐱᐊᓂᑎᑦᑎᔪᓐᓇᕐᒪᑕ 
ᐅᕙᓐᓂᑦ.  
 
ᐃᓄᐃᑦ ᑕᐱᕇᔅᓴᒃᑯᑦ ᑲᓇᑕᒥ ᓯᕗᓪᓕᖅᐹᒥ 
ᓴᖅᑭᑎᑦᑎᔪᒪᓪᓗᑎᑦ ᐅᖃᐅᓯᖃᓚᐅᖅᑎᓪᓗᒋᑦ 
1970-ᒥᑦ, ᓄᓇᕗᒻᒥ ᓴᖅᑭᑎᑦᑎᔪᒪᓂᕐᒧᑦ, 
ᓄᓇᖅᔪᐊᖅᐳᑦ ᐊᔾᔨᐅᖏᑦᑐᒻᒪᕆᐅᓚᐅᕐᒪᑦ 
ᐅᓪᓗᒥᐅᔪᒥ, ᑖᓐᓇ ᐅᔾᔨᓇᖅᑰᖅᑐᖅ ᐱᒻᒪᕆᐅᔪᑎᑐᑦ 
ᐅᕙᑎᓐᓂ ᐃᓱᒪᓗᐊᓚᐅᖅᑰᖏᓐᓇᑦᑕ ᑕᐃᔅᓱᒪᓂ 
ᑭᓯᐊᓂ ᐃᓅᖃᑎᑦᑎᓐᓂ 
ᐊᔭᐅᖅᑐᐃᔭᕆᐊᖃᓕᓚᐅᕋᑦᑕ ᐅᔾᔨᕈᓱᖁᓕᖅᑐᒋᑦ 
ᑕᒪᑐᒥᖓ.  
 
ᑕᒪᓐᓇ ᓄᓇᑖᕐᓂᖅ ᓄᓇᖃᖅᑳᖅᓯᒪᔪᑦ ᑕᒪᓐᓇ 
ᐅᖃᐅᓯᐅᖃᑦᑕᑎᓪᓗᒍ ᐅᖃᐅᑎᔭᐅᒐᔪᓚᐅᕋᑦᑕ 
ᓄᓇᕗᒡᒎᖅ ᓴᖅᑭᔮᓐᖏᑦᑐᖅ. ᐊᒻᒪᓗ 
ᐅᖃᐅᑎᔭᐅᖃᑦᑕᖅᖢᑕ ᐃᓄᐃᒡᒎᖅ 
ᐸᕐᓇᔅᓯᒪᒍᓐᓇᔾᔮᖏᑦᑐᑦ ᒐᕙᒪᒻᒥᑦ 
ᐊᐅᓚᑦᑎᔪᓐᓇᖅᓯᓂᕐᒧᑦ ᐊᒻᒪᓗ ᐊᓯᔾᔨᕐᓂᒎᖅ 
ᑕᒪᓐᓇ ᐊᔪᕐᓇᓂᐊᖅᑐᖅ.  
 
ᐅᖃᖅᑏ, ᐅᓪᓗᒥᒧᑦ ᑕᒪᒃᑯᐊ ᐱᕚᓪᓕᑎᔅᓯᒪᔭᖅᐳᑦ 
ᑕᑯᓪᓗᒋᑦ ᑕᑯᔪᓐᓇᖅᑐᒍᑦ ᓯᕗᓂᑦᑎᓐᓂ 
ᐱᕚᓪᓕᑎᑦᑎᔪᓐᓇᖅᑎᑦᑎᓐᓂᒃ. 
 
ᐊᒻᒪᓗ 30-ᓂᒃ ᐅᑭᐅᓂᑦ ᑕᑯᒍᓐᓇᖅᓯᒪᔪᒍᑦ  
ᐱᓕᕆᔪᒪᓂᖅ ᑕᒪᓐᓇ ᐱᐊᓂᒃᓯᔾᔪᑕᐅᔪᓐᓇᕐᒪᑦ 
ᐱᔪᒪᔭᕐᒧᑦ. 

(ᑐᓵᔨᑎᒎᕈᓐᓃᖅᑐᖅ) ᑖᒃᑯᐊᓗ ᐃᓐᓇᖅᐳᑦ 
ᓴᐱᓕᕈᓐᓇᓚᐅᖏᒻᒪᑕ, ᓴᐱᓕᕈᓐᓇᖏᓐᓂᖏᓐᓄᑦ 
ᑖᓐᓇ ᑕᐅᑐᓐᖑᐊᖅᓯᒪᔭᕗᑦ ᐅᐸᒍᒪᔭᕗᑦ 
ᑲᔪᓰᓐᓇᖅᐸᓚᐅᖅᑐᖅ. ᐊᒻᒪᓗ 
ᐃᓕᓐᓂᐊᖅᑎᑕᐅᕙᒃᖢᑕ ᖃᓄᖅ ᓴᐱᓕᕈᐃᓐᓂᕐᒥᑦ 
ᑖᒃᑯᓄᖓ ᐃᓐᓇᑦᑎᓐᓄᑦ. ᐊᒻᒪᓗ 
ᐃᖅᑲᓇᐃᔭᖃᑎᒋᑦᑎᐊᖅᖢᑎ ᑕᐃᓐᓇ ᑕᐅᑐᓐᖓᓂ 
ᐅᐸᒍᒪᓪᓗᒍ ᐊᒻᒪ ᐱᔾᔪᑎᖃᑦᑎᐊᖅᖢᑎᑦ, ᓲᖅ 
ᑕᐃᑯᖓ ᓯᕗᒧᒍᒪᖕᒪᖔᕐᒥᓂ.  
 
ᑖᒃᑯᐊ ᐱᓇᓱᐊᖅᓯᒪᔭᕗᑦ ᐊᑐᖅᖢᒋᑦ 
ᐅᓪᓗᒥᐅᓕᖅᑐᖅ ᐃᓅᓯᖃᓕᖅᐳᒍᑦ ᐃᒪᓐᓇᒃ ᐊᒻᒪᓗ 
ᐳᐃᒍᖅᑕᐃᓕᓚᕗᓇᐃᑦ ᐃᓅᓯᕐᒥᑦ ᓇᖕᒥᓂᖅ 
ᐃᓚᖏᑦ ᖁᔭᓈᖅᖢᑎᑦ ᓲᕐᓗ ᖁᔭᓈᖅᑐᑎᑑᖅᖢᑎᑦ, 
ᐃᓱᒪᖅᓱᖏᑦᑎᐊᖅᖢᑎᑦ ᐃᓅᓯᖓ ᑖᓐᓇ 
ᓴᐱᓕᖅᑕᐃᓕᒪᓪᓗᑎᒃ ᑕᐃᒪ ᑐᒥᖏᑦ ᒫᓐᓇ 
ᒪᓕᐅᔭᕈᓐᓇᖅᓯᒐᑦᑎᒍᑦ. 
 
(ᑐᓵᔨᑎᒍᑦ) ᐅᖃᖅᑏ, ᑕᐃᔅᓱᒪᓂ ᓄᓇᕗᑦ 
ᓴᖅᑭᓚᐅᖅᑎᓪᓗᒍ ᖁᓖᑦ ᐱᐊᓂᒃᓯᒪᓕᖅᑐᑦ, 
ᐱᐊᓂᒃᓯᒪᔪᒍᑦ: 
 
• ᐊᖏᔪᒥᑦ ᐱᒻᒪᕆᐊᓗᐃᑦ ᒪᓕᒐᑦ 
ᑲᔪᓯᑎᑕᐅᓯᒪᔪᑦ. 

 
• ᓄᑖᑦ ᐃᓕᓐᓂᐊᕐᕖᑦ ᓇᑉᐸᑎᖅᑕᐅᓯᒪᔪᑦ ᐊᒻᒪᓗ 
ᐱᕈᖅᑎᑦᑎᔾᔪᑕᐅᓪᓗᑎᑦ ᑕᒪᓐᓇ ᓄᑕᖅᑲᑦᑕ 
ᓯᕗᓂᒃᓴᖓᓐᓄᑦ. 

 
• ᐱᓕᕆᐊᖑᓯᒪᔪᓪᓗ ᓴᓐᖏᒃᑎᕈᑕᐅᓯᒪᔪᑦ 
ᐅᖃᐅᓯᑦᑎᓐᓄᑦ ᐊᒻᒪᓗ ᐃᑉᐱᒍᓱᑦᑎᐊᖅᖢᑕ 
ᑕᒪᒃᑯᓂᖓ ᐊᓯᖏᓐᓂ ᐅᖃᐅᓯᕐᓂᑦ 
ᐃᑉᐱᒍᓱᑦᑎᐊᖅᖢᑕ ᑕᒪᓐᓇ ᐱᕚᓪᓕᖅᓯᒪᔭᕗᑦ. 

 
• ᐊᒻᒪᓗ ᒪᒃᑯᒃᑐᑦ ᐊᒥᓲᓂᖅᓴᑦ 
ᐱᐊᓂᒃᐸᓪᓕᐊᓯᒪᔪᑦ ᐃᓕᓐᓂᐊᕐᕕᒡᔪᐊᕐᒥᑦ ᐊᒻᒪ 
ᐊᒥᓱᑦ ᐃᓕᓐᓂᐊᒃᑲᓐᓂᖃᑦᑕᓕᖅᑐᑦ 
ᓯᓚᑦᑐᖅᓴᕐᕕᖕᒥ ᑎᒍᓯᕙᓪᓕᐊᒍᓐᓇᖁᓪᓗᒋᑦ 
ᐱᕚᓪᓕᕈᑎᒃᓴᓂᑦ ᐅᓪᓗᒥᐅᔪᖅ. 

 
• ᑕᒪᒃᑯᐊ ᓂᕈᐊᖅᑕᐅᓯᒪᕕᒋᔭᖅᐳᑦ 
ᐊᒃᓱᕈᕐᓂᖃᖅᑎᓪᓗᒋᑦ ᑲᓇᑕᒥᐅᓂᑦ 
ᐊᖑᒻᒪᑎᒍᓐᓇᖅᓯᓯᒪᔪᒍᑦ. 

 
ᐅᖃᖅᑏ, ᓯᕗᓂᒃᓴᑎᓐᓂ ᖁᓕᓄᑦ 
ᑕᐅᑐᓐᖑᐊᖅᑎᓪᓗᑕ  

ᓴᓐᖏᔫᔭᕆᐊᖃᖅᑐᒍᑦ ᓯᕗᓂᒃᓴᑦᑎᓐᓂ 
ᐱᕙᓪᓕᐊᑎᑦᑎᔪᒪᒍᑦᑕ.  
 
ᐱᐊᓂᒃᓯᓯᒪᒐᓗᐊᖅᑐᒍᑦ ᐊᒥᓱᓂᑦ ᐅᑉᓗᒥ ᑕᒪᒃᑯᐊ 
ᐱᕚᓪᓕᖅᑎᑦᑎᒃᑲᓐᓂᕆᐊᖃᖅᑐᒍᑦ 
ᐃᓕᓐᓂᐊᖅᑎᑦᑎᓂᒃᑯᑦ, ᐱᕙᓪᓕᐊᔪᓕᕆᓂᒃᑯᓪᓗ.  
 
ᒪᓕᒐᓕᐅᖅᑎᐅᓪᓗᑕ ᑭᒡᒐᖅᑐᐃᒍᓐᓇᖅᓯᒪᒐᑦᑕ 
ᓄᓇᕗᒻᒥᐅᓂᑦ ᑕᒪᒃᑯᐊ ᐃᑉᐱᒋᔭᕆᐊᖃᖅᑕᖅᐳᑦ. 
 
ᑭᖑᓪᓕᖅᐹᒃᑯᑦ ᐅᖃᖅᑏ, ᐱᓕᕆᖃᑎᒌᑦᑎᐊᕈᑦᑕ 
ᓄᓇᕗᒻᒥᐅᑕᐅᓪᓗᑕ ᐱᐊᓂᒃᓯᒪᔭᕗᓪᓗ ᑕᐅᑐᒡᓗᒋᑦ 
ᐱᐊᓂᒃᓯᑦᓯᐊᕈᓐᓇᕐᓂᐊᖅᑐᒍᑦ. ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑕᓯᐅᔭᖅᔪᐊᕐᒧᑦ, 
ᐋᒡᒑ? ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᕐᕕᐊᓄᑦ 
ᒪᓕᒐᓕᐅᖅᑎ, ᒥᔅᑕ ᓯᐅᑦᓴᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 003 - 3(2): 

ᓯᕗᓂᔅᓴᖃᑦᑎᐊᖁᔨᓂᖅ ᓄᓇᓕᒋᔭᒥᓂᒃ 
(ᓯᐅᑦᓴᒃ) 

ᐊᖓᔪᖅᑳᖅ ᑖᓂᐅᓪ ᓯᐅᑦᓴᒃ (ᑐᓵᔨᑎᒍᑦ): 
ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᓪᓗᒥᑦ ᒪᑭᑦᑐᖓ 
ᓯᕗᓂᒃᓴᖃᑦᑎᐊᖁᓪᓗᖓ ᐊᕐᕕᐊᕐᒥᐅᑕᓂᑦ 
ᓂᕈᐊᖅᑕᐅᕕᒋᓯᒪᔭᕋᓂ ᐊᒥᓲᓂᖅᐹᖑᖃᑕᐅᓕᕐᒪᑕ 
ᓄᓇᕗᒻᒥ. 
 
>>ᐸᑦᑕᑐᖅᑐᑦ 
 
ᑐᒡᓕᕆᔭᐅᓪᓗᑎᑦ ᐊᒥᓲᓂᕆᔭᖏᓐᓂᑦ. ᖁᓕᓂᑦ 
ᐅᑭᐅᓂᑦ ᖁᕕᐊᓲᑎᖃᖅᑎᓪᓗᑕ, 
ᖁᕕᐊᓱᑦᑎᐊᕐᓂᐊᖅᐳᑦ ᐊᕐᕕᐊᓂᑦ ᐅᓪᓗᒥ 
ᖃᓄᐃᓘᕈᓘᔭᕐᓂᐊᑎᓪᓗᒋᑦ ᖁᕕᐊᓇᖅᑐᓂᑦ. 
 
ᐊᒻᒪᓗ ᐅᖃᖅᑏ, ᐃᓕᓴᖅᓯᔪᒪᔪᖓ ᑕᒪᐃᓐᓂ 
ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂ ᐱᓕᕆᓯᒪᖕᒪᑕ  

ᐱᕚᓪᓕᑎᑦᑎᓯᒪᓪᓗᑎᑦ ᓄᓇᕗᒻᒥ ᐅᓪᓗᒥᒧᑦ. ᐊᒻᒪᓗ 
ᓄᓇᓖᑦ ᑕᒪᕐᒥᒃ ᖁᕕᐊᓱᖁᕙᒃᑲ ᐅᓪᓗᒥ 
ᖁᕕᐊᓲᑎᖃᕐᓂᐊᖅᑎᓪᓗᒋᑦ ᖁᓕᓂᑦ 
ᐊᕐᕌᒍᖃᓕᖅᑎᓪᓗᒍ ᒐᕙᒪᕆᔭᖅᐳᑦ. 
 
ᐊᒻᒪᓗ ᒐᕙᒪᒋᔭᐅᓚᐅᖅᑐᑦ ᖁᔭᓐᓇᒦᕈᒪᕙᒃᑲ 
ᐃᓕᑕᕆᔪᒪᓪᓗᒋᓪᓗ ᐱᓕᕆᑦᑎᐊᖅᓯᒪᖕᒪᑕ ᐊᒻᒪᓗ 
ᖁᕕᐊᓱᒃᐳᖓ ᓴᕆᒪᓱᒃᖢᖓᓗ ᐊᕐᕕᐊᕐᒥᐅᓂᑦ 
ᑭᒡᒐᖅᑐᐃᔪᓐᓇᕋᒪ ᐊᒻᒪᓗ ᐊᒃᓱᕈᕐᓗᖓ 
ᐱᓕᕆᓂᐊᖅᐳᖓ ᓛᔪᒪᕗᖓ ᓄᓇᕗᒥᐅᓄᑦ. 
ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᖃᒪᓂᑦᑐᐊᒧᑦ, ᒥᔅᑕ ᐊᐅᐸᓗᒃᑐᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 004 - 3(2): 

ᐅᐱᒋᔭᖃᕐᓂᖅ ᓵᓚᒃᓴᕐᓂᕕᓃᑦ 
(ᐊᐅᐸᓗᒃᑐᖅ) 

ᐊᐅᐸᓗᒃᑐᒃ: ᒪ’ᓇᓪᓗᐊᕕᒃ ᐅᖃᖅᑎᑦᑎᔩ. 
ᐅᖃᖅᑎᑦᑎᔩ ᐅᓪᓗᒥ ᒪᑭᑉᐳᖓ 
ᖁᕕᐊᓱᖃᑎᒋᑉᓗᒋᑦ ᐊᒻᒪᓗ ᑖᒃᑯᐊ 
ᑲᑎᒪᔨᐅᖃᑎᒃᑲ. ᑖᓐᓇ ᐹᓪ ᐱᑯᔭᖅ ᐃᓕᓐᓂᐊᖅᑐᖅ 
ᔫᓇ ᐊᒥᑦᑐᕐᒥᑦ ᐃᓕᓐᓂᐊᕐᕕᖕᒥ ᖃᒪᓂᑦᑐᐊᒥᑦ. 
ᑖᓐᓇ ᐊᐅᓚᔾᔭᖃᑕᐅᓚᐅᕋᒥ ᑖᒃᑯᓂᖓ ᓄᓇᕗᑦ 
10, ᑖᒃᑯᓂᖓ ᐃᓕᑕᕆᔭᐅᓯᒪᑉᓗᓂ 
ᓵᓚᒃᓴᒻᒫᖅᖢᓂ. 
 
(ᑐᓵᔨᑎᒍᑦ) ᐅᖃᖅᑏ, ᑕᒪᒃᑯᐊ ᐅᖃᐅᓯᒋᔪᒻᒪᑕ 
ᒪᒃᑯᑦᑐᕗᑦ ᓯᕗᓂᔅᓴᕆᒐᑦᑎᒍᒡᒎᖅ.  
 
ᐅᓪᓗᒥ ᖁᕕᐊᓲᑎᖃᖅᑎᓪᓗᑕ 
ᓇᓪᓕᐅᓂᖅᓯᐅᕈᑕᐅᔪᒥᑦ ᑕᒪᓐᓇ ᐅᖃᐅᓯᕆᔪᒪᔭᕋ 
ᐱᒻᒪᕆᐋᓘᒻᒪᑦ ᐸᕐᓇᐃᔭᕆᐊᖃᕐᓂᑎᓐᓂ 
ᓄᑕᖅᑲᑎᓐᓂ ᓯᕗᓂᔅᓴᑎᓐᓂ 
ᐱᓕᕆᔪᓐᓇᖅᓯᖁᓪᓗᒋᑦ.  
 

ᐅᓪᓗᒥᐅᔪᖅ, ᐅᓪᓗᒥ ᐅᖃᓪᓚᒍᓐᓇᓚᐅᕋᒪ ᔫᓇ 
ᐊᒥᑦᓈᖅ ᐃᓕᓐᓂᐊᕐᕕᖓᓄᑦ ᑕᒪᓐᓇ ᐱᔾᔪᑎᒋᓪᓗᒍ.  
 
ᑕᒪᓐᓇᓗ ᒪᒃᑯᑦᑐᖁᑎᕗᑦ 
ᓯᕗᓂᔅᓴᖃᑦᑎᐊᕈᓐᓇᖁᓪᓗᒋᑦ 
ᑎᒍᒥᐊᕈᓐᓇᖁᓪᓗᒋᓪᓗ ᓯᕗᓂᔅᓴᕆᔭᖏᓐᓂ 
ᐃᑲᔪᖅᑐᖅᖢᒋᑦ.  
 
ᑕᐃᒃᑯᐊ ᐃᓕᓐᓂᐊᖅᑐᑦ ᔫᓇ ᐊᒥᑦᓈᖅ 
ᐃᓕᓐᓂᐊᕐᕕᐊᓂ ᐱᐊᓂᒃᓯᑦᑎᐊᖁᕙᒃᑲ 
ᐃᓕᓐᓂᐊᕈᑎᒋᔭᖏᓐᓂ. 
 
ᐊᒻᒪᓗ ᖃᓄᖅᑑᕈᑎᔅᓴᓂᑦ ᑎᒍᓯᕙᓪᓕᐊᖁᓪᓗᒋᑦ 
ᓴᕆᒪᔅᓱᓪᓗᑎᑦ ᐱᐊᓂᐸᓪᓕᐊᓂᖏᓐᓄᑦ ᐃᒻᒥᓂᓪᓗ 
ᐱᓕᕆᔪᓐᓇᖅᓯᓂᕐᒧᑦ. ᐊᒃᓱᕈᕐᓗᑎᑦ 
ᐊᒃᓱᕉᑎᖃᖁᕙᒃᑲ. 
 
ᐅᖃᖅᑏ, ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᖏᓐᓄᑦ 
ᐊᖏᔪᖅᑳᖑᓚᐅᖅᓯᒪᑎᓪᓗᖓ ᖁᕕᐊᓱᒃᐳᖓ, 
ᑕᒪᓐᓇ ᐅᖃᐅᓯᕆᔪᓐᓇᕋᒃᑯ ᓯᕗᓂᔅᓴᕆᔭᐅᔪᖅ. 
 
ᐊᒻᒪᓗ ᐊᒃᐱᕈᓱᑦᑐᖓ ᒪᒃᑯᑦᑐᒃ ᐱᓕᕆᖃᑎᒌᓪᓗᑎᑦ 
ᓂᐱᖃᕈᓐᓇᕐᒪᑦ ᐊᑕᐅᓯᕐᒥᑦ.  
 
ᑕᒪᒃᑯᐊ ᐱᐊᓂᑦᑕᐅᓯᒪᔪᑦ ᖁᕕᐊᓲᑎᒋᒐᑦᑎᒍ 
ᐅᓪᓗᒥᒧᑦ.  
 
ᐱᓕᕆᐊᔅᓴᖃᓪᓚᕆᑉᐳᒍᑦ ᓯᕗᓂᔅᓴᑎᓐᓂ 
ᖁᕕᐊᓱᒃᐳᖓᓗ ᐃᓚᐅᖃᑕᐅᔪᓐᓇᕋᒪ ᑕᒪᓐᓇ 
ᐱᓕᕆᐊᖑᑎᓪᓗᒍ. 
 
ᐊᒻᒪᓗ ᖁᔭᓐᓇᒦᕈᒪᔭᒃᑲ, ᑐᓵᔩᑦ, ᑐᑭᓕᐅᖅᑏᑦ, 
ᐊᒻᒪᓗ ᐱᔨᑯᓗᒃᐳᑦ ᐊᒻᒪᓗ ᐃᖅᓱᒃᑎ, 
ᖁᔭᓐᓇᒦᖅᖢᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 



ᐱᖓᑦᓯᖅ, ᐊᐃᐳᕈ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  19 
 

 

ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᔅᓴᖏᑦ. ᒥᔅᑕ ᐃᐊᓕᐊᑦ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 005 - 3(2): 

ᖁᑦᑎᑦᑐᒥᑦ ᑲᔪᓯᑦᑎᐊᖅᓯᒪᔪᑦ ᐅᓂᒃᑳᑦ 
(ᐃᐊᓕᐊᑦ) 

ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᑕᐃᒪ, ᐊᖏᖅᑕᐅᖅᑳᕈᒪᓗᖓᖃᐃ ᐅᖃᖅᑏ. 
 
>>ᐋᓕᖅᑐᑦ 
 
ᒥᑭᓪᓕᑎᖅᐳᖓ ᐅᐱᒍᓱᑦᑐᖓᓗ ᑕᕝᕙᓂ 
ᓂᑯᕕᒍᓐᓇᕋᒪ ᐊᐃᑉᐸᖓᓂ ᒪᓕᒐᓕᐅᖅᑏ 
ᑲᑎᒪᓂᖓ ᐱᖓᔪᖓᓂ ᒪᓕᒐᓕᐅᖅᑎᓄᑦ 
ᒪᑐᐃᖅᑕᐅᑎᓪᓗᒍ ᖁᓕᖓᓂ 
ᓇᓪᓕᐅᓂᖅᓯᐅᑎᓪᓗᒋᑦ.  
 
ᑕᕝᕙᓂᓕ ᑕᑯᑲᐃᓐᓇᕈᒪᑎᓪᓗᑕ 
ᖃᓄᐃᓕᐅᓂᐅᖃᑦᑕᖅᓯᒪᔪᓂᑦ ᐱᐅᔪᓂᑦ, ᑕᒫᓂ 
ᐱᖓᓲᔪᓂᑦ ᖁᑦᑎᑦᑐᒥ ᓄᓇᓕᐅᔪᓂᑦ, 
ᑭᒡᒐᑐᖅᑕᓐᓂ.  
 
ᑕᐃᒫᒃ ᐅᐱᒋᔪᒪᕙᔅᓯ ᑕᐃᓐᓇ 
ᐅᕕᒃᑲᐅᓂᖅᐹᖑᖃᑕᐅᔪᖅ ᑲᓵᓐᑐᕋ ᒪᒃᑖᓄᑦ, 
ᖃᕐᒪᕐᑕᓕᒃ ᐃᓕᓐᓂᐊᕕᒻᒥ ᖃᐅᓱᐃᑦᑐᒥ, 
ᓵᓚᖃᖃᑕᐅᓚᐅᕐᖓᑦ ᓄᓇᕗᒻᒥ 
ᑎᑎᕋᓕᐅᑎᑎᓪᓗᒋᑦ.  
 
ᐅᖃᖅᑏ, ᑕᐃᒪᓕ ᓄᓇᕗᒻᒨᓚᐅᖅᓯᒪᒐᒪ 1999-
ᕈᓚᐅᖅᑎᓐᓇᒍ, ᐅᖃᕈᓐᓇᖅᑐᖓ ᑕᑯᓯᒪᔪᖓ 
ᐱᐅᔪᓂᑦ ᐊᓯᔾᔨᕐᓂᐅᔪᓂᑦ.  
 
ᐊᐅᓱᐃᑦᑐᒥ, ᑕᑯᖃᑦᑕᖅᓯᒪᔪᖓ ᐃᒻᒥᓂᒃ 
ᓱᓕᔪᕆᕙᓪᓕᐊᔪᑦ ᐅᖃᕈᓐᓇᖅᓯᕙᓪᓕᐊᔪᑦ 
ᐅᐱᒍᓱᓕᖅᐸᓪᓕᐊᔪᑦ ᓄᓇᒥᓂᒃ. 
ᓄᓇᕗᑦᑕᖃᓚᐅᖅᑎᓐᓇᒍ, ᑕᐃᒃᑯᐊ  
ᓂᓪᓕᖅᑕᐃᓕᒪᓂᖅᓴᐅᖃᑦᑕᓚᐅᕋᓗᐊᕐᖓᑕ 
ᐃᓱᒫᓗᒍᑎᒋᔭᒥᓂᒃ. ᑭᓯᐊᓂ ᑕᒪᓐᓇ  

ᐊᓯᔾᔨᖅᓯᒪᓕᖅᑐᖅ ᓄᓇᕗᑦ ᐱᕈᖅᐸᓪᓕᐊᑎᓪᓗᒍ.  
 
ᐅᖃᖅᑏ, ᐊᒻᒪᓗ ᖁᕕᐊᓱᔅᓯᒪᒻᒥᔪᖓ ᑖᒃᑯᐊ 
ᐊᑦᑐᐊᓂᖅᓴᐅᓕᕐᓂᖏᑦ ᓄᓇᓖᑦ, ᐃᓕᓐᓂᐊᕖᓪᓗ 
ᐊᖏᔪᖅᑳᕆᔭᐅᔪᐃᑦ ᐃᓚᐅᖃᑕᐅᓂᖅᓴᐅᕙᓕᖅᑐᑦ 
ᕿᑐᕐᖓᖏᑕ ᐃᓕᓐᓂᐊᕐᓂᖏᓐᓂᑦ. 
ᐅᐸᒍᑎᕙᑦᑎᑎᓪᓗ ᐊᒻᒪᓗ ᐃᓕᓐᓂᐊᕐᓂᖏᑕ 
ᒥᔅᓵᓄᑦ ᐱᔭᕇᖅᑎᓪᓗᒋᓪᓗ. ᑕᒪᓐᓇ ᐊᑲᐅᔪᖅ. 
 
>>ᐸᑦᑕᑐᖅᑐᑦ 
 
ᐅᖃᖅᑏ, ᒫᓐᓇᐅᔪᖅ ᖁᔭᓐᓇᒦᓗᐊᓐᖑᐊᕈᒪᔭᕋ 
ᐊᐅᓱᐃᑦᑐᕐᒥᐅᖅ ᓕᐊᕆ ᐊᐅᓪᓚᓗᒃ, ᑖᓐᓇ ᑲᓇᑕᒥ 
ᖁᑦᑎᓂᖅᐹᒥ ᐃᓕᓴᕆᔭᐅᔾᔪᔅᓯᒥ ᐱᑎᑕᐅᓚᐅᖅᑐᖅ 
2007-ᒥ. ᑖᓐᓇ ᓂᓪᓕᖅᑕᐃᓕᒪᖃᑦᑕᖏᒻᒪᑦ 
ᑕᖃᔪᓐᓇᕋᓂᓗ ᑭᒡᒐᑐᖅᑐᓂ ᓄᓇᒥᓐᓂᒃ. ᑕᐃᒫᒃ 
ᓴᓐᖓᑦᑎᓕᕿᓯᒪᕗᖅ ᑕᒪᓐᓇ ᓄᓇᕗᑦ.  
 
ᐅᖃᖅᑏ, ᖃᐅᓱᐃᑦᑐᖅ ᐊᐅᓱᐃᑦᑐᕐᓗ 
ᓯᕗᓪᓕᖅᐹᕆᓕᕐᖓᒍᑦ ᐊᔾᔨᒌᓐᖏᑦᑐᒥᑦ 
ᐃᓕᓐᓂᐊᐸᓪᓕᐊᑎᓪᓗᒋᑦ Alert-ᒥ ᐅᓇᑕᖅᑐᔅᓴᓂᑦ. 
 
ᑕᐃᒃᑯᐊ ᐊᑐᖅᑕᐅᓂᐊᖅᑐᑦ ᑕᒫᓂ 7-ᖑᓚᐅᕐᖓᑕ 
ᖃᐅᓱᐃᑦᑐᒥ ᐊᐅᓱᐃᑦᑐᒥᓗ ᐱᓕᕆᐊᖑᔪᑦ 
ᐊᒥᓲᓂᖅᓴᐅᔪᑦ ᐊᒻᒪᓗ ᐱᔭᕇᕐᕆᐊᖃᖅᑐᓂᑦ 900-
ᓂᑦ ᐃᑲᕐᕋᓃ ᑕᕝᕗᖓ ᐃᓕᓐᓂᐊᕆᐊᕐᓂᖏᓐᓄᑦ.  
 
ᑕᐃᒪ, ᐅᖃᖅᑏ, ᒫᓐᓇ ᐊᖏᖅᑕᐅᔪᒪᒐᓗᐊᖅᑐᖓ 
ᐱᔭᕇᕈᒪᓪᓗᒍ ᐅᖃᐅᓯᔅᓴᕋ.  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᒪᓕᒐᓕᐅᖅᑎᓕᒫᓄᑦ ᐊᖏᖅᑕᐅᔪᒪᒐᓗᐊᕐᖓᑦ 
ᐱᔭᕇᕈᒪᓪᓗᒍ  

ᐅᖃᐅᓯᔅᓴᖓ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᒻᒪᑦ. 
ᒥᔅᑕ ᐃᐊᓕᐊᑦ.  
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᖁᔭᓐᓇᒦᓪᓗ ᒪᓕᒐᓕᐅᖅᑎᐅᖃᑎᒃᑲ.  
 
ᒫᓐᓇ ᐊᖏᖃᑎᒋᖃᑎᒌᓯᒪᔪᖃᕐᖓᑦ ᐃᑉᐱᐊᖅᔪᖕᒥ 
ᑕᕝᕙᓂ ᐱᖃᑕᐅᓪᓗᓂ. ᑖᓐᓇ ᐋᖅᑭᒃᓯᒪᔪᑕᐅᔪᖅ 
ᓄᓇᓕᓐᓂ ᐊᐅᓚᑦᓯᔨᐅᔪᓂ ᓄᓇᓕᖃᕐᕕᔅᓴᐅᔪᓂ 
ᐃᖅᑲᓇᐃᔭᖅᑎᑦᑎᓪᓗᐊᑕᓛᖅᑐᑎᒃ 
ᐃᓕᓐᓂᐊᑎᑦᑎᓯᓐᓈᑦ ᐅᓇᓕᔅᓴᐅᓂᕐᓄᑦ 
ᐃᓕᓐᓂᐊᖅᑐᓄᑦ. 
 
ᑖᓐᓇ ᓄᓇᕗᑦ ᓯᕗᓂᒃᓴᕘᑎᑕᐅᓂᕋᖅᑕ ᑕᒫᓂ 
ᐅᑭᐅᖅᑕᖅᑐᒥ ᐃᑲᔪᖅᑐᑕᐅᑦᑎᐊᖅᑐᓂ 
ᓄᓇᓕᓐᓂᓕ ᑕᐃᒪᓕ ᐃᓕᓐᓂᐊᕈᑎᓐᓂ 
ᖁᕝᕙᑎᑦᑎᒃᑲᓐᓂᕋᓱᓐᓂᐅᔪᖅ ᐱᖃᓯᐅᔾᔭᐅᓚᐅᕐᖓᑦ 
ᐃᖅᑲᓇᐃᔭᕆᐅᕐᓴᕙᓪᓕᐊᓂᕐᒧᑦ. 
ᐃᓕᓐᓂᐊᕆᐊᖃᕐᓂᖏᓐᓄᑦ ᑕᒪᒃᑯᐊ ᐊᓯᖏᑦ 
ᐱᓕᕆᕕᐅᔪᖅ ᕿᒥᕐᕈᑦᑎᐊᕋᓱᒻᒪᑕ 
ᐃᓚᓕᐅᔾᔨᓂᐊᕐᓗᑎᒃ ᑕᒪᒃᑯᓄᖓ. 
 
ᐅᖃᖅᑎ, ᐃᑉᐱᐊᖅᔪᒻᒥᓕ ᐅᐱᒍᓱᑦᑎᐊᕋᑦᑕ ᑕᐃᓐᓇ 
ᓯᕗᓕᖅᑎᒋᔭᕗᑦ ᓄᓇ ᐃᒃᐱᐊᖅᔪᖕᒦᖔᖅᓯᒪᒻᒪᑦ. 
 
ᐅᖃᖃᑦᑕᖅᓯᒪᒐᒪ ᑖᒃᑯᐊ ᐃᒃᐱᐊᖅᔪᒃ, 
ᖃᐅᓱᐃᑦᑐᖅ, ᐊᐅᓱᐃᑦᑐᕐᓗ 
ᐱᓕᕆᖃᑎᒌᑦᑎᐊᕋᓱᒻᒪᑕ ᑕᐃᒃᑯᐊ 
ᐋᖅᑮᕋᑖᓚᐅᕐᓂᖏᑦ ᐅᑭᐅᖅᑕᖅᑐᒥ ᐃᖃᓗᓕᕆᔨᒧᑦ 
ᑲᑐᔾᔨᖃᑎᒌᑦ ᐊᒻᒪᓗ ᖁᑦᑎᑦᑐᒥ ᑲᑎᒪᔩᑦ ᑖᒃᑯᐊ 
ᓴᖅᑭᔮᕈᑎᕗᑦ ᖃᓄᖅ ᑖᒃᑯᐊ ᐊᑕᐅᓯᕐᒥ 
ᓂᐱᖃᕈᒪᓂᖏᓐᓂᒃ. 
 
ᐅᖃᖅᑎ, ᐊᒻᒪᑦᑕᐅ ᐅᓪᓗᒥ ᐃᓕᓴᖅᓯᒍᒪᒻᒥᔪᖓ  

ᐃᓐᓇᕆᔭᑦᑎᓐᓂ ᐃᑲᔪᖃᑦᑕᕐᓂᖏᓂᒃ ᑕᒪᒃᑯᐊ 
ᓄᓇᓕᐅᔪᑦ ᓴᙵᑎᑦᑎᕆᕙᒻᒪᑕ ᐅᖃᐅᓯᕐᓂᓪᓗ 
ᐃᓐᓇᕆᔭᕗᑦ ᑐᙵᕕᓪᓗᐊᑕᐅᖃᑦᑕᕐᖓᑕ 
ᐃᓅᓯᕆᔭᑦᑎᓐᓂ ᓄᓇᑎᓂ ᓯᓚᑐᓂᖏᑦ 
ᑕᐅᓯᐅᖅᓯᑎᐊᕐᐸᒻᒪᑕᐃ ᐃᓱᒪᓕᐅᖅᑐᓐᓄᑦ. 
 
ᐅᖃᖅᑎ, ᑕᐃᒃᑯᐊ ᓂᕈᐊᖅᑎᒋᓯᒪᔭᒃᑲ ᐅᓪᓗᒥ 
ᑕᑯᓐᓈᕐᒪᑕ ᐅᖃᐅᑎᔪᒪᓪᓗᒋᓪᓗ 
ᓇᓗᓇᐃᖅᓯᑲᓪᓚᓪᓗᖓ ᐊᖏᖅᓯᒪᑦᑎᐊᕐᓂᕆᔭᓐᓂ 
ᓈᓚᓐᓂᐊᕋᒪ ᐃᓱᒫᓗᒍᑎᒋᔭᖏᓐᓂ ᐅᖃᕐᐸᓪᓗᒋᑦ 
ᐱᔪᒪᔭᖏᑦ. ᐃᓕᑦᓯᓐᓄᓪᓗ ᐃᖅᑲᓇᐃᔭᕐᓗᖓ 
ᖃᐅᑕᒫᑦ ᐅᐱᒍᓱᑦᑐᖓ ᑭᒡᒐᖅᑐᐃᒐᒪ 
ᒪᓕᒐᓕᐅᕐᕕᖕᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᕿᑎᐊᓄᑦ, ᒥᔅᑕ ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 006 - 3(2): 

ᓯᕗᓪᓕᐅᓚᐅᖅᑐᑦ ᒪᓕᒐᓕᐅᖅᑏᑦ 
ᐃᖅᑲᐅᒪᔭᕗᑦ (ᑐᑐ) 

 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ 
ᐅᖃᖅᑎ. ᐅᖃᖅᑎ, ᓂᑯᕕᑲᐃᓐᓇᕈᒪᒻᒥᔪᖓᑦᑕᐅᖅ 
ᖁᓕᖓᓐᓂ ᓇᓪᓕᐅᓂᖅᓯᐅᖅᑎᓪᓗᑕ ᒫᓐᓇᐅᔪᖅ 
ᑎᑎᕋᖅᓯᒪᙱᑦᑐᓂᒃ ᐱᔪᓐᓇᒻᒪᕆᓕᖅᑐᖓ ᐊᕐᕌᒍᑦ 
ᖁᓕᑦ ᑕᕗᖓᕆᐊᙵᕋᒪ ᐊᔅᓱᐊᓗᒃ 
ᑲᑉᐱᐊᓇᕈᔪᓚᐅᖅᓯᒪᔪᖅ. 
 
ᐊᒻᒪᓗ ᐃᓱᒪᒋᓚᐅᖅᓯᒪᒻᒥᔭᕋ 
ᐅᕙᓃᑐᐃᓐᓇᐅᖅᑲᐅᒻᒪᑕ. ᐊᒥᓱᑦ ᐅᐱᒍᓱᓚᐅᕐᖓᑕ 
ᓂᕆᐅᓐᓂᖃᖅᑐᑎᓪᓗ ᐱᔪᒪᔭᒥᓐᓂᓪᓗ ᑕᐃᒃᑯᐊ 
ᓯᕗᓪᓕᕐᐹᖑᔪᑦ ᒪᓕᒐᓕᐅᖅᑎᐅᓚᐅᖅᑐᑦ ᑕᒪᐅᓇ  
ᓄᓇᕗᒻᒧᑦ. ᑕᒪᒃᑯᐊᓗ ᐱᔪᒪᔭᐅᔪᑦ ᓂᕆᐅᒋᔭᐅᔪᑦ 
ᓱᓕ ᑕᕝᕙᓃᒻᒪᑕ ᐅᓪᓗᒥᐅᔪᖅ  

ᐱᖓᔪᖓᓐᓂᒃ ᒪᓕᒐᓕᐅᖅᑎᐅᓕᖅᑐᓂ 
ᐊᐃᑉᐸᖏᓐᓃᓚᐅᕐᒥᔪᖅ. ᐃᓕᑕᕆᔪᒪᖅᑲᐅᓪᓗᒋᑦ 
ᑖᒃᑯᐊᑦᑕᐅᖅ 
ᒪᓕᒐᓕᐅᖅᑎᐅᖃᑎᒋᖃᑦᑕᓚᐅᖅᓯᒪᔭᒃᑲ.  
 
ᒥᔅᑕ ᐅᑲᓕᖅ ᐅᖃᖅᑲᐅᒻᒪᑦ ᒪᓕᒐᓕᕐᕕᒻᒥ 
ᑕᑯᖅᑲᐅᒐᒪ ᒋᓕᓐ ᒪᒃᓚᐃᓐ, 
ᒪᓕᒐᓕᐅᖅᑎᐅᓚᐅᖅᓯᒪᒻᒥᔪᖅ 
ᖃᒪᓂᑦᑐᐊᕐᒦᖔᖅᑐᓂ. ᑖᓄᓪ ᕼᐊᕕᐅᔭᖅ, 
ᐅᕙᓃᖅᑲᐅᒋᓪᓗᓂ ᐅᓪᓗᒥ 
ᐅᖃᖅᑎᒋᓚᐅᖅᓯᒪᔭᕗᓪᓗ ᒥᔅᑕ ᐲᑕ ᕿᓚᕝᕙᖅ, 
ᐸᓐᓂᑑᕐᒥᐅᖅ ᐅᕙᓃᖅᑲᐅᒋᓪᓗᓂ ᐊᒻᒪᓗ ᒥᔅᑕ 
ᐅᑲᓕᖅ ᒥᔅᑕ ᐊᕐᕚᕐᓗᒃ, ᐅᕙᖓᓗ ᐅᕙᓃᒃᑭᓪᓗᑕ.  
ᑕᐃᒃᑯᓇᖓᑦ ᓯᕗᓪᓕᐅᓚᐅᖅᓯᒪᔪᓂᒃ ᐊᔅᓱᐊᓗᒃ 
ᐅᐱᓐᓇᓚᐅᖅᓯᒪᒻᒪᑦ.  
 
ᖁᕕᐊᓱᑦᑎᐊᖅᑯᖓ ᓱᓕ ᑭᒡᒐᖅᑐᐃᔪᓐᓇᕋᒪ 
ᑕᐃᑲᓂ ᓂᕈᐊᖅᑕᐅᓯᒪᕝᕕᒋᔭᕋᓂ ᐃᓄᐃᑦ 
ᐃᒃᐱᕈᓱᒃᖢᑎᒃ ᐅᕙᓐᓂᒃ ᓂᕈᐊᖅᓯᒪᖕᒪᑕ 
ᑭᒡᒐᖅᑐᖅᑕᐅᔪᓐᓇᖁᓪᓗᒋᑦ ᐊᔪᙱᓐᓂ ᐃᓛ 
ᐱᔪᓐᓇᕐᓂᓗᒃᑖᒃᑯᑦ ᑭᒡᒐᖅᑐᕐᓂᐊᕐᐸᒃᑲ ᑕᒫᓃᒃᑲᑦᑕ 
ᑭᒡᒐᖅᑐᐃᔪᒪᓪᓗᑕ ᓄᓇᖅᑲᑎᑦᑎᓐᓂᒃ. 
 
ᐊᒻᒪᓗ ᑕᐃᓐᓇ ᐃᓐᓇᑐᖃᕗᑦ ᐃᓄᐊᐱᒃ 
ᐃᑭᑦᑎᖅᑲᐅᔪᖅ ᖃᒻᒪᕐᒥᒃ ᐅᖃᐅᓯᖏᑦ 
ᐃᑉᐱᓐᓇᑦᑎᐊᖅᑲᐅᔪᑦ 
ᓂᕈᐊᖅᑕᐅᕕᒋᓯᒪᔭᕋᓃᖔᕐᒪᑦ ᐅᖃᓪᓚᖅᑲᐅᑎᓪᓗᒍ 
ᑕᒪᒃᑯᐊ ᑐᓴᖃᑦᑕᖅᓯᒪᔭᒃᑲ ᐅᕙᒻᓄᑦ 
ᐅᖃᐅᔾᔪᐃᖃᑦᑕᕐᒪᑦ ᑕᐃᒪᓐᓇ 
ᑐᓵᑦᑎᐊᖃᑦᑕᖁᔨᓪᓗᓂ ᐅᕙᓐᓂ ᓂᕈᐊᖅᓯᒪᔪᓂᒃ…  

ᐅᖃᖅᑎ, ᐊᖏᖅᑕᐅᔪᒪᔪᖓ ᐱᐊᓂᒃᓯᒪᔪᒪᓪᓗᖓ 
ᐅᖃᐅᓯᒃᑲᓂᒃ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐊᐱᕆᖕᒪᑦ 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᒪᓪᓗᓂ ᐅᖃᐅᓯᒃᓴᖏᑦ 
ᐱᔭᕇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ. ᐱᔭᕇᕈᓐᓇᖅᐳᑎᑦ. ᒥᔅᑕ ᑐᑐ. 
 
ᐊᖓᔪᖅᑳᖅ Hᐊᓐᑕ ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑏ.  
 
ᐊᒻᒪᓗ ᑕᐅᕗᖓᐃᓛᒃ ᑕᑯᒋᐊᒃᑲᓂᖅᑐᓂ 
ᐱᓕᕆᐊᕆᓯᒪᔭᕗᑦ ᐊᒥᓲᒻᒪᑕ ᐊᕐᕌᒍᓂᑦ 
ᖁᓕᐅᔪᓂᑦ. ᑖᒃᑯᐊ ᒪᓕᒐᓕᐅᖅᑎᐅᔪᑦ 
ᐃᑲᔪᖅᓯᒪᔪᐃᓐᓇᐅᒻᒪᑕ ᓴᖅᑭᖅᑎᑕᐅᓂᖓᓄᑦ. 
ᑕᐃᒪᓕ, ᐃᓱᒪᒋᔭᒃᑯᑦ ᐊᐱᕆᔭᐅᖅᑲᐅᒻᒥᒐᒪ 
ᐊᐱᖅᓱᑕᐅᓪᓗᖓᐃᓛᕐᒃ “ᑕᐃᒪᓕ ᖃᓄᖅ 
ᐃᓱᒪᓕᖅᑭᑦ ᖁᓕᒋᔭᖏᑦ ᓇᓪᓕᐅᓂᖅᓯᐅᓂᕐᒥᑦ?” 
ᐅᐊᒃ, ᓱᒃᑲᓕᑦᑕᖅᑐᖅ ᖁᕕᐊᓱᑦᑐᓂ. ᐊᕐᕌᒍᑦ 
ᖁᓕᐅᔮᓐᖏᒻᒪᕆᒻᒪᑕ ᓱᓕ ᐊᓂᒍᕇᖅᑐᑦ. 
ᕿᓚᒥᐊᓐᓅᖅᓯᒪᒻᒪᑕ ᐊᓂᕈᑲᐅᖅᑐᕐᖓᑕ.  
 
ᕿᒥᕐᕈᓪᓗᓂ ᑕᕝᕙᓂ ᒪᕐᕉᓪᓗ ᐱᖓᓲᔪᑦ 
ᒪᓕᒐᓕᐅᖅᑎᐅᔪᑦ ᐊᐃᐳᕈᓪ 1, 1999-ᒥ 
ᑕᕝᕙᓃᓚᐅᖅᑐᑦ ᐊᒻᒪᓗ ᐊᑕᐅᓯᖅ ᑕᑉᐹᓃᒻᒥᔪᖅ 
ᒥᔅᑕ ᑯᐊᒃ, ᑕᐃᒪᓐᖓᑦ ᐱᒋᐊᕐᓂᖓᓂᑦ 
ᑕᕝᕙᓃᖃᑕᐅᔪᖅ ᐊᒻᒪᓗ ᐊᒥᓲᓗᐊᕈᓐᓃᕐᖓᑕᐃᓛᒃ 
ᐊᒻᒪᑦᑕᐅᖅ ᐊᒃᓱᕈᖅᓯᒪᔪᐃᓐᓇᐅᓪᓗᑎᑦ ᑕᒪᔅᓱᒥᖓ 
ᐅᐸᒐᓱᑦᑐᑎᑦ. ᐅᑉᐱᕈᓱᑦᑐᐃᓐᓇᐅᓚᐅᕋᑦᑕ 
ᖃᓄᐃᓕᐅᖅᓯᒪᓂᑦᑎᓐᓂ ᓇᒧᓐᖓᓂᑦᑎᓐᓂ.  
 
ᐊᒻᒪᓗ ᖃᓄᐃᓕᓯᒪᓕᖅᑭᑕ 
ᑕᐃᒪᓐᖓᓂᐅᓚᐅᖅᓯᒪᒻᒪᑦ.  
ᐃᖅᑲᐅᒪᔭᕆᐊᖃᕐᒥᔪᒍᑦ  

ᐊᑕᖏᑦᑎᐊᖅᑐᑕ ᑕᕝᕙᓃᑦᑐᑎᒍᑦ 
ᓄᓇᕗᒻᒦᖔᖅᓯᒪᔪᐃᓐᓇᐅᒐᑦᑕ.  
ᐃᓱᒪᓕᐅᕋᑦᑕ ᐅᕙᑦᑎᓐᓄᑦ, ᐊᓯᑦᑎᓐᓄᑦ 
ᐃᓱᒪᓕᐅᓐᖏᑦᑐᒍᑦ ᐊᓯᑦᑎᓃᑦᑐᓄᑦ. ᑭᓯᐊᓂᓕ 
ᐅᕙᒍᑦ ᐃᓱᒫᓘᑎᒋᔭᑦᑎᓐᓂ ᐃᓱᒪᓕᐅᖅᑐᒍᑦ 
ᐃᒻᒥᓂᖅᓱᖅᑐᒍᑦ.  
 
ᐊᒥᓲᖃᑦᑕᖅᓯᒪᒻᒪᑕ ᐊᕐᕌᒍᓂᑦ ᖁᓕᓂᑦ 
ᐊᓯᔾᔩᒐᓱᑦᑐᑕ ᒪᓕᑦᑎᐊᖅᑐᓂᑦ 
ᐊᔾᔨᐅᖏᑦᑐᑎᒋᔭᑦᑎᓐᓂ ᑕᒫᓂ ᓄᓇᕗᒻᒥ. 
ᐃᓱᒪᒋᔭᒃᑯᓪᓕ ᑖᓐᓇ ᐊᑲᐅᔾᔪᑎᒋᓂᖅᐹᕆᒻᒪᒍ 
ᓴᖅᑭᑕᐅᓂᖓᓄᑦ ᐊᐅᓚᑦᑎᒐᑦᑕ ᓄᓇᕗᒻᒥ 
ᐃᒻᒥᓂᓪᓗ ᐊᐅᓚᑦᑐᑕ. 
 
ᐊᒻᒪᑦᑕᐅᖅ ᐱᔭᐅᓯᒪᒻᒥᔪᖅ ᐊᕐᕌᒍᓂᑦ ᖁᓕᓂᑦ, 
ᐃᓕᓴᕆᔭᐅᖃᑦᑕᓂᖅᓴᐅᓕᕐᖓᑦ ᓄᓇᕗᑦ, 
ᑕᒪᒃᑯᓄᖓ ᐊᔾᔨᐅᓐᖏᒍᑎᖏᓐᓄᑦ. 
ᐊᒃᓱᕈᓐᓇᖅᑐᓄᓪᓘᓐᓃᑦ ᒐᕙᒪᒋᔭᕗᑦ ᒫᓐᓇᐅᔪᖅ 
ᐋᑐᕚᒥ ᐊᕐᕌᒍᓂᑦ ᑎᓴᒪᓂᑦ, ᐅᕙᒍᑦ 
ᐱᓕᕆᐊᕆᓯᒪᔭᖏᑎᒍᑦ ᐊᕐᕌᒍᓂᑦ ᖁᓕᓂᑦ, 
ᐃᓕᓴᖅᓯᓯᒪᔪᖅ ᐃᒫᒃ ᐃᓪᓗᖃᕆᐊᖃᕐᓂᕐᒧᑦ 
ᐊᓯᖏᓐᓂᓪᓗ ᑮᓇᐅᔭᖅᑖᖅᑎᑕᐅᓂᖅᓴᐅᕙᓕᖅᑐᒍᑦ 
ᑕᐃᒪᐃᑦᑑᓄᑦ ᐊᔾᔨᐅᓐᖏᑦᑑᓂᑦᑎᓐᓄᑦ.  
 
ᑕᒫᓂ ᑲᓇᑕᒥ ᐃᓕᓴᕆᔭᐅᒋᐊᖃᕐᒥᔪᑦ ᑕᐃᒃᑯᐊ 
ᑲᓇᑕᒥ ᑰᓕᑦᑎᐅᔪᑦ ᐃᓕᓴᖅᓯᓕᑕᐃᓐᓇᓚᐅᕐᒥᒻᒪᑕ. 
ᑕᒪᓐᓇᑦᑕᐅᖅ ᐱᕚᓪᓕᕈᑎᐅᔪᖅ. ᑕᐃᒪᓕ 
ᓄᓇᕗᒻᒥᐅᑕᐅᔪᑦ ᐱᖃᑕᐅᔪᓐᓇᖃᑦᑕᓛᓕᕆᕗᑦ. 
ᒪᕐᕉᒻᒪᑎᒃ ᑭᒡᒐᖅᑐᐃᓛᖅᑑᒃ ᑲᓇᑕᒥ 
ᐱᓐᖑᐊᕐᓂᐅᔪᒥ. ᐄ, ᑖᓐᓇ ᓯᕗᓪᓕᐹᑦᑎᐊᒥ  

ᓄᓇᕗᑦ ᑰᓖᑦᑐᓂᑦ ᐱᖃᑕᐅᔪᓐᓇᓛᖅᑐᒍᑦ. ᑖᒃᑯᐊ  
ᐃᓕᓴᕆᔭᐅᔾᔪᑎᖏᑦ.  
 
ᑖᒃᑯᐊᓕ ᑕᐃᔅᓱᒪᓂᐅᓚᐅᖅᓯᒪᒻᒪᑦ ᕿᒥᕐᕈᓪᓗᓂ, 
ᐃᓕᓐᓂᐊᕐᕕᐊᓗᒻᒥ ᑕᑯᓐᓈᑎᑦᑎᔪᖃᓚᐅᖅᓯᒪᒻᒥᒻᒪᑦ 
ᐃᓐᖏᖃᑦᑕᖅᑐᓂᑦ. ᐊᒻᒪᓗ ᑕᐃᒃᑯᐊ 
ᑕᑯᓐᓈᖅᑕᐅᔪᑦ ᐃᓚᒋᔭᐅᖃᑦᑕᖅᓯᒪᔪᑦ ᐊᕐᕌᒍᓂᑦ 
ᐊᓂᒍᖅᑐᓂ ᐊᒻᒪᓗ ᐸᓂᒐ ᐱᒋᐊᓐᖓᓚᐅᖅᑐᖅ 8-
ᖑᓪᓗᓂ, 16-ᖑᓕᖅᑐᖅ ᐃᓚᒋᔭᐅᒃᑲᓐᓂᓚᐅᕐᖓᑦ. 
ᐱᔭᕆᐊᑐᔫᔪᖅ, ᑕᐃᒃᑯᓇᓐᖓᑦ 400 
ᐅᖓᑖᓃᓚᐅᖅᑐᑦ ᐃᑲᕐᕋᑦ ᑕᕝᕗᖓ 
ᐋᖅᑮᓇᓱᑦᑐᑎᑦ.  
 
ᑕᐃᒪᑦᑕᐅᖅ ᑕᐃᒃᑯᐊ ᐃᓕᓐᓂᐊᖃᑦᑕᖅᑐᑦ 
ᐊᕐᕌᒍᓂᖃᐃ ᖁᓕᐅᔪᓂᑦ ᐱᔪᒪᔭᒥᓐᓂᑦᑕᐅᖅ 
ᐱᑕᖃᓕᓛᖅᑐᔅᓴᐅᒐᓗᐊᖅᑯ 
ᑕᑯᓐᓈᖅᑕᐅᖃᑦᑕᓂᕐᒧᑦ ᖃᓄᐃᓕᐅᖃᑦᑕᓂᕐᒧᑦ 
ᓄᓇᕗᒻᒥ ᑕᐃᒪᐃᓘᕈᓐᓇᓯᑦᑎᐊᓛᕐᖓᑕ.  
 
ᐊᒥᓲᓯᒪᔪᑦ ᐱᐅᔪᑦ ᓴᖅᑭᖅᓯᒪᔪᑦ ᓱᓕᔪᖅᑕᖅᓱᖓ 
ᓱᓕ ᐆᒻᒪᑎᒃᑯᑦ ᐊᖏᖃᑎᒋᒃᓯᒪᒐᑦᑕ, 
ᐊᖏᖅᓯᒪᓪᓗᑕ ᐱᓕᕆᖃᑎᒌᓐᓂᐊᕋᑦᑕ ᓄᓇᕗᑦ 
ᐱᐅᓯᒃᑲᓐᓂᕈᓐᓇᖁᓪᓗᒍ. ᐊᒻᒪᓗ 
ᓯᕗᒧᐊᑉᐸᓪᓕᐊᓂᐊᖅᑯᖓ ᐃᓱᒪᒌᓐᓇᕐᓗᒍ ᐊᒻᒪᓗ 
ᑐᓴᖅᓯᒪᔭᓐᓂᑦ ᑕᑯᓯᒪᔭᓐᓂᓪᓗ ᑕᒪᒃᑯᐊ 
ᐃᑉᐱᒋᔭᐅᔪᐃᓐᓇᐅᒻᒪᑕ ᒪᓕᒐᓕᐅᖅᑎᓕᒫᓄᑦ. 
ᖁᔭᓐᓇᒦᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᒥᑦᑐᕐᒧᑦ, ᒥᔅᑕ ᑕᐹᖅᔪᒃ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 007 - 3(2): 
ᓄᓇᕗᑦ ᓇᓪᓕᐅᓂᖅᓯᐅᕐᓂᖓ ᐊᒻᒪ ᐅᔪᕈᖓ 
ᓯᓐᑎᐊ ᐊᓚᕋᓚᒃ (ᑕᐹᖅᔪᒃ) 

 

ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᐊᓐᓄᕌᖃᑏᒃ ᐅᖃᖅᑎᑦᑎᔩ. ᐅᓪᓗᒥ 
ᓇᓪᓕᐅᓐᓂᖅᓯᐅᖅᑐᐊᓐᓅᒐᑦᑕ ᐊᓕᐊᓇᐃᕌᓗᖔ 
ᐊᕐᕌᒍᓂᑦ ᖁᓕᓂᒃ. ᐊᒻᒪᓗ ᑖᓐᓇ 
ᓇᓪᓕᐅᓐᓂᖅᓯᐅᕐᒥᔪᖅ ᑕᐃᕌᓪᓚᓚᐅᕐᓂᐊᕐᒥᒐᒃᑯ 
ᑖᓐᓇ ᐅᔪᕈᕋ ᓯᓯᓕᐊ ᐊᓚᕋᓚᒃ 26-ᖑᕐᒪᑦ. 16-ᓂᑦ 
ᐊᕐᕌᒍᓂᒃ ᐊᖏᔪᒃᓯᐅᔫᒐᓗᐊᖅ ᓄᓇᕗᒥ 
ᑭᓯᐊᓂᑦᑕᐅᖅ ᑕᕝᕙᓂ ᓇᓪᓕᐅᑎᖃᑦᑕᕐᒪᑦ 
ᑕᐃᒪᑐᖅ ᑕᐅᑐᒃᐸᑦ ᓇᓪᓕᐅᑎᓯᒪᑦᑎᐊᕆᑦ. 
 

ᐅᓇᓕ ᓂᓪᓕᕈᑎᒋᓯᒪᔭᕋ ᑖᓐᓇ ᒪᓕᒐᓕᐅᕐᕕᒃ, 
ᐃᓛᒃ ᓄᓇᕗᖃᕋᑦᑕ ᒪᓕᒐᓕᐅᕐᕕᖃᖏᑯᑦᑕ 
ᓴᓐᖏᓂᖃᕋᔭᖅᑰᖏᒻᒪᑦ ᓄᓇᕗᑦ, 
ᒪᓕᒐᓕᐅᕐᕕᖃᕆᐊᖃᕐᒪᑦ ᑭᓯᐊᓂ ᑕᕝᕙ 
ᓴᓐᖏᓂᕆᖕᒪᒍ. ᑖᒃᑯᐊ ᐃᓚᓕᐅᕆᔾᔪᑎᒋᕙᒃᑲ 
ᑭᒡᒐᖅᑐᖅᑕᒃᑲ ᐃᒡᓗᓕᖕᒥᓗ ᓴᓂᕋᔭᖕᒥᓗ ᑕᕝᕗᖓ 
ᒪᓕᒐᓕᐅᕐᕕᖕᒧᑦ. 
 

ᐅᖃᖅᑎᑦᑎᔩ, ᐊᖅᑯᑎᒋᔭᐅᓗᑎᑦ ᖁᔭᓐᓇᒦᕈᒪᕗᒍᑦ 
ᑖᒃᑯᐊ ᐃᓱᒪᒋᔭᐅᓚᐅᖅᑐᑦ ᓯᕗᓂᑦᑎᓐᓂ ᐊᑐᓕᕐᒪᑕ 
ᐊᒻᒪᓗ ᑖᓐᓇ ᒪᓕᒐᓕᐅᕐᕕᒃ ᐃᒫᒃ ᑖᓐᓇ 
ᑐᓐᖓᕕᒋᒻᒪᕆᒃᑲᑦᑎᒍᑦ ᑕᒪᓐᓇ ᐅᐱᓐᓇᖅᑐᖅ. 
ᖁᕕᐊᓱᖃᑎᖃᖅᐳᑦ ᓂᕈᐊᖅᑎᒋᓯᒪᔭᒃᑲ ᑕᒫᓂ 
ᓄᓇᕗᒻᒥᐅᓂᑦ ᒪᓕᒐᓕᐅᕐᕕᒃ ᐃᓗᐊ ᐊᖅᑯᑎᒋᓪᓗᒍ 
ᓄᓇᕗᒻᒥᐅᓕᒫᑦ ᐊᒻᒪ ᐅᐱᒍᓱᖃᑕᐅᔪᒪᕗᑦ. ᑕᒪᒃᑯᐊ 
ᖁᔭᓕᔭᒃᓴᐃᑦ ᐊᒥᓱᒻᒪᕆᐅᖕᒪᑕ.  
 

ᑕᕝᕙᓂ 2004-ᒥ ᓂᕆᕈᐊᖅᑕᐅᓵᕐᓂᑰᑎᓪᓗᖓ, 
ᓯᕗᓂᐊᒍᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᓚᐅᖅᓯᒪᖏᒪᕆᒃᑲᒪᐃᓛᒃ. ᑕᕝᕙᓂ 
ᑭᓯᐊᓂ 2004-ᒥᑦ ᒐᕙᒪᒃᑯᓐᓄᐊᖅᖢᖓᓗ 
ᑕᕝᕗᖓᓗ ᒪᓕᒐᓕᐅᖅᑎᑯᓐᓄᐊᖅᖢᖓ ᑕᒪᓐᓇ 
ᐃᓗᒃᑯᑦ ᐊᑐᐊᒥᓂᒃᑲ ᑖᒃᑯᐊ ᐃᓚᒌᓕᒫᖅᖢᒋᑦ 
ᑕᒪᓐᓇ ᐃᖢᐊᑦᑎᐊᓚᐅᖏᑦᑑᒐᓗᐊᖅ ᑭᓯᐊᓂ 
ᓱᖏᖑᑎᖕᒥᒐᒃᑯ ᐃᑲᔪᕈᓐᓇᕐᓂᕋ ᐃᓅᖃᑎᓐᓄᑦ 
ᑕᕝᕘᓇ ᓇᓗᓇᕈᓐᓃᕐᒪᑦ ᑕᒪᓐᓇ ᖁᔭᒋᕕᒡᔪᐊᖅᐸᕋ. 
 

ᐊᒻᒪᓗ ᓯᕗᓕᖅᑎᐅᓚᐅᖅᑐᖅ ᐅᑲᓕᖅ 
ᖁᔭᒋᕕᒡᔪᐊᖅᑕᕋ. ᐊᖏᔪᑲᓪᓚᖕᒥᑦ ᐊᒥᓱᑲᓪᓚᖕᓂᑦ 
ᐋᖅᑭᒃᓯᓯᒪᔪᒍᑦ ᑕᒫᓂ ᓄᓇᕗᒻᒥ. ᑭᓯᐊᓂ 
ᓯᕗᓪᓕᕐᒥᑦ 2004-ᒥᑦ 
ᓂᕈᐊᖅᑕᐅᕌᓪᓚᓚᐅᖅᑎᓪᓗᖓ ᐊᒻᒪ ᑕᒪᓐᓇ 
ᐊᕐᕌᒍᓄᑦ ᖁᓕᓐᖑᕐᓂᐊᓕᖅᑎᓪᓗᒋᑦ 
ᓂᕈᐊᖅᑎᒋᓯᒪᔭᒃᑲ ᓱᓕ ᑎᓕᐅᕆᒃᑲᓐᓂᖅᓯᒪᖕᒪᑕ 
ᐅᕙᓐᓂᑦ ᓂᕈᐊᕐᓂᕐᒥᒃᑎᒍᑦ ᑕᒪᓐᓇ ᐅᕙᓐᓄᑦ 

ᐱᐅᓱᒋᓐᖑᐊᕈᑎᒋᕙᕋ ᐅᐱᒋᕙᕋᓗ ᑖᒃᑯᓄᖓ 
ᓂᕈᐊᖅᑎᒋᓯᒪᔭᓐᓄᑦ. 
 
ᐊᐱᕆᔭᕇᕈᒪᕗᖓ ᐅᖃᐅᓯᒃᓴᒃᑲ 
ᓄᖑᓚᐅᐱᓪᓚᒍᒪᓪᓗᒋᑦ ᓇᐃᓈᕐᓂᐊᓕᖅᑕᒃᑲ 
ᓱᓕᔪᖓ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᒪᓕᒐᓕᐅᖅᑎ 
ᐊᐱᕆᖕᒪᑦ ᐃᓕᔅᓯᓐᓄᓕᒫᖅ ᐊᖏᖅᑕᐅᔪᒪᓪᓗᓂ 
ᐅᖃᐅᓯᒃᓴᒥᓂᒃ ᐱᔭᕇᕈᓐᓇᕈᒪᓪᓗᓂᒋᑦ. 
ᐋᒃᑳᖅᑐᖃᖅᐹ? ᐋᒃᑳᖅᑐᖃᖏᒻᒪᑦ, 
ᐱᔭᕇᑲᐅᖅᑐᓕᒃᑭᑦ ᒥᔅᑕ ᑕᐹᖅᔪᒃ. 
 
ᐊᖓᔪᖅᑳᖅ ᓗᐃ ᑕᐹᖅᔪᒃ: ᖁᔭᓐᓇᒦᒃ 
ᓂᕈᐊᖅᑕᐅᖃᑎᒋᓯᒪᔭᒃᑲ ᐊᒻᒪ ᐅᖃᖅᑎᑦᑎᔩ.  
 
ᐅᓇ ᐊᒃᓱᕉᑎᒋᓂᐊᕋᒃᑯ ᓂᕆᐅᖕᒪᑕ ᑕᐃᒃᑯᐊ 
ᐅᕙᓐᓂᑦ ᓂᕈᐊᖅᓯᒪᔪᑦ ᓄᓇᕗᑦ 
ᖃᓄᐃᑦᑐᒃᓴᐅᑕᐅᖕᒪᖔᑦ. ᐃᓄᐃᑦ ᐊᒥᓱᑲᓪᓚᐃᑦ 
ᐃᓐᓇᐃᑦ ᒫᓐᓇᒧᑦ ᑎᑭᖦᖢᒍ ᓱᓕ ᐃᓱᒪᖕᒪᑕ 
ᒐᕙᒪᒃᑯᑦ ᐃᒃᑯᐊ, ᐃᒃᑯᐊᖑᕗᑦ, ᐅᕙᒍᑦ ᐃᓅᓪᓗᑕ 
ᐅᕙᒎᕗᒍᑦ. ᐃᒃᐱᒍᓱᓕᕆᐊᖃᕋᑦᑕ ᑕᒪᑦᑕᓕᒫᖅ 
ᒐᕙᒪᕗᑦ, ᓇᖕᒥᓂᕗᑦ ᓇᖕᒥᓂᖃᖃᑕᐅᒐᒪ ᒐᕙᒪᒥᑦ.  
 
ᐃᓱᒪᓕᐅᖃᑕᐅᔭᕆᐊᖃᕈᒪ ᐊᓯᔾᔩᔭᕆᐊᖃᕈᒪ 
ᒐᕙᒪᒃᑯᑦ ᐊᐅᓚᓂᖓ ᐊᑐᖅᑕᐅᓂᖓ, 
ᑭᒡᒐᖅᑐᖅᑎᒥᓂᒃ ᐊᑐᕐᓗᑎᒃ ᑖᓐᓇ ᐊᔪᕐᓇᖏᒻᒪᑦ. 
ᑕᒪᑐᒪᓂ ᓂᕈᐊᖅᑕᐅᓯᒪᓂᓐᓂᑦ ᓱᓕ 
ᐊᒃᓱᕉᑎᒋᓂᐊᖅᑕᕋ, ᑕᒪᒃᑯᐊ ᐃᓄᐃᑦ 
ᐃᒃᐱᒍᓱᓕᒃᑲᓐᓂᓚᐅᕐᓕᑦ ᒐᕙᒪᒥᓂᒃ ᓇᖕᒥᓂᓖᑦ, 
ᓯᕗᓂᒃᓴᒥᓂᒃ ᐋᖅᑭᒃᓱᐃᓂᐊᖅᑐᑦ. ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᖏᓐᓂᒃ ᐊᑐᕐᓂᐊᕈᑦᑕ 
ᑕᐃᒃᑯᐊ ᓂᕈᐊᖅᑎᒋᓯᒪᔭᕗᑦ ᐃᒃᐱᒋᔭᕆᐊᖃᖅᑕᕗᑦ. 
 
ᐊᒻᒪᓗ, ᖃᐅᔨᒪᔪᒍᑦ ᑕᒪᑦᑕ ᒐᕙᒪᒃᑯᑦ 
ᐃᖅᑲᓇᐃᔭᖅᑎᖏᑦ ᐊᒥᓱᑦ ᓱᓕ ᐃᑭᑦᑎᒻᒪᑕ ᑕᒪᓐᓇ 
ᓱᖓᐅᑎᓯᒫᓂᖏᓐᓇᒥᔾᔪᒃ ᐊᓯᔾᔨᕐᖑᕐᓕᑦ 
ᑕᐃᒃᓱᒪᓂᐅᓚᐅᖅᑐᖅ ᐃᒥᐃᓕᐅᕐᐸᓚᐅᕋᒥᒃ 
ᐊᓯᐊᓂᒃ ᓂᕆᐅᒃᑎᓇᓱᐊᖅᖢᑎᒍᑦ ᓱᓖᓛ 
ᐃᑭᑦᑎᖕᒪᑕ. ᑕᐃᒪᐃᒃᑲᓗᐊᖅᑎᓪᓗᒍ ᐅᕙᖓ 
ᓂᕈᐊᖅᑕᐅᓯᒪᒐᒪ ᑕᐃᒃᑯᐊᓕ  



ᐱᖓᑦᓯᖅ, ᐊᐃᐳᕈ 1, 2009 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ  24 
 

 

ᓂᕈᐊᕐᕕᒋᓯᒪᔭᒃᑲ  
ᐃᓕᕋᒋᓂᕐᓴᐅᒐᒃᑭᑦ ᑖᒃᑯᓇᙵᑦ ᒐᕙᒪᒃᑯᑦ 
ᐊᐅᓚᑦᑎᔨᖏᓐᓂᒃ ᐊᒃᓱᕉᑎᒌᓐᓇᕐᓂᐊᕐᐸᒃᑲ ᐃᓄᐃᑦ 
ᐱᐅᓯᖏᑦᑕ ᐃᓕᖅᑯᓯᖏᑦ ᒐᕙᒪᖓᒍᑦ ᐃᓚᖁᓗᒋᑦ. 
ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑎ. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑎ 
ᑲᖏᕐᖠᓂᐅ ᐅᐊᖕᓇᖓᓄᑦ ᒥᔅᑕ ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 008 - 3(2): 

ᐃᓄᐃᑦ ᐱᓕᕆᓯᒪᓂᕆᔭᖏᑦ 
ᓄᓇᕘᑖᕋᓱᒃᖢᑎᒃ (ᑰᓕ) 

 
ᐊᖓᔪᖅᑳᖅ ᑕᒑᖅ ᑰᓕ: ᖁᔭᓐᓇᒦᒃ ᐅᖃᖅᑎ. 
ᓂᑯᕕᑦᑐᖓᑦᑕᐅᖅ, ᑖᓐᓇ ᓇᓪᓕᐅᑎᓂᖅ 
ᐱᔾᔪᑎᒋᓪᓗᒍ ᐊᒻᒪᓗ ᓯᕗᓪᓕᕐᐹᒥ ᑲᖏᖅᖠᓂᕐᒥᐅᑦ 
ᐅᓐᓄᒃᓴᒃᑰᖅᖢᒋᑦ ᐊᒻᒪ ᑕᐃᓐᓇ 
ᒪᓕᒐᓕᐅᖅᑎᐅᖃᑎᒐ ᑲᖏᕐᖠᓂᕐᒥ 
ᑎᑭᕋᖅᔪᐊᕐᒥᐅᒡᒎᖅ ᐳᐊᒍᕈᒪᙱᑕᕗᑦ 
ᑲᖏᕐᖠᓂᕐᒥᐅᑦ ᒫᓐᓇ ᐊᖏᕐᕋᐅᕙᓪᓕᐊᒻᒪᑕ 
ᑕᒫᓃᒍᓐᓃᑦᑕᓚᐅᕐᒪᑦ.  
 

ᐊᒥᓱᑦ ᐅᖃᖅᑏᑦ ᐃᓄᐃᑦ ᐃᓄᑐᐃᓐᓇᐃᑦ 
ᖃᓂᕐᕋᖅᑎᓪᓗ ᖃᓂᕐᕋᖅᑐᕕᓃᑦ MP’sᕕᓃᑦ 
ᓄᓇᕕᖕᒥᐅᓕᒫᑦᑎᐊᓗ ᑕᐃᒃᑯᐊᓗ MPᖑᖅᑲᐅᔪᑦ 
ᓂᕕᐊᕐᓵᑯᓗᐃᓪᓗ ᐊᖑᑎᑯᓗᐃᓪᓗ. ᐅᓪᓗᒥ 
ᐃᓄᖁᑎᕗᑦ ᖁᕕᐊᓱᖕᒪᑕ ᐅᑭᐅᓂᒃ ᖁᓕᓂᒃ 
ᐊᓂᒎᑎᔪᐊᐱᐅᒐᑦᑕ ᑕᒪᐅᖓ 
ᐃᑲᔪᖅᑎᒌᖁᔭᐅᓪᓗᑕ. ᑖᓐᓇ ᓴᕆᒪᒋᕙᕗᑦ 
ᐅᖃᖅᑎ.  
 

ᑕᐃᑦᓱᒪᓂᐅᓚᐅᖅᑐᕐᓕ ᓲᕐᓗ ᑖᓐᓇ ᐱᖃᑎᐊᓗᒐ 
ᔭᐃᒥᓯ ᐊᕐᕚᕐᓗᒃ ᑕᒪᓐᓇ 
ᖁᕕᐊᓇᖅᑐᐊᐱᐅᖃᑦᑕᐅᓚᐅᖅᓯᒪᙱᑦᑐᖅ 
ᐅᖃᐅᓯᕆᓕᕌᖓᑦᑎᒍ ᐊᖏᓂᕐᐹᖑᔪᖅ ᓄᓇᖅᔪᐊᓂ 
ᑲᓇᑕᒥ ᐊᕕᒐᓱᓕᕋᑦᑎᒍ ᐅᒃᐱᕐᓇᓚᐅᙱᒻᒪᑦ. 
ᑕᒪᓐᓇ ᐱᒋᐊᓕᖅᑎᓪᓗᒍ ᐊᒥᓱᑦ ᐃᑭᔪᒪᓚᐅᙱᑦᑐᑦ 
ᑕᕝᕗᖓ ᐃᖏᕐᕋᑎᒐᓱᑦᑕᑦᑎᓐᓄᑦ. ᑭᓯᐊᓂ ᐅᑭᐅᑦ 
ᐊᓂᒍᖅᑎᓪᓗᒋᑦ ᐃᓄᐃᑦ ᒪᑭᑕᓕᖅᑎᓪᓗᒋᑦ 
ᒪᑭᑕᓕᕋᒥᒃ ᓲᕐᓗ ᐊᓯᙳᐃᑳᓪᓚᓚᐅᖅᓯᒪᒐᑦᑕ 
ᐃᓄᐃᒡᒎᖅ ᖁᖓᔮᖏᓐᓇᓲᑦ ᖃᐅᑉᐸᑦ 
ᐃᓱᒫᓗᖃᑦᑕᖏᑦᑐᑦ ᓲᖑᑯᐊ ᑕᐃᒪᐃᑦᑐᐊᓗᖕᒥ 

ᐱᓕᕆᓇᓱᑦᑕᓕᕆᕙᑦ. 
ᑕᐃᒪᐃᓕᔭᐅᖃᑦᑕᓚᐅᖅᑐᒍᓪᓕ, ᒪᕐᕉᖕᓂᒃ  
ᒐᕙᒪᑖᕈᒪᒻᓚᕆᓕᖅᑐᑦ ᑲᓇᑕᒥ. ᒐᕙᒪᑐᖃᒃᑯᑦ 
ᓴᕆᒪᓱᓚᐅᙱᑦᑐᑦ, ᐊᕐᕚᕐᓗᒃ 
ᐊᐱᕆᔭᐅᑐᐃᓐᓇᕆᐊᓕᒃ. ᑖᓐᓇ 
ᐃᑲᔪᖅᑐᖅᑕᐅᓚᐅᙱᑦᑐᐊᓗᒃ 
ᑭᐱᙳᓇᖅᑐᐊᓘᓚᐅᖅᑐᖅ ᐃᓱᒪᒋᓇᓱᒃᖢᒍ ᑭᓯᐊᓂ 
ᓯᖕᓇᒃᑑᒪᑎᑐᑦ ᑖᓐᓇ ᐃᓱᒪᒋᐅᔭᖃᑦᑕᖅᖢᒍ ᐃᓄᐃᑦ 
ᐊᒥᓲᓂᕐᓴᐃᑦ ᓂᕈᐊᖅᑕᐅᓯᒪᖃᑦᑕᐃᓐᓇᕋᔭᖅᑐᑦ 
ᐊᑯᓂᑲᓪᓚᒃ.  
 
ᐃᓄᐃᑦ ᐊᒥᓲᓂᕐᓴᐃᑦ Public Service ᒐᕙᒪᒃᑯᓐᓂ 
ᐃᖅᑲᓇᐃᔭᓕᕋᔭᖅᑐᑦ. ᐃᓕᓐᓂᐊᕐᓂᖅ 
ᐱᕚᓪᓕᕋᔭᖅᑐᖅ ᐅᖃᐅᓯᕗᑦ ᐊᓯᐅᓇᔭᙱᑦᑐᑦ. 
ᐃᓕᖅᑯᓯᕗᑦ ᑲᙳᒋᔪᓐᓃᕋᔭᖅᑕᕗᑦ. ᑕᒪᒃᑯᓂᖓ 
ᐊᒃᓱᕉᑎᖃᓚᐅᖅᑐᖅ. ᓯᓐᓇᒃᑑᒪ 
ᑐᖁᑦᓯᕆᐊᙱᑦᑐᐊᓗᑦ; ᑕᒪᓐᓇ ᐃᓱᒪᒋᓕᕋᑦᑎᒍ 
ᐊᖏᓪᓕᕙᓪᓕᐊᖏᓐᓇᓚᐅᖅᑐᖅ ᐃᓛᓐᓂᒃᑯᑦ 
ᑐᑭᖃᕋᓱᒋᔭᐅᖃᑦᑕᓚᐅᙱᑦᑐᒍᑦ. 
ᐅᖃᕐᐸᓪᓕᐊᓕᓚᐅᖅᑐᒍᑦ ᓄᓇᕗᑦ ᓄᓇᑦᑎᓐᓂᒃ 
ᐊᐅᓚᒋᐊᖃᖅᑕᕗᑦ. 
 
ᐃᑲᔪᖅᑐᖅᑕᐅᔪᒪᒐᓗᐊᖅᑐᖓ ᐱᐊᓂᖕᓂᐊᕋᒪ 
ᐅᖃᐅᓯᕆᔪᒪᔭᕋᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐃᓕᒃᓯᓐᓄᓕᒫᑦ 
ᐊᖏᖅᑕᐅᔪᒪᓪᓗᓂ ᐅᖃᐅᓯᑦᓴᒥᓂᒃ 
ᐱᔭᕇᕈᓐᓇᕈᒪᓪᓗᓂ, ᐊᒃᑳᖅᑐᖃᕐᐹ? 
ᐊᒃᑳᖅᑐᖃᖏᒻᒪᑦ ᐱᔭᕇᕋᓱᒋᑦ, ᒥᔅᑕ ᑰᓕ. 
 
ᐊᖓᔪᖅᑳ ᑕᒑᖅ ᑰᓕ (ᑐᓵᔨᑎᒍᑦ): ᐅᖃᖅᑎ: 
ᑕᒪᓐᓇ ᐊᖏᓪᓕᕙᓪᓕᐊᑐᐃᓐᓇᓕᓚᐅᖅᓯᒪᔪᖅ 
ᐊᒻᒪᓗ ᔭᒐᑐᐃᓐᓇᔾᔮᒍᓐᓃᖅᑐᓂ ᐊᒻᒪᓗ 
ᖁᔭᓈᑐᐃᓐᓇᕋᔅᓴᐅᒍᓐᓃᓚᐅᖅᑐᓂ ᓄᑖᕐᒥ 
ᐱᓇᓱᓐᓂᐊᑎᓪᓗᑕ ᓄᓇᕗᒻᒥ.  
 
ᐅᖃᖅᑎ, ᐊᒥᓱ ᐱᖃᓐᓂᕆᔭᒃᑲ ᐅᕙᖓᓗ 
ᐱᖃᑕᐅᓪᓗᖓ ᐃᒫᒃ ᑐᖁᓐᓂᕋᓗᐊᕈᑦᑕ 
ᕿᑲᕈᓐᓇᖅᓯᒐᔭᙱᑦᑐᒍᑦ ᑖᓐᓇ 
ᑲᔪᑦᑎᑐᒋᐊᙱᑯᑎᒍ ᓄᓇᕗᑦ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐄᓛᒃ, ᐄᓛᒃ. 

ᑕᐃᒪ ᐅᐱᒍᓱᑦᑎᐊᕐᐳᖓ ᑕᐃᒃᑯᐊ 
ᓯᕗᓕᖅᑎᐅᖃᑦᑕᖅᓯᒪᔪᑦ 
ᐊᔅᓱᕈᕐᓇᕕᔾᔪᐊᕋᓗᐊᖅᑎᓪᓗᒍ ᑕᐃᔅᓱᒪᓂᐅᑎᓪᓗᒍ.  
 
>>ᐸᑦᑕᑐᖅᑐᑦ 
 
ᖁᔭᓐᓇᒦᒃ. ᐅᖃᖅᑎ, ᑕᐃᒪ ᐃᓗᓕᖃᓚᐅᙱᑦᑐᖅ 
ᑭᓯᐊᓂ ᒫᓐᓇ, ᑕᑕᓕᖅᑑᒐᓗᐊ 
ᓯᕗᒧᐊᑉᐸᓪᓕᐊᓕᖅᑐᖅ.  
 
ᐅᖃᖅᑏ, ᐅᕕᒃᑲᖁᑎᒋᔭᕗᑦ ᐅᖃᐅᑎᕙᒃᑲ 
ᐃᓕᓐᓂᐊᕆᐊᖅᐸᑦᑐᑦ, ᐃᓱᒪᒋᔭᐅᔪᑦ ᐱᒻᒪᕆᐅᒻᒪᑕ, 
ᑕᐅᑐᓐᖑᐊᖅᑕᐅᔪᑦ ᐱᒻᒪᕆᐅᔪᑦ. ᐅᕕᒃᑲᐅᔪᖅ 
ᑕᐅᑐᓐᖑᐊᒐᖃᕈᓂ ᑕᐃᓐᓇ 
ᖁᔭᓈᑐᐃᓐᓇᕋᔅᓴᐅᖏᒻᒪᑦ. ᑎᓕᐅᒃᑲᓐᓂᕈᒪᕙᒃᑲ 
ᓴᐱᓕᖅᑕᐃᓕᖁᓪᓗᒋᑦ ᓂᕆᐅᓐᓇᕐᖓᑦ; 
ᐃᖅᑲᓇᐃᔮᒧᓪᓗ, ᐱᓕᕆᕕᒻᒧᓘᓐᓃᑦ, ᐅᕝᕙᓘᓐᓃᑦ 
ᐃᓕᓐᓂᐊᑲᓐᓂᓂᕐᒧᑦ.  
 
ᑕᐃᒃᑯᐊ ᑎᓕᐅᒃᑲᓂᖅᐸᒃᑲ ᐃᓕᓐᓂᐊᕆᐊᖅᐸᑦᑐᑦ 
ᐃᓕᓐᓂᐊᖏᓐᓇᕐᓗᑎᑦ ᓯᕗᓂᔅᓴᖃᑦᑎᐊᓂᐊᖅᑐᖅ 
ᐅᕙᑎᓐᓂ ᐱᐅᓂᖅᓴᒥ, ᐅᕙᒍᑦ 
ᐱᕕᖃᓚᐅᓐᖏᑦᑐᒍᑦ ᑕᕝᕙᓐᖓᑦ ᒥᑭᓂᖅᐹᓂᑦ 12-
ᒧᓪᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ. ᒪᓕᒐᓕᐅᖅᑎ ᐸᓐᓂᖅᑑᒧᑦ, ᒥᔅᑕ 
ᖁᒻᒧᐊᑦᑐᖅ.  
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 009 - 3(2): 

ᐃᓄᐃᑦ ᐃᓕᖅᑯᓯᖏᑦ ᐅᑎᖅᐸᓪᓕᐊᓂᖏᑦ 
(ᖁᒻᒧᐊᑦᑐᖅ) 

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ ᐊᒻᒪᓗ 
ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ 
ᐅᕙᓃᖃᑕᐅᔪᓐᓇᕋᒪ. ᐅᕙᖓᓕ ᐆᒥᖓ, 
ᓂᓪᓕᐅᑎᖃᓗᐊᕈᒪᔪᖓ, ᑕᐃᒪ ᐅᓪᓗᒥ 
ᓄᓇᑦᑎᓐᓂ, ᐸᓐᓂᖅᑑᒥ, 
ᓇᓪᓕᐅᓂᖅᓯᐅᕐᖓᑦᑕᐅᑦᑕᐅᖅ ᕼᐊᒻᒪᓚᒃᑯᑦ ᑖᓐᓇ 
ᐅᓪᓗᕆᒻᒥᒻᒪᒍ. ᐅᓐᓄᓴᓕᒫᖅ ᐅᓐᓄᒧᑦ 
ᓱᑎᒋᓂᐊᖅᑲᐅᒪ, ᑕᑉᐹᓃᒃᑲᔭᓐᖑᐊᕋᓗᐊᖅᑐᖓ 
ᑭᓯᐊᓂ ᒫᓃᒃᑲᒪ, ᐃᖅᑲᐅᒪᕙᔅᓯ ᓄᓇᖅᑲᑎᒃᑲ.  
 

ᑕᐃᒪᐃᓛᒃ ᑕᐃᒪᓐᖓᑦ ᓄᓇᕗᑦ ᑖᓐᓇ ᒐᕙᒪ 
ᐱᒋᐊᓚᐅᖅᑎᓐᓇᒍᓕ, ᐊᕐᕌᒍᑦ ᐊᒥᓱᑦ ᓯᕗᓂᖓᓂ 
ᐃᓚᖓᒍᑦ ᒫᓂᒥᐅᓪᓚᕆᐅᒐᓗᐊᖅᑐᑕ ᐅᖃᐅᓯᑦᑎᓐᓂ 
ᐱᖅᑯᓯᑦᑎᓐᓂ  

ᖃᓪᓕᖅᑕᐅᕙᓪᓕᐊᖏᓐᓇᓚᐅᕋᑦᑕ. ᑭᓯᐊᓂ ᑖᓐᓇ 
ᓄᓇᕗᑦ ᐃᓕᓴᕆᔭᐅᒻᓕᒪᑦ ᐱᕆᐊᓐᖓᕐᓗ ᐊᕐᕌᒍᑦ 
ᖁᓕᐅᓕᖅᑐᑦ ᓈᔪᑦ. ᑖᔅᓱᒥᖓ ᓄᓇᕗᒻᒥᐅᑕᐃᑦ 
ᓂᕆᐅᓐᓂᖃᓚᐅᖅᑐᑦ ᐃᓄᑦᑎᑐᑦ ᐱᖅᑯᓯᕗᑦ 
ᐅᖃᐅᓯᕗᑦ ᒪᑭᑎᑕᐅᒃᑲᓐᓂᓕᕐᓂᐊᖅᑐᑦ.  
 

ᑕᒪᓐᓇ ᖃᓪᓕᖅᑕᐅᕙᓪᓕᐊᖃᑦᑕᖅᓯᒪᓂᖅ ᐃᓚᖓᒍᑦ 
ᐱᖅᑯᓯᕆᓐᖏᑕᑦᑎᓐᓂ ᐅᕙᑦᑎᓐᓄᑦ 
ᐱᒡᒐᓇᖅᔪᐊᖅᓯᒪᒻᒪᑦ. ᐃᓚᖏᓪᓗ ᑕᕝᕙᐅᒍᓐᓃᖅᑐᑦ 
ᐃᓛᓐᓂᒃᑯᑦ ᑕᕝᕙᐅᒐᔭᖅᑐᑦ ᑕᕝᕘᓇ ᐱᒡᒐᕈᓱᑦᑐᑎᑦ. 
ᐃᓕᖅᑯᓯᖃᓚᐅᕋᑦᑕ ᐅᖃᐅᓯᖃᓚᐅᕋᑦᑕ 
ᐱᖅᑯᓯᖃᑦᑎᐊᓚᐅᖅᑐᒍᑦ ᑭᓯᐊᓂ ᒫᓐᓇ ᐅᓇᓐᖓᑦ 
ᑎᒍᕙᓪᓕᐊᔭᑦᑎᓐᓂ ᐅᓪᓗᒥᐅᓕᖅᑐᖅ 
ᐊᑐᐊᒐᕆᓕᖅᑕᕗᑦ. ᑖᓐᓇ ᐃᓄᑦᑎᑐᑦ 
ᐱᖅᑯᓯᕆᕙᓚᐅᖅᑕᕗᑦ ᐅᑎᖅᑎᑕᐅᕙᓪᓕᐊᔭᕆᐊᓕᒃ 
ᒫᓂ. ᐹᓂᒥᐅᑕᐅᒐᑦᑕ ᓇᒧᓐᖓᔮᓐᖏᓇᑦᑕᓗ 
ᑕᐃᒪᓐᖓᓗ ᒫᓂᒥᐅᑕᐅᖏᓐᓇᖅᑐᑕ.  
 

ᐃᓚᖓᒍᓪᓗ ᖃᐅᔨᒪᔪᒍᑦ, ᑕᕝᕙᓂ ᐃᔅᓯᕚᖅᑐᒐᓚᐃᑦ 
ᐅᕙᓂᓗ ᐃᓪᓗᒦᑦᑐᑦ ᐃᓕᓐᓂᐊᕆᐊᖃᑦᑕᖅᐸᓚᐅᖅᑐᑦ 
ᐊᐅᓪᓚᕆᐊᖃᖃᑦᑕᖅᐸᓚᐅᖅᑐᑦ ᓇᒧᑐᐃᓐᓇᖅ. ᑖᓐᓇ 
ᐱᒡᒐᓐᓇᖃᑦᑕᓚᐅᖅᑐᖅ ᐃᓛᓐᓂᒃᑯᑦ ᐅᕙᑦᑎᓐᓄᑦ. 
ᐊᖏᕐᕋᕋᐃᒐᑦᑕᓗ ᐊᐅᓪᓚᖅᓯᒪᐅᔭᓚᐅᖅᑐᑕ, ᑖᓐᓇ 
ᑕᒃᑯᕗᑦ ᑖᓐᓇᐅᒐᓗᐊᖅᑐᓂᑦ ᑭᓯᐊᓂ ᐱᖅᑯᓯᕗᑦ 
ᐊᖏᔪᖅᑳᕗᓪᓗ ᐱᖃᑎᒋᔪᓐᓇᐃᓕᓯᒪᓚᐅᖅᑐᒍᑦ 
ᐊᒥᓲᓪᓗᑕ.  
 

ᑭᓯᐊᓂ ᑖᓐᓇ ᓄᓇᕗᑦ ᓴᖅᑭᕐᖓᑦ ᑕᐃᒫᒃ 
ᓂᕆᐅᓐᓂᖃᓚᐅᖅᑐᒍᑦ ᑕᒪᒃᑯᐊ 
ᐊᓂᒍᖅᑎᑕᐅᔫᒥᓂᐊᖅᑐᑦ. ᑕᐃᒪ ᑕᕝᕙ 
ᓂᕆᐅᒌᓐᓇᖅᑕᕗᑦ ᐊᒻᒪᓗ ᑖᒃᑯᐊ 
ᐱᓕᕆᑦᑎᐊᓚᐅᕐᖓᑕ ᐊᕐᕌᒍ ᖁᓕᓂᑦ 
ᒪᓕᒐᓕᐅᖅᑕᐅᓚᐅᖅᑐᑦ. ᖁᔭᓐᓇᒦᖅᑕᕗᑦ 
ᐱᓗᐊᓐᖑᐊᖅᑐᑎᑦ. ᑭᓱᑐᐃᓐᓇᕐᒥᑦ ᐱᒋᐊᓕᕋᑖᖅᑐᓂ 
ᐱᒡᒐᓇᕐᓂᐅᓴᑐᐃᓐᓇᕐᖓᑦ.  
ᑭᓯᐊᓂ ᑖᒃᑯᐊ ᐊᖅᑯᓯᐅᓚᐅᕐᖓᑕ ᑕᕝᕘᖓ 
ᐋᖅᑭᑦᑕᐅᓚᐅᖅᑐᒥ ᐱᓱᑉᐸᓪᓕᐊᖑᔮᖅᔪᑦᑐᒍᑦ. 
ᐃᖏᕐᕋᕙᓪᓕᐊᔪᒍᓪᓗ. ᑕᒪᓐᓇ ᐊᓂᒍᖅᓯᒪᔪᖅ ᐊᒻᒪᓗ 
ᐅᓪᓗᒥ ᓄᑖᒦᓕᖅᑐᒍᑦ ᐊᒻᒪᓗ ᐃᓄᐃᑦ ᑕᒪᒃᑯᐊ 
ᓄᓇᑦᑎᓐᓂᒥᐅᑕᐃᑦ ᐱᓗᐊᓐᖑᐊᖅᑐᑦ, ᑕᒪᑐᒥᖓ 
ᑐᑭᓯᕙᓪᓕᐊᔪᑦ ᐃᓄᑦᑎᑐᐃᓐᓈᓕᕈᓐᓇᔮᓐᖏᓇᑦᑕ 
ᑖᒃᑯᐊ ᒪᐅᓐᖓᐸᓪᓕᐊᔪᓪᓗ ᐃᓱᒪᒋᓗᒋᑦ ᑭᓯᐊᓂ. 
 

ᐱᔭᕇᕈᒪᒐᓗᐊᖅᑐᖓ, ᐅᖃᖅᑏ, ᐅᖃᐅᓯᔅᓴᓐᓂᒃ.  
 

ᐅᖃᖅᑎ: ᑖᓐᓇ ᒪᓕᒐᓕᐅᖅᑎ ᐊᐱᕆᒻᒪᑦ 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᒪᓪᓗᓂ ᐅᖃᐅᓯᔅᓴᒥᓐᓂᒃ 
ᐱᔭᕇᕈᓐᓇᕈᒪᓪᓗᓂ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᓐᖏᒻᒪᑦ ᑲᓯᔪᑐᐃᓐᓇᕆᑦ. ᒥᔅᑕ ᖁᒻᒧᐊᑦᑐᖅ.  

ᖁᒻᒧᐊᑦᑐᖅ: ᖁᔭᓐᓇᒦᒃ, ᐅᖃᖅᑏ. ᐄᓛᒃ, 
ᓇᐃᑦᑐᐋᓐᓃᓕᖅᑐᖅ ᐅᖃᐅᓯᔅᓴᑲᓐᓂᕋ.  
 
ᑕᐃᒪᐃᓛᒃ, ᐅᕙᓂ ᑐᓴᖅᑲᐅᒐᑦᑕ ᖁᓪᓕᕐᒥᑦ 
ᐃᑭᑦᑎᔪᖃᖅᑎᓪᓗᒍ. ᑕᒪᒃᑯᐊ ᐃᓐᓇᕆᔭᕗᑦ 
ᐱᒡᒐᓇᖅᑐᔅᓯᐅᓪᓚᕆᑉᐸᒻᒪᑕ. ᓄᓇᓕᕋᓛᖑᓪᓗᑎᑦ 
ᐱᕈᖅᓴᓚᐅᖅᑐᑦ, ᐃᖅᑲᓇᐃᔭᕐᓗᑎᑦ 
ᑮᓇᐅᔭᓕᐅᕐᓗᑎᑦ ᐱᓕᕆᓚᐅᓐᖏᑦᑐᑦ 
ᐃᓐᓇᐅᓕᕋᓗᐊᖅᑐᑦ. 
ᐱᓕᕆᖅᔪᐊᖃᑦᑕᓚᐅᖅᑑᒐᓗᐊᑦ ᑭᓯᐊᓂ ᑮᓇᐅᔭᒥᑦ 
ᓴᓂᕐᕙᐃᖃᑦᑕᖏᓐᓇᒥ ᓴᓂᕐᕙᕋᔅᓴᖃᓐᖏᓐᓇᒥ. 
ᒫᓐᓇ ᐃᓐᓇᓪᓚᕆᐅᓕᕋᓗᐊᖅᑐᑎᑦ ᑕᐃᑲᓐᖓᑦ 
ᑎᒍᓯᔪᓐᓇᖏᑦᑐᑦ ᑕᕝᕙ ᑕᐃᒃᑯᐊ 
ᑕᖅᑭᑕᒫᖅᓯᐅᑎᖏᑦ ᐅᖃᐅᓯᕆᖅᑲᐅᔭᖏᑦ 
ᑕᐃᒪᑐᐋᑯᓗᐃᑦ ᑕᖅᑭᓕᒫᖅ ᐃᓅᔾᔪᑎᐅᓇᓱᑉᐸᑦᑐᑦ.  
 
ᐃᓐᓇᕆᔭᕗᑦ ᑕᐃᒪᓐᖓᓕᒫᖅ ᐃᓅᓪᓗᑕ ᐹᓂᑦᑐᒋᑦ 
ᑕᑯᓐᓇᐃᓐᓇᖃᑦᑕᓚᐅᕋᑦᑎᒍ. ᐅᓪᓗᒥᒧᑦ ᓱᓕ 
ᑕᑯᓐᓇᖅᑕᕋᓗᐊᕗᑦ. ᑕᕝᕙ ᑭᓯᐊᓂ 
ᓂᐸᐃᖅᓯᒪᓕᓚᐅᕐᖓᑕ 
ᐊᐅᓚᑦᑎᔨᓪᓚᕆᐅᕙᓚᐅᖅᑑᒐᓗᐊᑦ ᓄᓇᑦᑎᓐᓂ. 
ᐅᓇᓐᖓᑦ ᐃᓕᕋᓱᑦᑐᑎᑦ ᑎᑭᑉᐸᓪᓕᐊᔪᓂᑦ 
ᓂᓪᓕᐊᓗᐊᕈᓐᓃᓚᐅᕐᖓᑕ. ᑕᕝᕘᓇ 
ᖃᓪᓕᖅᑕᐅᔾᔪᑎᒋᒃᑲᓐᓂᓚᐅᕐᒥᒐᑦᑎᒍ ᑕᒪᓐᓇ 
ᓇᓗᖅᑯᑎᓪᓗᑎᒃ ᐃᒪᓐᓈᓗᒻᒥᒃ ᑎᑭᑕᐅᒐᒥᒃ 
ᑕᐃᒪᐃᓕᓚᐅᕐᖓᑕ. ᐄᓛᒃ ᑖᒃᑯᐊ ᐃᓐᓇᕆᔭᕗᑦ 
ᖃᓄᒃᑲᓐᓂᖅ ᓴᐳᒻᒥᔾᔪᑎᔅᓴᒥᒃ ᐊᒻᒪᓗ ᐃᑲᔫᑎᔅᓴᒥᒃ 
ᓴᖅᑮᕕᒋᒃᑲᓐᓂᕆᐊᓕᕗᑦ ᐃᓕᓴᕆᓗᒋᑦ 
ᑕᐃᒪᐃᑦᑐᓄᑦ ᑲᒪᒋᔭᐅᖃᑦᑕᓚᐅᕋᑦᑕ 
ᐊᐅᓚᑕᐅᕙᓚᐅᕋᑦᑕᓗ.  
 
ᐊᒻᒪᓗ ᑕᒪᓐᓇ ᐅᖃᐅᓯᕗᑦ ᑖᒃᑯᓇᓐᖓᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ ᑲᑎᒪᔨᖏᓐᓂᒃ 
ᐊᑐᓕᖅᑎᑕᐅᕙᓪᓕᐊᖁᔭᐅᒻᒪᑕ ᑕᒫᓂ 
ᒪᓕᒐᓕᐅᕐᕕᒻᒥ. ᑕᐃᒃᑯᐊᑦᑕᐅᖅ ᐱᓕᕆᓂᖏᑦ 
ᖁᔭᓐᓇᒦᖅᑕᒃᑲ ᐊᒻᒪᓗ 
ᓴᖅᑭᔮᖅᑎᑕᐅᒋᐊᒃᑲᓐᓂᖁᓂᐊᖅᑕᒃᑲ, ᐊᒻᒪᓗ 
ᖃᓄᑐᐃᓐᓇᖅ ᐃᑲᔪᕈᒪᑉᐸᑕ ᑐᓐᖓᓱᑦᑎᑕᐅᖁᔭᒃᑲ 
ᑖᒃᑯᓇᓐᖓᑦ ᒐᕙᒪᒃᑯᓐᓂᒃ.  
 
ᐊᒻᒪᓗ ᑕᒫᓂ ᒪᓕᒐᓕᐅᖅᑎᐅᓗᑕ ᓄᑖᖑᓪᓗᑕ 
ᐊᒥᓲᓪᓗᑕ ᐆᒥᖓ ᓄᓇᕗᒻᒥᐅᑕᐃᑦ 
ᑕᑯᔪᒪᓚᐅᕐᖓᑕ: ᐱᖃᑎᒌᑦᑕ, ᐃᖅᑲᓇᐃᔭᖃᑎᒌᑦᑕ, 
ᓇᐅᒃᑯᑦ ᐱᕙᓪᓕᐊᒃᑲᓐᓂᕐᓂᐊᕐᖓᑎᑦ 
ᓄᓇᕗᒻᒥᐅᑕᐃᑦ. ᖁᔭᓐᓇᒦᒃ, ᐅᖃᖅᑏ. 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐊᑯᓪᓕᕐᒧᑦ, ᒥᔅᑕ ᓂᓐᖓᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 010 - 3(2): 

ᓄᓇᕘᑖᕋᓱᐊᖅᖢᑎᒃ ᐃᓕᖅᑯᓯᕕᓂᖏᑦ 
(ᓂᓐᖓᖅ) 

ᓂᓐᖓᖅ: ᖁᔭᓐᓇᒦᒃ, ᐅᖃᖅᑏ. ᑕᐃᔅᓱᒪᓂ 1989-
ᒥ ᓂᕈᐊᖅᑕᐅᒐᒪ ᓄᓇᑦᓯᐊᒥ ᐊᒃᓱᐊᓗᒃ 
ᖁᕕᐊᓱᓚᐅᖅᓯᒪᔪᖓ ᐊᒻᒪ ᑕᒫᓂ 2009-ᒥ 
ᓂᕈᐊᖅᑕᐅᒐᒪ ᓄᓇᕗᒧᑦ ᖁᕕᐊᓱᖕᓂᖅᓴᐅᕗᖓ, 
ᑐᑭᐊ ᐅᖃᐅᓯᕆᓂᐊᖅᐸᕋ. 
 
ᑕᐃᒪ ᓂᕈᐊᖅᑕᐅᒐᒪ ᓄᓇᑦᓯᐊᕐᒧᑦ caucus-
ᖃᓚᐅᕐᒪᑦ, ᓄᓇᕗᑦ caucus-ᑕᖃᓚᐅᕐᒪᑦ 
ᐊᒻᒪᓗᑦᑕᐅᖅ western caucus-ᖃᕆᓪᓗᓂ, 
ᒪᕐᕉᓚᐅᕐᒪᑕ ᐊᕕᒃᓯᒪᔪᑦ, ᐅᕙᒍᑦ ᓄᓇᕗᒧᑦ 
ᑐᕌᖓᑉᓗᑕ ᓄᓇᕗᑦ caucus ᑲᑎᒪᔨᐅᔪᑎᒍᑦ. 
ᒪᐅᖓ ᓂᕈᐊᖅᑕᐅᒐᒪ, ᐅᖃᖅᑏ, ᓄᓇᕗᑦ caucus-
ᒥᐅᑕᐃᓐᓇᐅᒐᑦᑕ ᑕᒫᓂ ᑖᓐᓇ ᑐᑭᓪᓚᕆᐊ 
ᓴᕆᒪᓱᒃᖢᖓ, ᖁᕕᐊᓱᒃᖢᖓ ᐊᒻᒪᓗ ᐊᕕᑦᑐᑕ 
ᑲᑎᒪᖃᑦᑕᕋᑕ.  
 
ᐊᒻᒪᓗᑦᑕᐅᖅ ᐸᕐᓇᐃᔪᑦ, ᐸᕐᓇᐃᓚᐅᖅᑐᑦ ᑕᒪᒃᑯᐊ 
ᐊᕐᕚᕐᓗᒃᑯᑦ, ᑕᒑᖅ ᑰᓕᒃᑯᑦ, ᔮᓂ ᐊᒪᕈᐊᓕᒃᑯᑦ, 
ᐊᒥᓲᒻᒪᑕ ᑕᒪᕐᒥᒃ ᑕᐃᕙᔾᔮᓐᖏᑕᕋ, ᐊᒻᒪᓗ 
ᓇᓗᓇᓐᖏᑦᑐᖅ ᐅᑲᓕᖅ ᑖᕙᓂᑦᑕᐅᖅ 
ᔭᓗᓇᐃᒦᖃᑕᐅᓚᐅᕐᒪᑦ ᐸᕐᓇᐃᓂᕐᒧᑦᑕᐅᖅ 
ᐃᓚᐅᓚᐅᖅᑐᖅ. ᐊᒃᓱᐊᓗᒃ ᖁᔭᒋᕙᒃᑲ ᓯᕗᓂᕐᒥᒃ 
ᑕᐅᑐᑦᓯᐊᓚᐅᕐᒪᑕ ᐊᒻᒪᓗ public government 
ᑕᐃᒪᓐᓇᐃᑦᑐᒥᒃ ᒐᕙᒪᖃᕈᒪᓚᐅᕐᒪᑕ. ᓄᓇᕗᑦ 
ᐃᓗᐊᓃᑦᑐᐃᓐᓇᐃᑦ ᑕᒪᕐᒥᒃ ᒐᕙᒪᐅᖃᑕᐅᓕᖅᖢᑎᒃ 
ᑕᒡᕘᓇ ᓴᓐᖏᓂᐅᖕᒪᑦ ᐊᒥᓲᓂᖅ ᐃᓚᒌᖕᓂᖅ, 
ᑕᒫᓂ ᓄᓇᒥ ᐊᒥᓱᑦ ᑕᒪᕐᒥᒃ ᐃᓚᐅᒃᐸᑕ ᑕᒡᕙ 
ᓴᓐᖏᓂᐅᕗᖅ.  
 
ᐊᒻᒪᓗ ᓇᑭᑐᐃᓐᓇᖅ ᑎᑭᓯᒪᔪᑦ ᓄᓇᕐᔪᐊᑉ ᐃᓗᐊᓂ 
ᐃᓕᖅᑯᓯᕐᓂᒃ, ᐅᖃᖅᑎᑦᑎᔩ, ᐊᔾᔨᒌᓐᖏᑦᑐᓂᒃ 
ᖃᐅᔨᒪᒐᒥᒃ ᑕᒡᕙ ᑖᓐᓇ ᐃᑲᔪᖅᑎᒌᓐᓂᐅᕗᖅ  

ᓄᓇᑦᑕ ᐃᓗᐊᓂ. ᓲᖃᐃᒻᒪ ᐅᕙᒍᑦ ᑕᒫᓂᑐᐃᓐᓇᖅ 
ᐅᕙᑦᑎᓐᓂᑦ ᐊᐅᓚᓇᓱᒃᑯᑦᑕ, ᐊᕗᖓ ᓯᓚᖅᔪᐊᒧᑦ 
ᓲᕐᓗ ᐃᓚᖏᓐᓂᑦ ᑐᑭᓯᓗᐊᕋᔭᕋᑕ 
ᑐᑭᓯᔪᓐᓇᕋᓗᐊᖅᖢᑕᓗ.  
 
ᐊᒻᒪᓗ ᐃᓕᓐᓂᐊᕐᓂᖅ ᐊᒃᓱᐊᓗᒃ ᑐᑭᖃᑦᓯᐊᖅᑐᖅ 
ᐃᓕᓐᓂᐊᕐᕕᐅᑉ ᐃᓗᐊᓂ.  
 
ᐅᖃᖅᑎᑦᑎᔩ, ᑕᐃᒪ ᐱᐊᓂᒍᒪᒐᓗᐊᖅᐸᕋ 
ᐅᖃᐅᓯᕆᔭᕋ ᑕᒡᕙᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑎ ᐊᐱᕆᖕᒪᑦ 
ᐃᓕᔅᓯᓐᓄᓕᒫᖅ ᐊᖏᖅᑕᐅᔪᓐᓇᕈᒪᓪᓗᓂ 
ᐅᖃᐅᓯᒃᓴᓂ ᐱᔭᕇᕈᒪᓪᓗᓂᒋᑦ. ᐋᒡᒑᖅᑐᖃᖅᐹ? 
ᐋᒡᒑᖅᑐᖃᖏᒻᒪᑦ. ᐱᔭᕇᕋᓱᒋᑦ, ᒥᔅᑕ ᓂᓐᖓᖅ. 
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ, 
ᑲᑎᒪᔨᐅᖃᑎᒃᑲ. 
 
ᐃᓕᓐᓂᐊᕐᕕᐅᑉ ᐅᓇ ᐃᓗᐊᓂ ᐃᓕᓐᓂᐊᕐᓂᖅ, ᐄ, 
ᓄᓇᕗᒻᒥ ᑕᒫᓂ ᑐᑭᖃᑦᓯᐊᖅᑐᖅ. ᖃᓄᖅ 
ᑐᑭᖃᖅᐸ? ᐃᒪᓐᓇ ᑐᑭᖃᖅᑐᖅ, ᐅᖃᖅᑎᑦᑎᔩ: 
ᓄᓇᖅᔪᐊᖅ, ᓯᓚᖅᔪᐊᑉ ᐃᓗᐊᓂ ᓴᓇᔭᒃᓴᓄᑦ, 
ᐃᖅᑲᓇᐃᔮᒃᓴᓄᑦ ᐃᓚᐅᖃᑦᑕᖁᕙᕗᑦ ᕿᑐᕐᖓᕗᑦ, 
ᑭᖑᕚᒃᓴᕗᑦ. ᐊᒻᒪᑦᑕᐅᖅ ᐃᓕᓐᓂᐊᕐᓂᐅᑉ ᐃᓗᐊᓂ 
ᐃᓕᓐᓂᐊᕐᕕᐅᑉ ᑐᑭᖃᑦᓯᐊᕆᑉᓗᓂ, 
ᑐᑭᖃᒃᑲᓐᓂᕆᑉᓗᓂ ᑲᑎᒪᕕᔾᔪᐊᖅᑎᓪᓗᒋᑦ ᑖᕙᓂ 
ᓇᓂᑐᐃᓐᓇᖅ, United Nations-ᓘᓐᓃᑦ ᐃᓗᐊᓂ, 
ᐃᓚᐅᖃᑦᑕᕈᒪᒐᑉᑕ ᓯᕗᓂᔅᓴᕗᑦ ᑭᖑᕚᒃᓴᕗᓂᓛᒃ 
ᐃᓚᐅᖃᑦᑕᖅᑯᒐᑉᑎᒍᑦ. ᓯᓚᖅᔪᐊᕐᒥ 
ᒐᕙᒪᓕᕆᑎᓪᓗᒋᑦ ᓲᕐᓗ ᑖᓐᓇ ᐊᒃᓱᕈᕐᒪᑦ 
ᐱᖃᓐᓇᕆᔭᕋ ᐸᓪ ᐅᑲᓕᖅ ᐊᒻᒪᓗ Premier 
ᑖᕗᖓ ᑕᕆᐅ ᐊᑭᐊᓄᑦ ᐅᖃᓪᓚᒋᐊᖅᑐᖅᑎᓪᓗᒋᑦ 
ᐊᑏ ᐃᓚᐅᑕ. ᐄ, ᐃᓕᓐᓂᐊᕐᓂᒃᑯᑦ ᖃᐅᔨᒪᓂᒃᑯᑦ 
ᐃᓚᐅᓕᕈᓐᓇᑦᓯᐊᖅᑐᒍᑦ ᐃᓚᐅᖃᑦᑕᓕᐊᙱᑦᑐᒍᑦ 
ᑕᒪᓐᓇ ᓯᓚᖅᔪᐊ ᐃᓗᐊᓂ ᐃᓚᐅᖏᓐᓇᕈᒪᒐᑦᑕ. 
 
ᐊᒻᒪᓗ ᖁᕕᐊᓱᑉᐳᖓ ᑖᒃᑯᐊ ᓯᕗᓪᓕᖅᐹᓂᒃ 
ᓂᕈᐊᖅᑕᐅᓚᐅᖅᑐᑦ ᐸᕐᓇᒃᑎᑦᑎᔫᔭᕐᓴᓚᐅᕐᒪᑕ. 
ᐃᓕᓐᓂᐊᖅᐸᓪᓕᐊᕐᓗᑎᒃ ᐊᒃᓱᐊᓗᒃ 
ᐊᔪᙱᓚᐅᖅᑐᑦ ᐸᕐᓇᒃᐸᓪᓕᐊᓗᑎᒡᓗ ᑐᒡᓕᕆᔭᖏᑦ 
ᐃᓂᓪᓚᒃᓯᒪᕙᓪᓕᐊᓕᖅᑎᓪᓗᒍᓗ. ᐊᓱᐃᓛᒃ 
ᓂᕈᐊᖅᑕᐅᓚᐅᖅᑐᑦ Second Assembly ᐅᕙᖓ 
ᐃᓗᐊᓕᖦᖤᖅᐳᖓ ᐋᖅᑭᐅᒪᓂᐊᙱᑎᓪᓗᒋ 
ᐊᒃᓱᕈᓗᐊᕐᓇᕈᓐᓃᖅᑎᓪᓗᒍᖃᐃ. 
 
ᐊᒃᓱᐊᓗᒃ ᖁᔭᓐᓇᒦᖅᐸᒃᑲ ᑰᒑᖅᔪᖕᒥᐅᑦ ᐊᒻᒪᓗ 
ᕿᑐᕐᖓᒃᑲ, ᐃᕐᖑᑕᒃᑲ ᐊᒥᓱᐊᓘᓕᕐᒪᑕ  

ᖃᑦᓯᐅᒻᒪᖔᑕ ᐳᐃᒍᕋᒪ. ᑕᒪᕐᒥ ᐃᕐᖑᑕᒃᑲ 
ᖁᔭᓐᓇᒦᖅᐸᒃᑲ ᐊᒻᒪᓗ ᓇᐅᔮᕐᒥᐅᓗᒃᑖᑦ ᐃᕝᕕᓪᓗ 
ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑏᑦ 
ᐅᖃᐅᓯᖏᑦ, ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ ᒥᔅᑕ 
ᐲᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 011 - 3(2): 

ᓄᓇᖃᕐᓂᕐᒥᓂᒃ ᓱᓕ ᐃᖃᓗᒃᑑᑦᑎᐊᒥᑦ 
(ᐲᑐᓴᓐ) 

ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ) ᖁᔭᓐᓇᒦᒃ 
ᐅᖃᖅᑎ. ᑕᐃᒪ ᐅᖃᕈᒪᒻᒥᔪᖓ ᖁᓕᖓᓐᓂ 
ᓇᓪᓕᐅᓂᖅᓯᐅᑎᓪᓗᑕ ᓂᕈᐊᖅᑎᒋᓯᒪᔭᓐᓄᑦ 
ᐅᒥᓐᓇᖅᑑᒥ ᕿᖓᐅᖕᒥ ᐃᖃᓗᒃᑑᑦᑎᐊᒥᓗ. 
ᐊᖏᕐᕋᓚᐅᖅᓯᒪᒍᓐᓃᕋᒪ ᑎᐊᓚᐅᖅᓯᒪᒍᓐᓃᕋᒪ 
ᒥᓂᔅᑕᕈᔪᒐᒪ. ᑕᐃᒃᑯᐊ ᐅᖃᐅᑎᒍᒪᔭᒃᑲ 
ᑭᒡᒐᑐᖅᑕᒃᑲ ᐃᖃᓗᒃᑑᑦᑎᐊ ᐊᖏᕐᕋᕋᓱᓕ 
ᐃᖃᓗᐃᑦ ᐊᖏᕐᕋᒋᑲᐃᓐᓇᑐᐃᓐᓇᖅᑕᕋ.  
 
ᖁᕕᐊᓱᑦᑐᖓ ᐅᕗᙵᖅᑎᑕᐅᓯᒪᒐᒪ 
ᐃᖃᓗᒃᑑᑦᑎᐊᕐᒥᐅᑕᐅᔪᓄᑦ ᑭᒡᒐᑐᖅᑎᒋᔭᐅᓂᐊᕋᒪ. 
ᖁᔭᓐᓇᒦᕈᒪᓪᓗᒋᑦ ᒪᓕᒐᓕᐅᖅᑎᓕᒫᑦ ᐊᒻᒪᓗ 
ᑕᐃᒃᑯᐊ ᒪᓕᒐᓕᐅᖅᑎᑐᐃᓐᓇᐃᑦ ᐊᑲᐅᓂᕐᓴᒥᒃ 
ᒐᕙᒪᖃᕈᒪᓪᓗᑕ ᑕᐃᒃᑯᓄᖓᓗ ᑭᖑᕚᓴᑎᓐᓄᑦ 
ᓄᓇᕗᒻᒥᐅᓄᑦ. ᖃᖓᑭᐊ ᐊᖏᕐᕋᓛᕋᓗᐊᖅᑐᖓ 
ᐊᐃᐳᓗᒥ ᐊᖏᕐᕋᑲᐃᓐᓇᓛᕋᓗᐊᖅᑐᖓ 
ᕿᓚᓈᖅᑐᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
>>ᐋᓕᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᒪᓕᒐᓕᐅᖅᑎ ᐃᖃᓗᐃᑦ ᒥᔅ ᐋᕆᐊᒃ. 

ᖁᔭᓕᓂᕋ ᓂᕈᐊᖅᑎᑦᑎᓐᓄᑦ 
ᐃᑲᔪᖅᐸᑦᑐᓄᓪᓗ (ᐋᕆᐊᒃ) 

 
ᐊᖓᔪᖅᑳᖅ ᐄᕙ ᐋᕆᐊᖅ: ᖁᔭᓐᓇᒦᒃ, 
ᐅᖃᖅᑎᑦᑎᔨ. ᑖᒃᑯᐊᓗ ᐃᖃᓗᖕᒥᐅᑦ ᑕᒪᕐᒥᒃ 
ᖁᕕᐊᓱᑦᑎᐊᖁᕙᒃᑲ ᓇᓪᓕᐅᓂᖅᓯᐅᖅᑎᓪᓗᑕ 
ᐊᕐᕌᒍᓂᒃ ᖁᓕᓂᒃ ᐊᒻᒪᓗ ᓂᕈᐊᖅᑎᒋᓯᒪᔭᒃᑲᓗᒃᑲ 
ᐅᓪᓗᖃᑦᑎᐊᕆᑦᑎ. ᐅᖃᓪᓚᑦᑑᔭᕆᐊᖅᑲᐅᓪᓗᖓ 
ᓇᐃᑦᑐᒥᒃ ᐅᖃᕐᓂᐊᖅᐳᖓ ᐅᖃᖅᑎᑦᑎᔨ.  
 
ᓯᕗᓪᓕᕐᐹᒥᒃ ᑖᓐᓇ ᑲᑎᒪᓂᕆᔭᕗᑦ ᐃᓗᐊᑦᑑᓪᓗᒍ 
ᑲᑎᒪᑕᐃᓐᓇᕋᑦᑕ ᑕᐃᒪᙵᑦ 
ᓂᕈᐊᖅᑕᐅᓚᐅᖅᓯᒪᑎᓪᓗᑕ ᖁᕕᐊᓱᑦᑎᐊᖅᐳᖓ 
ᑕᕝᕙᓂ ᐱᓕᕆᖃᑎᒌᑦᑎᐊᕋᑖᕋᑦᑕ ᐊᒻᒪᓗᑦᑕᐅᖅ 
ᓄᑖᖑᔪᑎᒍᑦ ᐅᓄᕋᑦᑕ ᖁᔭᓕᔪᒪᓪᓗᖓ ᑖᒃᑯᓄᙵᑦ 
ᓂᕈᐊᖅᑕᐅᖃᑎᒋᓯᒪᔭᑦᑎᓐᓂᑦᑕᐅᖅ 
ᑕᕙᓃᔅᓯᒪᔪᓂᓪᓕ ᓯᕗᓂᑦᑎᓐᓂᑦ 
ᐃᑲᔪᖅᑎᖃᑦᑎᐊᖃᑦᑕᕋᑖᕋᑦᑕ ᑕᕝᕙᓂ 
ᐊᐅᓚᓂᖓᓂᒃ. ᑖᒃᑯᐊ ᖁᔭᓕᑦᑎᐊᖅᐸᕗᑦ ᐊᒃᑯᐊ 
ᐊᑭᑦᑎᓐᓃᑦᑐᑦ ᐊᒻᒪᑦᑕᐅ ᑕᒫᓃᑦᑐᑦ ᖁᔭᒋᕙᒃᑲ 
ᐊᒃᓱᐊᓗᒃ.  
 
ᐊᒻᒪᓗ ᖁᔭᒋᓗᐊᖃᑦᑕᙱᓐᓇᑦᑎᒍᑦ 
ᑕᐃᓗᐊᖃᑦᑕᖏᒻᒥᒐᑦᑎᒍ ᑖᒃᑯᐊ 
ᐃᖅᑲᓇᐃᔭᖅᑎᕗᑦ. ᐅᖃᖅᑎᑦᑎᔨ, ᐊᒻᒪᓗ 
ᐊᓪᓚᒡᕕᑦᑎᓐᓂ ᐃᖅᑲᓇᐃᔭᖅᑎᕗᑦ ᑖᒃᑯᓇᓂᓪᓗ 
Department-ᖑᔪᓂ ᐱᓕᕆᔪᒻᒪᕆᐊᓘᖃᑦᑕᕐᒪᑕ 
ᐃᓚᒥᖕᓂᖕᓘᓐᓃᑦ ᑕᑯᑦᑎᐊᕈᓐᓃᖃᑦᑕᕐᒪᑕ 
ᐱᓕᕆᓗᐊᕐᓂᑯᒧᑦ ᐅᕙᒍᑦ ᐱᓪᓗᑕ. 
ᐱᓕᕆᔭᒃᓴᑦᑎᓐᓂ ᐱᓕᕆᓗᐊᒧᑦ. ᑕᐃᒃᑯᐊ 
ᖁᔭᒋᒻᒪᕆᑦᑕᒃᑲ.  
 
>>ᐸᑦᑕᑐᖅᑐᑦ 
 
ᐊᒃᓱᕈᒻᒪᕆᖃᑦᑕᕐᒪᑕ ᐃᓚᑎᒃᑕᐅᖅ 
ᓂᕈᐊᖅᑕᐅᓯᒪᙱᑲᓗᐊᕋᒥᒃ ᐃᓚᑎᑦᑕᐅᖅ 
ᕿᒪᐅᖅᑲᓲᔭᖃᑦᑕᕐᒥᖕᒪᒡᔪᒃ.  
 
ᐊᒻᒪ ᐅᖃᖅᑎᑦᑎᔨ, ᓯᕗᒧᐊᑦᑎᐊᕐᓂᐊᕋᑦᑕ 
ᓇᓗᓇᙱᑦᓯᐊᖅᑐᖅ ᑲᑐᔾᔨᖃᑎᒌᑦᑎᐊᕐᓗᑕ ᐊᒻᒪᓗ 
ᐅᖃᕈᒪᕗᖓ ᐅᐱᒋᑦᓯᐊᖅᐸᔅᓯ 
ᓂᕈᐊᖅᑕᐅᖃᑎᒋᓯᒪᔭᒃᑲ ᑖᕙᓃᑦᑐᑦ ᐊᒻᒪᑦᑕᐅ 
ᑖᒃᑯᐊ ᒥᓂᔅᑕᐅᖃᑎᒋᔭᒃᑲ ᖁᔭᓐᓇᒦᒃ ᐅᖃᖅᑎᑦᓯᔨ. 

 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. 
ᐱᑕᖃᕈᓐᓃᖅᐸᑦ, (ᑐᓵᔨᑎᒍᑦ) ᑲᑎᒪᔾᔪᑎᒃᓴᕗᑦ 5. 
ᒪᓕᒐᓕᐅᕐᕕᓕᐊᖅᓯᒪᔪᑦ ᐃᓕᓴᕆᔭᐅᓂᖏᑦ ᒥᔅᑕ 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ 
ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᖓᔪᖅᑳᖅ ᑮᑦ ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, 
ᐅᖃᖅᑎ. ᐅᖃᖅᑎ, ᖁᕕᐊᓱᑦᑎᐊᖅᐳᖓ 
ᐃᓕᓴᖅᓯᒋᐊᖅᑕ ᑭᒡᒐᑐᖅᑕᓐᓂ 
ᐃᖃᓗᒃᑑᑦᑎᐊᕐᒥᐅᒃ, ᕼᐃᐊᓄᕆ ᐅᑲᓐᓄᐊᖅ, 
ᑕᕝᕙᓂ ᐅᕙᓃᑦᑐᖅ. ᐱᖃᓐᓇᕆᒻᒥᔭᕋᑦᑕᐅᖅ 
ᐃᖃᓗᑦᑑᑦᑎᐊᕐᒥᐅᑕᐅᔪᖅ, 
ᖃᐅᔨᒪᔭᐃᓐᓇᐅᕙᓪᓕᐃᒻᒥᔪᖅ. 
ᑐᓵᔨᐅᖃᑦᑕᖅᓯᒪᒻᒥᒻᒪᑦ ᐅᕙᓂ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᒻᒧᑦ 
ᐃᓕᓴᖅᓯᓂᖅ ᐳᓛᖅᑐᓂᑦ ᒪᓕᒐᓕᐅᕐᕕᒻᒧᑦ. ᒥᔅᑕ 
ᓯᐅᑦᓴᒃ. 
 
ᓯᐅᑦᓴᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 
ᐃᓕᓴᖅᓯᒍᒪᒻᒥᔪᖓ ᐊᕐᕕᐊᕐᒥᐅᑕᐅᔪᖅ ᑕᕝᕙᓃᑦᑐᖅ 
ᐃᖃᓗᓐᓃᑦᑐᖅ ᐅᔭᕋᓐᓂᐊᓂᕐᒧᑦ 
ᑲᑎᒪᖅᔪᐊᕐᓂᐅᔪᒧᑦ. ᐱᖃᓐᓇᕆᔭᕋ, ᐹᓪ ᐸᓂᒃ 
ᐊᕙᓃᑦᑐᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒧᑦ ᐳᓛᖅᑐᓂᑦ. ᒥᔅᑕ 
ᕋᒻᐹᑦ. 
 
ᕋᒻᐹᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 
ᓂᑯᕕᑉᐳᖓ ᐃᓕᓴᖅᓯᒍᒪᓪᓗᖓ 
ᓄᓇᑦᑎᓃᓐᖔᖅᓯᒪᔪᖅ, ᐱᖃᓐᓇᕆᔭᕋ. 
ᐆᒻᒪᔪᕐᓂᐊᑎᒃᑯᑦ ᑲᑎᒪᔨᖏᓐᓄᑦ ᑲᑎᒪᔨᐅᓕᖅᑐᖅ 
ᐊᕐᕌᒍᒐᓴᓐᓄᑦ, ᐊᔾᔨᒌᓐᖏᑦᑐᓄᑦ ᑲᑎᒪᔨᓄᑦ. 
ᒫᓐᓇᐅᔪᖅ ᐃᒃᓯᕙᐅᑕᕆᔭᐅᕙᓪᓚᐃᔪᖅ NIRB-
ᑯᓐᓄᑦ. ᑐᓐᖓᓱᑦᑎᒍᒪᔭᕋ, ᓘᑲᓯ ᐊᕐᕈᑕᐃᓐᓇᖅ.  
 
>>ᐸᑦᑕᑐᖅᑐᖅ  
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
ᐃᓕᓴᖅᓯᓂᖅ ᒪᓕᒐᓕᐅᕐᕕᒻᒥ ᐳᓛᖅᑐᓂᑦ. ᒥᔅᑕ 
ᐅᑲᓕᖅ.  
 
ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᓐᓇᑦᑕᐅᖅ 
ᑐᓐᖓᓱᑦᑎᑲᓐᓂᕈᒪᔭᕋ ᐃᖅᓱᒃᑎᑯᓗᑉᐳᑦ, ᐅᕙᖓ 
ᑭᒡᒐᑐᖅᑐᖓᓃᒻᒪᑦ. ᐅᓪᓗᒥ Nunavut Day-ᖑᒻᒪᑦ 
ᐃᓕᓴᕆᔪᒪᔭᕋ ᖁᔭᓐᓇᒦᕐᓗᒍᓗ ᐅᕙᑦᑎᓐᓂ 
ᐊᐅᓚᑎᑎᑦᑎᐊᐸᒻᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
ᓴᐃᒪᓂᖅ ᕿᓚᕝᕙᖅ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 
ᐃᓕᓴᖅᓯᓂᖅ ᐳᓚᕋᑦᑐᓂᑦ ᒪᓕᒐᓕᐅᕐᕕᒻᒧᑦ. ᒥᔅᑕ 
ᓂᓐᖓᖅ.  
 
ᓂᓐᖓᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. 
ᕿᑎᕐᒥᐅᑕᐅᖃᑎᒐ, ᕼᐃᐊᓐᓄᕆ ᐅᖃᓐᓄᐊᖅ, 
ᐃᓕᓴᕆᔪᒪᕙᕋ ᐱᓐᖑᐊᖃᑎᒋᓚᐅᓱᖓᖅᐸᒃᖢᒍ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 

ᐅᖃᖅᑎ: ᖁᔭᓐᓇᒦᒃ. ᑐᓐᖓᓱᑦᑎᐊᕆᑦ ᑕᕝᕗᖓ 
ᒪᓕᒐᓕᐅᕐᕕᒻᒧᑦ. (ᑐᓵᔨᑎᒎᓕᖅᑐᖅ) 
ᐃᓕᓴᕆᔭᐅᓂᖏᑦ ᒪᓕᒐᓕᐅᕐᕕᓕᐊᖅᓯᒪᔪᑦ. 6. 
ᐅᖃᐅᓯᒃᑯᑦ ᐊᐱᖅᑯᑏᑦ. 7. ᑎᑎᖅᑲᑎᒍᑦ 
ᐊᐱᖅᑯᑏᑦ. 8. ᐊᑎᓕᐅᖅᓯᒪᔪᑦ ᑐᒃᓯᕋᐅᑏᑦ. 9. 
ᐅᓂᒃᑳᖏᑦ ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᑐᓪᓗ. 
10. ᓴᖅᑭᑕᐅᓂᖏᑦ ᑎᑎᖅᑲᐃᑦ. ᓯᕗᓕᖅᑎ, ᐄᕙ 
ᐋᕆᐊᒃ.  
 

ᑲᑎᒪᔾᔪᑎᒃᓴᖅ 10: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 001 - 3(2): 

ᓄᓇᕗᑉ ᒐᕙᒪᒃᑯᖏᓐᓄᑦ ᓯᕗᒧᑦ 
ᑲᑐᔾᔨᖃᑎᒌᓂᑦ 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᓇᖏᖅᓯᕗᖓ ᖁᕕᐊᓱᑦᑐᖓᓗ 
ᐅᖃᕈᓐᓇᕋᒪ ᓴᖅᑭᑎᑦᑎᓂᕐᒥᑦ ᑖᔅᓱᒥᖓ ᓄᓇᕗᑦ 
ᒐᕙᒪᒃᑯᖏᓐᓄᑦ ᓯᕗᓪᓕᐅᑎᔪᒪᔭᖏᓐᓂ 
ᑎᑎᕋᖅᓯᒪᔭᖏᓐᓂ, ᓯᕗᒻᒧᑦ ᑲᑐᔾᔨᖃᑎᒌᓪᓗᑕ 
ᓴᓇᓚᐅᖅᑖ, ᐋᓐ ᕼᐋᓐᓴᓐ ᑕᐃᒪᓐᓇ ᑕᐃᖅᑲᐅᒻᒪᒋᑦ, 
ᑕᒪᑉᑕ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᓴᖅᑭᑕᐅᓂᖏᑦ ᑎᑎᖅᑲᐃᑦ.  
(ᑐᓵᔨᑎᒎᓕᖅᑐᖅ) ᓄᓇᕘᒥ ᓯᕗᓕᐅᖅᑎ, ᐄᕙ 
ᐋᕆᐊᒃ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 002 - 3(2): 

ᓄᓇᕗᒥ ᓄᓇᑖᕈᑎᓄᑦ ᐊᖏᕈᑎᑦ 
ᑲᔪᓯᒋᐊᖅᐸᓪᓕᐊᓂᖓ 2004-2006 

 
ᓯᕗᓕᖅᑎ ᐄᕙ ᐋᕆᐊᒃ: ᖁᔭᓐᓇᒦᒃ, 
ᐅᖃᖅᑎᑦᑎᔩ. ᖁᕕᐊᓱᒃᐳᖓᑦᑕᐅᖅ 
ᓴᖅᑭᑎᑦᑎᔪᓐᓇᕋᒪ ᑖᒃᑯᓂᖓ ᓄᓇᕗᒻᒥ 
ᓄᓇᑖᕐᓂᒃᑯᑦ ᐊᖏᕈᑎ ᑲᔪᓯᒋᐊᖅᐸᓪᓕᐊᓂᒃᓴᖓᓂ 
ᑎᑎᕋᖅᓯᒪᔪᑦ, ᐊᕐᕌᒍᑕᒫᖅᓯᐅᑏᑦ 2004-2006. 
ᐅᓪᓗᒥᓗ ᓴᖅᑭᑲᑦᑎᒍ ᓈᒻᒪᑦᑎᐊᕐᒪᑦ. ᖁᔭᓐᓇᒦᒃ, 
ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒍᑦ) ᓴᖅᑭᑕᐅᓂᖏᑦ 
ᑎᑎᖅᑲᐃᑦ. ᓴᖅᑭᑕᐅᓂᖏᑦ ᑎᑎᖅᑲᐃᑦ.  

ᓴᖅᑭᖅᑎᑕᐅᔪᖅ ᑎᑎᖅᑲᒃ 003 - 3(2): 

ᐅᓂᒃᑳᖑᔪᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᑲᓇᑕᒥᑦ 2005-ᒧᑦ (ᐅᖃᖅᑎ) 

 
ᓴᖅᑭᖅᑎᑕᐅᔪᖅ ᑎᑎᖅᑲᒃ 004 - 3(2): 

ᐅᓂᒃᑳᖑᔪᑦ ᑕᒻᒪᖅᓯᒪᔪᖅᓯᐅᖅᑎᐅᑉ 
ᑲᓇᑕᒥᑦ ᐱᔾᔪᑎᓕᒃ ᑮᓇᐅᔭᓂᑦ 
ᐊᐅᓚᑦᑎᓂᕐᒧᑦ ᐃᓕᖅᑯᓯᕆᔭᐅᔪᓂᑦ 
ᐋᓐᓂᐊᖅᑕᐃᓕᒪᔪᓕᕆᔨᒃᑯᓐᓄᑦ (ᐅᖃᖅᑎ) 

 
ᐅᕙᖓᑦᑕᐅᖅ ᓴᖅᑮᒐᔅᓴᖃᕐᒥᒐᒪ. ᓴᖅᑮᔪᒪᔪᖓ 
ᐅᓪᓗᒥ ᐅᓂᒃᑳᖑᔪᑦ ᑕᒻᒪᖅᓯᒪᔪᖅᓯᐅᑎᐅᑉ ᑲᓇᑕᒥ, 
2005-ᒥ ᐅᓂᒃᑳᖑᓚᐅᖅᓯᒪᔪᖅ ᒪᓕᒐᓕᐅᕐᕕᒻᒧᑦ 
ᓄᓇᕗᒻᒥ. ᖁᔭᓐᓇᒦᒃ.  
 
ᓴᖅᑭᕈᒪᒻᒥᔭᕋᑦᑕᐅᖅ ᐊᐃᑉᐸᖏᑦ, ᓴᖅᑮᔪᒪᒻᒥᔪᖓ 
ᐅᓂᒃᑳᒥᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑮᓇᐅᔭᐃᑦ 
ᑲᒪᒋᔭᐅᓂᖏᓐᓄᑦ ᐊᑐᖅᑕᐅᕙᑦᑐᑦ ᑖᒃᑯᓄᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓄᓪᓗ. ᖁᔭᓐᓇᒦᒃ.  
 
ᑎᑎᖅᑲᐃᑦ ᓴᖅᑭᑕᐅᓂᖏᑦ. (ᑐᓵᔨᑎᒎᕈᓐᓃᖅᑐᖅ) 
ᑲᑎᒪᔾᔪᑎᒃᓴᕗᑦ 11. ᖃᐅᔨᒃᑲᐃᔾᔪᑏᑦ 
ᐱᖁᔨᕗᖔᕐᓂᕐᒧᑦ. ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 11: ᖃᐅᔨᒃᑲᐃᓂᖅ 
ᐱᒋᐊᖅᑎᑕᒃᓴᓂᑦ 

- ᖃᐅᔨᒃᑲᐃᒍᑦ (ᐃᐊᓕᐊᑦ) 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᖃᐅᔨᒃᑲᐃᕗᖓ ᑕᓪᓕᕐᒥᐅᓕᖅᑲᖅ ᐃᐳᕈ 3, 2009 
ᐆᒥᖓ ᐱᖁᔨᕗᖔᓛᕋᒪ. 
 
ᐱᖁᔨᔪᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎ 
ᐊᒥᑦᑐᕐᒧᑦ, ᐊᑐᖅᑎᓐᖏᑲᐃᓐᓇᕐᓗᒍ ᒪᓕᒐᖅ 4 
ᒪᓕᒐᓕᐅᖅᑎᑦ ᐱᔭᕇᖅᐸᑕ ᐅᕙᓂ ᐃᖃᓗᓐᓂ 
ᓄᖅᑲᖓᓂᐊᖅᑐᑦ ᔫᓐ 4, 2009-ᕈᕋᓱᐊᕐᓂᖓᓂᑦ. 
 

ᓈᒻᒪᓕᖅᑲᑦ ᐊᖏᖅᑕᐅᔪᒪᓂᐊᖅᑐᖓ 
ᒪᓕᒐᓕᐅᖅᑎᓕᒫᓄᑦ ᑲᒪᒋᔪᒪᓪᓗᒍ 
ᐱᖁᔾᔨᕗᖔᕈᑎᒐ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐃᐊᓕᐊᑦ. 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ. 12, 
ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕐᓂᕐᒧᑦ ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 13, 
ᐱᖁᔨᕗᖔᕈᑏᑦ, ᒥᔅᑕ ᐃᐊᓕᐊᑦ. 
 

ᑲᑎᒪᔾᔪᑎᒃᓴᖅ 13: ᐱᒋᐊᖅᑎᑕᐃᑦ 
 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 
ᐊᖏᖅᑕᐅᔪᒪᕗᖓ ᒪᓕᒐᓕᐅᖅᑎᓕᒫᓄᑦ 
ᑲᒪᒋᔪᒪᓪᓗᒍ ᐱᖁᔨᕗᖔᕈᑎᒐ ᐅᓪᓗᒥ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᑖᓐᓇ 
ᒪᓕᒐᓕᐅᖅᑎᐅᔪᖅ ᐊᖏᖅᑕᐅᔪᒪᒐᓗᐊᕐᖓᑦ 
ᐱᖁᔨᕗᖔᕈᑎᖓ ᑲᒪᒋᔪᒪᓪᓗᒍ. ᐋᒃᑳᖅᑐᖃᖅᐹ? 
ᐋᒡᒑᖅᑐᖃᖏᒻᒪᑦ, ᑲᔪᓯᒋᑦ ᒥᔅᑕ ᐃᐊᓕᐊᑦ. 
 
ᐱᒋᐊᖅᑎᑕᖅ 001 - 3(2): ᓄᖅᑲᖓᑯᑖᓐᓂᕐᒧᑦ 

(ᐃᐊᓕᐊᑦ) 
ᐃᐊᓕᐊᑦ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ.  
 
ᐱᖁᔨᕗᖓ, ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᒧᑦ 
ᐊᒥᑦᑐᕐᒧᑦ, ᐊᑐᖅᑎᖏᓪᓗᒍ ᐱᖁᔭ 4 ᒪᓕᒐᓕᐅᕐᕕᒃ 
ᑲᑎᒪᔭᕇᖅᐸᑕ ᐃᖃᓗᓐᓂ ᓄᖅᑲᖓᓂᐊᖅᑐᑦ ᔫᓂ 
4, 2009 ᑎᑭᓐᓇᓱᓐᓂᖓᓂᑦ. 
 
ᐊᒻᒪ ᓱᓕ ᖃᖓᑐᐃᓐᓇᖅ ᓯᕗᓂᐊᒍ ᔫᓐ 4, 2009 
ᐅᖃᖅᑎᐅᔪᖅ ᖃᓄᐃᒃᓴᖏᒃᑯᓂ ᒥᓂᔅᑕᐅᔪᓂᑦ 
ᐅᖃᖃᑎᖃᓚᐅᕐᓗᓂ ᒪᓕᒐᓕᐅᖅᑎᓂᓪᓗ 
ᑕᖅᑲᒃᑯᐊᓗ ᑕᐃᒪᐃᑦᑕᕆᐊᖃᖅᑑᑎᒋᑦᑎᒍᑎ 
ᓯᕗᓂᐊᒍᑦ ᑲᑎᑦᑕᕆᐊᖃᖅᑐᒋᒍᑎ ᒪᓕᒐᓕᐅᕐᕕᒻᒥ. 
ᐅᖃᖅᑎᐅᔪᖅ ᖃᐅᔨᒃᑲᐃᒍᓐᓇᖅᑐᖅ ᐊᒻᒪᓗ 
ᐱᒋᐊᖅᑎᑦᑎᒍᓐᓇᕋᔭᖅᑐᓂ ᑲᑎᒪᖁᔨᓗᓂ 
ᒪᓕᒐᓕᐅᕐᕕᒻᒥ ᐱᓕᕆᒐᔭᕐᓗᑎᓪᓗ ᓲᕐᓗ ᑕᐃᒫᒃ 
ᓄᖅᑲᖓᔪᒥᓂᐅᒐᓗᐊᖅᑎᓪᓗᒋᑦ ᑕᐃᔅᓱᒪᓂ.  
 
ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑦ 
ᓈᒻᒪᒻᒪᑦ. (ᑐᓵᔨᑎᒍᑦ) ᓂᕈᐊᕈᒪᔪᖃᓕᕐᖓᑕ. 
ᓈᒻᒪᓴᖅᑐᑦ ᐃᓵᓚᐅᕐᒥᒋᔅᓯ. ᓈᒻᒪᓴᖏᑦᑐᑦ. 
ᐱᖁᔨᕗᖔᕈᑦ ᑲᔪᓯᔪᖅ.  
 
ᐱᖁᔨᕗᖔᕈᑎᑦ. 14. ᓯᕗᓪᓕᖅᐹᒥᑦ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 15. ᐊᐃᑉᐸᖓ 
ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. 16. 
ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 16: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. 
ᑲᑎᒪᔾᔪᑎᒃᓴᐃᑦ ᔫᓂ 4, 2009. 
 

1. ᑐᒃᓯᐊᕐᓂᖅ 

2. ᑮᓇᐅᔭᐃᑦ ᐊᑐᖅᑐᔅᓴᐃᑦ ᐅᓂᒃᑳᖏᑦ 

3. ᐊᖓᔪᖅᑳᑦ ᐅᖃᐅᓯᖏᑦ 

4. ᒪᓕᒐᓕᐅᖅᑏᑦ ᐅᖃᐅᓯᖏᑦ 

5. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

6. ᐃᓕᑕᖅᓯᓂᖅ ᐳᓛᖅᑎᓂᑦ 

7. ᐅᖃᐅᓯᒃᑯᑦ ᐊᐱᖅᑯᑎᑦ 

8. ᑎᑎᖅᑲᒃᑯᑦ ᐊᐱᖅᑯᑎᑦ 

9. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

10. ᑭᐅᔾᔪᑎᑦ ᒪᑐᐃᕈᑎᒧᑦ 

11. ᑭᐅᔾᔪᑎᑦ ᑮᓇᐅᔭᐃᑦ ᐊᑐᖅᑐᔅᓴᐃᑦ 

ᐅᓂᒃᑳᖏᓐᓄᑦ 

12. ᐊᑎᓕᐅᕈᑕᐅᓯᒪᔪᑦ 

13. ᑲᑎᒪᔨᕋᓛᓂᑦ ᐅᓂᒃᑳᑦ 

14. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ 

ᐅᓂᒃᑳᖓᑦ 

15. ᑎᑎᖅᑲᓂᑦ ᓴᖅᑭᑎᕆᓂᖅ 

16. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ  

17. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

18. ᐱᒋᐊᖅᑎᑕᐃᑦ 

19. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

20. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

21. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

22. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

23. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

24. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  

 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᑲᑎᒪᓂᖅᐳᑦ 
ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ ᑎᑭᓐᓇᖕᓱᓐᓂᖓᓂᑦ 
ᔫᓐ 4, 2009, 1:30-ᒥ ᒪᑐᐃᓛᕐᒥᔪᖅ.  
 
ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 17:14ᒧᐊᖅᑎᓪᓗᒍ



 

 

 


